
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᖁᑉᐱᕐᓂᓖᑦ 4316ᒥᒃ 4355ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᔫᓂ 2, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᑮᑦ ᐲᑕᓴᓐ, 

ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, 

ᐋᓕᒃᓵᓐᑐ ᓴᒻᒧᖅᑐᖅ, ᑖᒻ ᓴᒻᒧᖅᑐᖅ, ᐊᖓᔪᖅᑳᖅ ᔫ 

ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 9:01ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅᑐ ᓲᔪᖅ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ ᓄᓇᕗᒻᒥᐅᑕᐅᖃᑎᒃᑯᑦ, 

ᒪᓕᒐᓕᐅᖅᑎᑦ, ᒥᓂᔅᑕᐃᑦ, (ᑐᓵᔨᑎᒍᑦ) ᓯᕗᓕᖅᑎ, 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᐳᓛᖅᓯᒪᔪᑦ 

ᑐᓐᖓᓱᑦᑎᐊᕆᑦᑎ.  

 

2. ᒥᓂᔅᑕᐃᑦ ᐅᖃᓯᖏᑦ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

ᓄᓇᕗᒻᒦᖔᖅᑐᑦ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓛᒃᑯᑦ.  

 

ᑕᐃᒪ ᐅᖃᖅᑎᑦᑎᔩ ᐅᓪᓛᖑᔪᕆᓛᖅ ᓇᖏᖅᓯᕗᖓ 

ᓵᑦᓯᓐᓄᑦ ᐊᒻᒪᓗ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᑖᔅᓱᒥᖓ ᐅᖄᕐᔪᒍᒪᓪᓗᖓᐃᓛᒃ ᓂᐲᑦ 

ᓄᓇᕗᒻᒦᓐᖔᖅᑐᑦ, ᑖᓐᓇ ᑲᓇᑕ 150-ᓂᒃ 

ᐅᑭᐅᖃᕐᓂᖓᓂᒃ ᓇᓪᓕᐅᑎᑎᓪᓗᒍ.  

ᑖᓐᓇᑦᑕᐅᖅ ᑖᔅᓱᒧᖓ ᐃᓚᒋᔭᐅᖕᒪᑦ.  

 

ᐅᖃᖅᑎᑦᑎᔩ, ᐱᒃᑯᒍᓱᑦᑎᐊᖅᑐᖓᐃᓛᒃ ᑖᒃᑯᐊ 

ᒪᒃᑯᒃᑐᖁᑎᕗᑦ ᐊᔪᓐᖏᓐᓂᕐᒥᓂᒃ 

ᑕᑯᒃᓴᐅᑎᑦᑎᖃᑦᑕᕐᒪᑕ ᐃᓅᓂᕐᒥᓂᒃ ᐊᒻᒪᓗ 

ᓇᑭᓐᖔᕐᓂᕐᒥᓂᒃ ᐅᐱᒍᓱᒃᖢᑎᒃ. ᑕᐃᒪ 

ᑕᕝᕘᓇᐃᓛᒃ ᓄᓇᕗᒻᒥ ᓂᐱᕗᑦ 

ᐋᖅᑭᒃᓱᖅᑕᐅᓯᒪᔪᖅ ᐅᑯᓇᓐᖓᑦ ᒪᒃᑯᒃᑐᓂᒃ 

ᓄᓇᓕᖕᓃᓐᖔᖅᑐᓂᒃ. ᑖᒃᑯᐊ ᑕᑯᒃᓴᐅᒐᒃᓴᓂᒃ 

ᐋᖅᑭᒃᓱᐃᓯᒪᖕᒪᑕ ᑲᓇᑕᓕᒫᒥᐅᓄᑦ 

ᑕᑯᔭᐅᔪᓐᓇᖅᑐᓂᒃ ᖃᓄᖅ ᑕᒪᓐᓇ ᓄᓇᕗᑦ 

ᐃᒃᐱᒋᔭᐅᓂᖓ ᐊᒻᒪᓗ ᖃᓄᖅ ᑕᐅᑦᑐᖃᕐᒪᖔᖅ 

ᐃᓄᐃᓪᓗ ᑖᒃᑯᐊ ᖃᓄᖅ ᐃᓅᓲᖑᖕᒪᖔᑕ ᑕᒪᓂ. 

ᓲᕐᓗ ᑕᒪᓂ 2017-ᖑᑎᓪᓗᒍ.  
 

ᑕᐃᒪ ᑖᒃᑯᐊ ᐊᒃᓱᕈᑦᑎᐊᖅᓯᒪᓪᓗᑎᒃ 

ᓄᓇᓕᖕᒦᓐᖔᖅᑐᑦ ᐃᓕᓐᓂᐊᖅᑐᓪᓗ, ᐃᓕᓴᐃᔩᓪᓗ 

ᐋᖅᑭᒃᓱᐃᓚᐅᕐᒪᑕ 27-ᒪᕆᖕᓂᒃ ᑕᕐᕆᔭᒐᒃᓴᓂᒃ. 

ᑕᒪᓐᓇ ᓄᓇᕗᑦ ᖃᓄᖅ ᐱᐅᓯᒋᓂᖓᓂᓪᓗ ᐊᒻᒪᓗ 

ᖃᓄᖅ ᐃᓅᓯᖅᐳᑦ ᐊᐅᓚᔭᐅᖕᒪᖔᑦ ᑕᒪᓂ 

ᓄᓇᕗᒻᒥ. ᑖᒃᑯᐊ ᑕᕐᕆᔭᒐᒃᓴᐃᑦ ᐱᒃᑯᓕᓪᓗᑎᒡᓗ 

ᐊᒻᒪᓗ ᑕᑯᒃᓴᐅᑎᑦᑎᓇᓱᐊᖅᖢᑎᒃ ᐃᓄᐃᑦ 

ᐃᓅᓯᖓᓐᓂᒃ ᓲᕐᓗ ᓇᑦᑎᕋᓱᐊᖅᑎᓪᓗᒋᑦ, 

ᑲᑕᔾᔭᖅᑎᓪᓗᒋᓪᓘᓐᓃᑦ ᐅᕝᕙᓘᓐᓃᑦ ᓄᓇᓕᖕᓂ 

ᖃᓄᐃᑉᐸᓪᓕᐊᖕᒪᖔᑕ ᑕᑯᒃᓴᐅᑎᑦᑎᓚᐅᕐᒪᑕ 

ᐊᒻᒪᓗ ᓲᖃᐃᒻᒪ ᑕᒪᒃᑯᐊ ᐃᓐᓇᕆᔭᕗᑦ 

ᑕᑯᒃᓴᐅᑎᑕᐅᓯᒪᓚᐅᖅᑐᖅ ᑕᕐᕆᔭᓕᐅᖅᑕᐅᓯᒪᔪᓂ.  
 

ᐅᖃᖅᑎᑦᑎᔩ, ᑖᒃᑯᐊ ᖁᔭᓐᓇᒦᑦᑎᐊᒻᒪᕆᒃᐸᒃᑲ 

ᐊᒃᓱᕈᓚᐅᖅᑐᑦ ᑕᒪᑐᒥᖓ ᓴᖅᑭᑎᑦᑎᓇᓱᒃᖢᑎᒃ 

ᐃᓕᓴᐃᔩᓪᓗ ᐊᒻᒪᓗ ᑕᒪᒃᑯᐊ ᐃᓕᓐᓂᐊᕐᕕᖕᒥ 

ᓴᓇᕙᒃᑐᑦ ᐊᓯᖏᓪᓗ ᑖᒃᑯᓇᓐᖓᑦ 25-ᖑᔪᓂᒃ 

ᓄᓇᓕᖕᓃᓐᖔᖅᑐᓂᒃ ᐃᑲᔪᖅᑐᑦᑎᐊᓚᐅᕐᒪᑕ 

ᑖᒃᑯᓇᓐᖓᑦ ᐃᓕᓐᓂᐊᖅᑎᓂᒃ ᓴᓇᓇᓱᐊᖅᑎᓪᓗᒋᑦ 

ᑕᕐᕆᔭᒐᒃᓴᓂᒃ. ᐊᒻᒪᓗ ᑖᒃᑯᐊ ᖁᔭᓐᓇᒦᑦᑎᐊᖅᑕᒃᑲ 

ᓄᓇᑦᑕ ᓱᓇᒃᑯᑖᖏᓐᓂᒃ ᑕᑯᔭᒐᖃᕐᕕᒃ ᑕᒪᑐᒥᖓ 

ᐱᒋᐊᖅᑎᑦᑎᓚᐅᕐᒪᑕ. ᑕᒪᓐᓇᓗ 

ᖁᕕᐊᓇᑦᑎᐊᓚᐅᖅᖢᓂ ᐊᒻᒪᓗ ᑖᓐᓇ 

ᐱᒃᑯᓇᑦᑎᐊᖅᑐᖅ ᑲᓇᑕ 150-ᓂᒃ 

ᐅᑭᐅᖃᕐᓂᖓᓂᒃ ᓇᓪᓕᐅᑎᑦᑎᓪᓗᒍ 

ᑕᑯᒃᓴᐅᑎᒃᓯᔪᓐᓇᕐᒪᑕ.  
 

ᐅᖃᖅᑎᑦᑎᔩ, ᑖᒃᑯᐊ ᓄᓇᕗᒻᒥ ᓂᐲᑦ 

ᑕᑯᒃᓴᐅᖃᑦᑕᕐᓂᐊᖅᑐᑦ ᑕᑲᓇᓂ ᓄᓇᑦᑕ 

ᓱᓇᑲᒃᑯᑖᖓᓂᒃ ᓱᓇᒃᑯᑖᖏᑦ ᑕᑯᔭᒐᖃᕐᕕᖓ 

ᐊᒻᒪᓗ ᑕᐅᓄᖓ 

ᑕᑯᔭᖅᑐᖁᔨᑐᐃᓐᓇᑦᑎᐊᓪᓚᕆᒃᐳᖓ 

ᒪᓕᒐᓕᐅᖅᑎᐅᖃᑎᓐᓂᒃ ᑖᒃᑯᐊ ᐱᒃᑯᓇᓪᓚᕆᖕᒪᑕ 

ᑕᐅᑐᒃᖢᒋᑦ ᒪᒃᑯᒃᑐᖁᑎᑦᑎᓐᓂᒃ ᓴᓇᔭᐅᔪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  
 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ. 

 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖃᓗᓕᕆᓂᕐᒧᑦ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᓕᒫᑦ ᖃᐅᔨᒪᒻᒪᑕ 

ᓄᓇᕗᒻᒥ ᐊᖏᔪᒻᒪᕆᐊᓗᒻᒥᒃ 

ᐃᖃᓗᒐᓱᒍᓐᓇᕈᑎᖃᕐᒪᑦ. ᐃᖃᓗᒐᓱᓐᓂᖅ ᐃᓄᐃᑦ 

ᐃᓚᐅᕙᓪᓕᐊᖏᓐᓇᕈᓐᓇᖅᖢᑎᓪᓗ 

ᐃᖃᓗᒐᓱᐊᕐᓂᒃᑯᑦ. ᑮᓇᐅᔭᓕᐅᕋᓱᐊᕐᓂᖅ 

ᑮᓇᐅᔭᓕᐅᕈᑎᒋᔭᐅᒃᑲᓐᓂᕈᓐᓇᖅᑐᖅ 

ᓄᓇᕗᒻᒥᐅᓕᒫᓄᑦ.  

 

ᐊᕙᑎᓕᕆᔨᒃᑯᑦ ᑲᑐᔾᔨᖃᑎᒌᖦᖢᑎᒃ ᓴᓇᕕᒡᔪᐊᕐᓂᖅ 

ᐊᐅᓚᑦᓯᔨᐅᖃᑎᒥᓂᒃ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑲᔪᖏᖅᓴᐃᕗᑦ 

ᒪᑭᒪᑦᑎᐊᕈᓐᓇᖅᑐᓂᒃ ᐃᖏᕐᕋᐃᓐᓇᕈᓐᓇᖅᑐᓂᒃ 

ᐃᖃᓗᓕᕆᓂᕐᒥᒃ ᐱᑕᖃᕐᓂᐊᕐᒪᑦ. 

ᒫᓐᓇᕈᓘᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᑦ 

ᓇᓗᓇᐃᖅᓯᓚᐅᖅᓯᒪᔪᑦ ᓄᓇᕗᒻᒥᐅᑦ ᐃᓄᖏᒡᒎᖅ 

ᓄᓇᖃᖅᑳᖅᓯᒪᔪᑦ ᑮᓇᐅᔭᖏᓐᓂᒃ ᐱᔪᓐᓇᖅᑐᑦ. 

 

ᐃᖃᓗᓕᕆᓂᕐᒥᒃ ᐱᕙᓪᓕᐊᑎᑦᑎᓯᓂᖅ 

ᓯᐊᒻᒪᖅᑎᕆᓂᕐᓗ. ᓄᓇᕗᑦ ᒐᕙᒪᒃᑯᓐᓄᑦ 

ᓯᕗᓪᓕᐅᔾᔭᐅᓯᒪᕗᑦ ᐱᕈᖅᐸᓪᓕᐊᔪᓐᓇᕐᓂᐊᕐᒪᑦ 

ᐃᖃᓗᓕᕆᓂᕐᒧᑦ ᖃᐅᔨᒪᔮᕆᔭᐅᔪᑦ ᐊᒻᒪᓗ 

ᐃᑲᔪᖅᓲᑕᐅᓂᐊᖅᖢᑎᒃ ᓴᓇᕕᖕᓄᑦ ᓄᓇᓕᖕᓄᑦ 

ᐃᖃᓗᓕᕆᓂᖅ ᐱᕙᓪᓕᐊᑎᑕᐅᑎᓪᓗᒍ ᓄᓇᕗᒻᒥ. 

ᐊᕐᕌᒍᑕᒪᖅᓯᐅᑦ $525,000 ᐱᖓᓱᑦ 

ᑎᓴᒪᐃᖅᓱᓪᓗᐊᖅᖢᒍ ᑮᓇᐅᔭᖅ ᑕᖅᑳᖓᑦ 

ᐱᔪᓐᓇᖅᓯᓯᒪᔭᕗᑦ.  

 

ᐅᖃᖅᑏ, $150,000 ᐊᕐᕌᒍᑕᒪᑦ 

ᑐᓐᓂᖅᑯᑕᐅᖃᑦᑕᖅᑐᖅ ᓄᓇᕗᒻᒥ ᐃᖃᓗᓕᕆᓂᕐᒧᑦ 

ᐃᓕᓐᓂᐊᕐᕕᖕᒧᑦ ᐃᓄᐃᑦ ᐅᒥᐊᕐᔪᐊᓂ 

ᐃᖅᑲᓇᐃᔭᖃᑦᑕᕈᓐᓇᕐᓂᐊᕐᒪᑦ ᐃᖃᓗᓕᕆᓂᕐᒥᓗ. 

ᑕᑯᓯᒪᔪᒍᑦ ᐃᓄᐃᑦ ᐅᓄᖅᓯᕙᓪᓕᐊᓂᖏᓐᓂᒃ 

ᐊᕐᕌᒍᓂ ᐊᓂᒍᖅᑐᓂ.  

 

ᒐᕙᒪᒃᑯᕗᑦ ᓄᑖᓐᖑᕆᐊᖅᑎᓯᒪᔭᖏᑦ 

ᐃᖃᓗᓕᕆᓂᕐᒧᑦ ᑐᑭᒧᐊᒍᑎᑦ ᓇᓗᓇᐃᖅᓯᓯᒪᕗᑦ  

ᐊᒥᓱᓂᒃ 

ᑕᕆᐅᕐᒥ ᐃᖃᓗᓕᕆᓂᖅ ᑕᒪᓐᓇ 

ᒪᑭᑉᐸᓪᓕᐊᔪᓐᓇᕐᓂᐊᕐᒪᑦ ᓄᓇᕘᓕᒪᒥ.  

 

ᐅᖃᖅᑏ, ᐊᖏᓂᖅᓴᓂᒃ ᐅᓄᒃᑲᓐᓂᖅᑐᓂᒃ 

ᑕᑯᔪᒪᔪᒍᑦ ᐃᖃᓗᒐᓲᑎᒋᔪᓐᓇᖅᑕᑦᑎᓐᓂᒃ ᐊᒻᒪᓗ 

ᑮᓇᐅᔭᓂᒃ ᐱᒃᑲᓐᓂᕈᒪᓪᓗᑕ ᐱᕈᖅᐸᓪᓕᐊᑎᖁᓪᓗᒍ 

ᐃᖃᓗᓕᕆᓂᖅ, ᐃᖅᑲᓇᐃᔭᖃᑎᒌᑦᑐᒍᑦ 

ᐱᖁᑎᕐᔪᐊᓂᒃ ᐱᔭᕆᐊᖃᖅᑕᑦᑎᓐᓂᒃ ᐱᓇᓱᒃᑐᑕ 

ᐊᒻᒪᓗ ᖃᐅᔨᒪᔮᕆᔭᐅᔪᑦ ᑕᒪᒃᑯᐊ 

ᐊᑐᖅᐸᓪᓕᐊᖅᑐᑎᒍ ᐃᑲᔫᑎᒋᔭᐅᔪᓐᓇᕐᓂᐊᕐᒪᑕ 

ᓄᓇᕗᒻᒥᐅᓕᒫᓄᑦ.  

 

ᐅᖃᖅᑏ, ᑲᑐᔾᔨᖃᑎᒌᑦᑐᑎᒃᑯ ᓄᓇᕗᒻᒥ ᑕᕆᐅᕐᒥ 

ᑲᑐᔾᔨᖃᑎᒌᑦ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ 

ᐃᖃᓗᓕᕆᔩᑦ, ᓄᓇᕗᑦ ᒫᓐᓇ ᑮᓇᐅᔭᖅᑎᒍᑦ 

ᐃᓚᐅᓪᓚᕆᒍᓐᓇᖅᓯᓂᐊᖅᑐᖅ ᐃᖃᓗᓕᕆᖅ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓈᒦᒃ. (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᓂᔅᑕᕆᔭᐅᔪᖅ, ᒥᔅᑐ ᔪᐊᔾ ᕼᐃᒃᔅ. 

ᐋᓐᓂᐊᓯᐅᖅᑎ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ ᑲᓇᑕᒥ 

ᐃᓕᓴᔭᕆᔭᐅᔾᔪᑎᑖᖅᑐᖅ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓂᓪᓕᐊᕈᓘᔭᖃᑦᑕᖅᓯᒪᒐᒪ 

ᐃᖅᑲᓇᐃᔭᑦᑎᐊᖅᑐᓪᓛᓘᒻᒪᑕ ᑕᒪᒃᑯᐊ 

ᐃᓅᓕᓴᐃᔩᑦ.  

 

ᖁᕕᐊᓱᑦᑐᖓ ᐅᓪᓗᒥ ᑕᒪᓐᓇ ᐋᓐᓂᐊᓯᐅᖅᑏᑦ 

ᐱᓇᓱᐊᕈᓯᕆᑎᓪᓗᓂᐅᒃ, ᓄᓇᕗᒻᒥ 

ᐋᓐᓂᐊᓯᐅᖅᑎᐅᖃᑕᐅᔪᖅ ᑎᐅᕆᓕᓐ ᕕᓕᓐ, 

ᕿᑭᖅᑕᓂ ᐅᕙᓂ ᐃᖅᑲᓇᐃᔭᖅᑐᖅ 

ᐱᖓᓲᖃᑕᐅᓪᓗᓂ 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᓯᐅᖅᑎᐅᓂᕐᒥᑦ ᐱᐅᓂᖅᐹᒥᑦ 

ᐃᖅᑲᓇᐃᔭᖅᓯᒪᓂᕐᒧᑦ ᐅᔭᒥᑦᑕᐅᓯᒪᔪᖅ. ᑕᒪᓐᓇ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐅᔭᒥᑦᑕᐅᓚᐅᖅᓯᒪᔪᖅ 

ᒪᐃ 8−ᖑᑎᓪᓗᒍ ᐊᕐᕌᒍᑦᑎᓐᓂ ᓄᓇᖃᖅᑳᖅᓯᒪᔪᑦ 

ᓄᓇᓕᖁᑎᖏᓐᓂᑦ ᐃᖅᑲᓇᐃᔭᖅᑐᓂ.  

 

ᐋᓐᓂᐊᓯᐅᖅᑎᓐᖑᓚᐅᖅᓯᒪᔪᖅ ᐃᓕᓐᓂᐊᕐᕕᖓᓂ 

2010−ᒥ, ᓄᓇᕗᒻᒦᓯᒪᓕᖅᑐᖅ ᑕᐃᒪᓐᖓᓂᑦ 

2012-ᒥᑦ. ᐱᒋᐊᓕᓵᓚᐅᖅᑐᖅ ᑕᐃᑲᓂ 

ᓂᐅᕙᓐᓛᓐᒥ ᐊᒻᒪᓗ ᐃᓅᔪᓐᓃᖅᐸᓪᓕᐊᓕᖅᑐᓂᒃ 

ᐋᓐᓂᐊᓯᐅᕐᓂᕐᒥᒃ ᐱᓕᕆᐊᖃᓚᐅᖅᑐᓂ ᐊᒻᒪᓗ 

ᑕᕝᕚᓂ ᑐᐊᕕᕐᓇᖅᑐᓕᕆᖃᑦᑕᖅᑐᖅ 

ᐋᓐᓂᑲᓪᓚᒃᓯᒪᔪᓂᒃ ᑲᒪᖃᑦᑕᖅᑐᓂ, 

ᑲᒪᑦᑎᐊᖃᑦᑕᖅᑐᓂ ᑕᒪᒃᑯᓂᖓ ᐅᓂᒃᓯᒪᔪᒃᓂ. 

 

ᑎᐅᕆᓕᓐ ᑕᕝᕙᓂᑐᐊᖅ ᐃᖅᑲᓇᐃᔭᖅᓯᒪᓐᖏᑦᑐᖅ, 

ᐊᔾᔨᒌᓐᖏᑦᑐᓂᒃ ᓄᓇᓕᓐᓂᑦ ᑕᒫᓂ ᕿᑭᖅᑖᓗᒻᒥ 

ᐃᖅᑲᓇᐃᔭᖃᑦᑕᖅᓯᒪᒻᒪᑦ. ᑖᓐᓇ 

ᓯᕗᒃᑲᖅᑕᖅᑎᓪᓚᕆᐅᔪᖅ ᐊᒻᒪᓗ 

ᐋᓐᓂᐊᓯᐅᖅᑎᐅᓂᕐᒧᑦ ᐱᓕᒻᒪᒃᓯᒪᔭᒥᓂᒃ 

ᐃᓕᓴᐃᖃᑦᑕᖅᑐᖅ ᑕᐃᑲᓂ ᓄᓇᕗᒻᒥ 

ᓯᓚᑦᑐᖅᓴᕐᕕᒻᒥ ᐋᓐᓂᖅᓯᐅᖅᑎᓐᖑᕆᐅᖅᓴᖅᑐᓂᒃ.  

 

ᐅᓗᕆᐊᓇᓐᖏᑦᑐᒦᑎᑦᑎᓇᓱᑦᑐᖅ ᐊᒻᒪᓗ 

ᐃᓄᑦᑎᑐᑦ ᐅᖃᕈᓐᓇᖅᓯᓇᓱᑦᑐᖅ ᑕᖅᑳᓂ 

ᐃᓕᓐᓂᐊᕐᕕᒻᒥᓗ ᐊᒻᒪᓗ ᑕᑎᒋᔭᐅᔪᓐᓇᖅᑐᓂ 

ᐃᓐᓇᕐᓄᑦ, ᐃᓚᒌᓄᓪᓗ ᑲᒪᒋᔭᖏᓐᓄᑦ.  

 

ᑖᓐᓇ ᓯᕗᒃᑲᖅᑕᖅᑎᓪᓚᕆᐅᔪᖅ ᐋᓐᓂᐊᓯᐅᖅᑎᓄᑦ, 

ᖁᕕᐊᓲᑎᒋᓚᕗᑦ ᑭᐅᕆᓕᓐ ᐊᒻᒪᓗ ᖁᔭᓐᓇᒦᖅᑐᒍ 

ᐃᑲᔪᓪᓚᕆᑦᑐᐊᓘᒻᒪᑦ ᐃᓅᓕᓴᐃᓂᕐᒥᑦ ᓄᓇᕗᑦ 

ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒐᕙᒪᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᐲᑕ ᑕᑉᑐᓇ.  

ᓴᖅᑭᑎᑦᑎᓂᖅ ᐃᖅᑲᓇᐃᔮᖃᑯᑖᕐᓂᕐᒧᑦ 

ᐃᓚᒋᐊᕆᔾᔪᑎᒥᒃ (ᑕᑉᑐᓇ) 

 

ᐊᖓᔪᖅᑳᖅ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᓪᓛᒃᑯᓪᓗ, 

ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑦ, 

ᖁᕐᓗᖅᑐᕐᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᓄᓇᕗᑦ ᒐᕙᒪᒃᑯᑦ 

ᐊᖏᖅᓯᒪᑦᑎᐊᖅᐳᑦ ᐊᐅᓚᑎᑦᑎᐊᕈᒪᓪᓗᑎᒃ 

ᒐᕙᒪᒃᑯᑦ ᐱᔨᑦᑎᕐᓂᖏᓐᓂᑦ ᐊᒻᒪᓗ ᐃᖅᑲᓇᐃᔮᒃᑯᑦ 

ᖁᕝᕙᖅᐸᓪᓕᐊᖁᔨᓪᓗᑎᒃ, ᐱᕙᓪᓕᐊᖁᔨᓪᓗᑎᓪᓗ 

ᐃᖅᑲᓇᐃᔭᖅᑎᖁᑎᒥᓐᓂᒃ.  

 

ᒐᕙᒪᓕᕆᔨᒃᑯᓐᓄᑦ ᒥᓂᔅᑕᕆᔭᐅᓪᓗᖓ 

ᖁᕕᐊᓱᑦᑐᖓ ᓄᑖᓂᒃ ᐃᖅᑲᓇᐃᔭᖅᑐᓕᕆᓂᕐᒧᑦ 

ᑐᕌᖓᔪᓂᒃ ᓴᖅᑭᑦᑎᔪᓐᓇᕋᒪ ᐊᑐᖅᑕᐅᓂᐊᖅᑐᓂᒃ 

ᐃᓄᓐᓄᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᒋᔭᐅᔪᓂᒃ. 

ᐱᓕᒻᒪᒃᐸᓪᓕᐊᓂᐊᕐᒪᑕ ᐃᖅᑲᓇᐃᔮᒥᒍᑦ 

ᐊᐅᓚᑦᑎᔪᓐᓇᕐᓂᕐᒥᓪᓗ ᐱᓕᒻᒪᒃᓴᕐᓗᑎᒃ 

ᐅᕝᕙᓘᓐᓃᑦ ᓯᕗᒃᑲᖅᑕᖅᑎᒃᓴᐅᓗᑎᒃ.  

 

ᐃᓄᐃᑦ ᐃᖅᑲᓇᐃᔭᖅᑎᒋᔭᕗᑦ 

ᐱᕚᓪᓕᖅᑎᓐᓇᓱᑦᑐᑎᒃᑯ ᐃᑲᔪᕐᓂᐊᖅᑕᕗᑦ 

ᐱᓕᕆᕝᕖᑦ ᑎᒥᓐᖑᖅᑎᑕᐅᓯᒪᔪᓪᓗ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓐᖏᓐᓂᖏᓐᓄᑦ ᐸᕐᓇᐅᑏᑦ 

ᑐᕌᖓᓐᖏᑦᑐᑦ ᑎᑭᑉᐸᓪᓕᐊᓂᐊᕋᑦᑎᒃᑯ.  

 

ᐃᓄᐃᑦ ᐃᖅᑲᓇᐃᔭᖅᑏᑦ ᑖᒃᑯᓂᖓ 

ᐃᓕᓐᓂᐊᕋᓱᒍᓐᓇᖅᑐᑦ ᐃᖅᑲᓇᐃᔭᖅᑎᒃᑲᓗ 

ᐊᓯᖏᓐᓂᑦ ᐱᓕᕆᕝᕕᓂᑦ 

ᐃᖅᑲᓇᐃᔭᖃᑎᖃᕐᓂᐊᖅᑐᑦ ᐃᓕᓐᓂᐊᕈᒪᔭᒥᓂᒃ 

ᐃᓕᓐᓂᐊᕈᓐᓇᕐᓂᐊᕐᒪᑕ ᐃᓄᐃᑦ.  

 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐃᓕᓐᓂᐊᕈᑦ ᐊᑐᕐᓗᑎᒃᑯ 

ᐊᖏᕐᕋᖅᑎᑕᐅᖃᑦᑕᕐᓂᐊᖅᑐᑦ ᐱᓕᕆᕝᕕᖏᓐᓄᑦ 

ᐱᓕᒻᒪᑉᐹᓪᓕᖅᓯᒪᓗᑎᒃ ᐊᒻᒪᓗ ᐊᐅᓚᑦᑎᓂᕐᒧᑦ 

ᑐᕌᖓᔪᓂᑦ ᐃᖅᑲᓇᐃᔮᖅᑖᖅᐸᓪᓕᐊᓗᑎᒃ.  

 

ᓄᓇᕗᑦ ᒐᕙᒪᒃᑯᑦ ᐱᓕᒻᒪᒃᓴᐃᑦᑎᐊᕈᒪᔪᒍᑦ 

ᓯᕗᒃᑲᖅᑕᖅᑎᐅᔪᒪᓪᓗᑎᓪᓗ ᑕᒪᒃᑯᓄᖓ 

ᐃᓕᓐᓂᐊᕈᑎᒃᓴᓂᒃ ᓴᖅᑭᔮᖅᑎᑦᑎᓂᒃᑯᑦ ᐃᓄᐃᑦ 

ᐅᓄᕐᓂᖏᑦ ᐊᖑᒻᒪᑦᑎᔭᐅᓯᒪᓕᕐᓗᑎᒃ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᐊᕐᒪᑕ ᒐᕙᒪᒃᑯᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᒻᒥᑦ ᓯᓚᑦᑐᖅᓴᕐᕕᒻᒧᑦ ᒥᓂᔅᑑᔪᖅ, ᒥᔅᑐ ᐹᓪ 

ᖁᐊᓴ.  

ᒪᓕᒐᓕᕆᓂᕐᒧᑦ ᐃᓕᓂᐊᕈᑎᒃ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐅᓪᓛᖑᔪᕐᖏᓛᒃ 

ᓇᖏᖅᓯᒋᕗᖓᐃᓛᒃ ᑕᒪᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᑐᓴᐅᒪᖁᑦᑎᐊᕆᓪᓗᒋᑦ 

ᑖᓐᓇ ᐱᕙᓪᓕᐊᓪᓚᕆᖕᒪᑦ ᓄᓇᕗᒻᒧᑦ 

ᒪᓕᒐᓕᕆᓂᕐᒧᑦ ᐃᓕᓐᓂᐊᕈᑕᐅᓂᐊᖅᑐᖅ ᑕᐃᒪ 

ᓯᑎᐱᕆᓂᐊᖅᑐᒥ ᑕᒪᓂ ᐊᕐᕌᒍᕆᔭᑦᑎᓐᓂ 

ᐃᖃᓗᓐᓂ ᑲᔪᓯᒋᐊᕐᓂᐊᕐᒪᑦ ᑖᒃᑯᐊ 

ᓯᓚᑦᑐᖅᓴᕐᕕᖁᑎᕗᓪᓗ ᑖᒃᑯᐊᓗ ᐃᓕᓐᓂᐊᕕᒡᔪᐊᖅ 

ᓵᔅᑳᑦᓱᐋᓐᒥ.   

 

ᖁᕕᐊᓱᑦᑎᐊᖅᑐᖓᐃᓛᒃ ᑕᒪᒃᑯᐊ 

ᑐᓴᐅᒪᑎᑦᑎᐊᕐᓂᐊᓕᕐᒥᒐᒃᑭᑦ ᑖᒃᑯᐊ 

ᐃᓕᓐᓂᐊᕈᒪᓚᐅᖅᑐᐃᑦ ᑕᒪᕐᒥᒃ 

ᓇᓗᓇᐃᖅᑕᐅᑦᑎᐊᕐᒪᑕ ᑕᐃᒪ 25-ᖑᖕᒪᑕ 

ᓄᓇᕗᒻᒥᐅᑕᐃᑦ ᑖᔅᓱᒧᖓ ᒪᓕᒐᓕᕆᓂᕐᒧᑦ 

ᐊᖏᖅᑕᐅᓯᒪᔪᑦ. ᑕᕝᕗᖓ ᒪᓕᒐᓕᕆᓂᕐᒧᑦ 

ᐃᓕᓐᓂᐊᕈᑕᐅᓂᐊᖅᑐᒧᑦ. ᐊᒻᒪᓗ 

ᖁᕕᐊᓱᒃᑲᓐᓂᖅᑐᖓᐃᓛᒃ ᑐᓴᖅᑎᑦᑎᒍᓐᓇᕋᒪ 

ᑖᒃᑯᐊ 25-ᖑᖅᑲᐅᖕᒪᑕ 18-ᖑᔪᐃᑦ ᐃᓅᓪᓗᑎᒃ 

ᑖᒃᑯᐊ 7−ᓪᓕ ᑕᒫᓂ ᓄᓇᕗᒻᒥᑕᐅᔪᐃᑦ ᑭᓯᐊᓂ 

ᓇᓗᓇᐃᑦᑎᐊᖅᐳᖓ 18−ᖑᔪᑦ ᐃᓄᐃᑦ.  

 

ᐱᒃᑯᓇᖅᑐᖅ ᑕᒪᓐᓇ. ᐊᒻᒪᓗ 

ᖁᕕᐊᓱᑦᑎᐊᕐᒥᔪᖓᐃᓛᒃ 

ᑐᓴᐅᒪᑎᑦᑐᓐᓇᕐᓂᐊᕐᒥᒐᑦᓯ ᑖᓐᓇ 

ᑐᑭᒧᐊᒃᑎᑦᑎᔨᐅᓂᐊᖅᑐᖅ ᑕᒪᓂ 

ᐅᑭᐅᖅᑕᖅᑐᒥᐅᑕᓪᓚᕆᐅᓪᓗᓂ ᑕᕝᕗᖓ 

ᒪᓕᒐᓕᕆᓂᕐᒧᑦ ᑐᑭᒧᐊᒃᑎᑦᑎᔨᐅᓂᐊᖅᑐᖅ 

ᓴᓇᒋᐊᖅᓯᒪᓕᖅᑐᖅ. ᒥᔅᑐ ᓯᑏᕙᓐ ᒫᓐᓱᓪ ᒫᓐᓇ 

ᓴᓇᓯᒪᔪᖅ, ᓴᓇᖃᑦᑕᖅᓯᒪᔪᖅ ᑕᕝᕙᓂ 

ᓯᓚᑦᑐᖅᓴᕐᕕᖁᑎᑦᑎᓐᓂ ᐃᖃᓗᖕᓂ ᐊᒻᒪᓗ ᑖᓐᓇ 

ᑲᒪᔨᓪᓗᐊᑕᐅᓂᐊᖅᑐᖅ ᖃᓄᖅ ᐊᐅᓚᓂᖓᓂᓪᓗ 

ᒪᓕᒐᓕᕆᓂᕐᓗ ᑕᕝᕙᓂ ᓯᓚᑦᑐᖅᓴᕐᕕᑦᑎᓐᓂ 

ᐊᒻᒪᓗ ᑖᒃᑯᐊ ᑕᐃᒪ ᖃᓄᖅ 

ᐊᐅᓚᑦᑎᐊᕆᐊᖃᕐᓂᖓᓂᒃ 

ᐊᐅᓚᑦᑎᐊᕋᓗᐊᕐᒪᖔᓪᓗ 

ᖃᐅᔨᓴᖅᑎᓪᓚᕆᐅᓂᐊᖅᑐᖅ ᑕᒫᓂ 

ᐃᓕᓐᓂᐊᖅᑎᓪᓗᒋᑦ. ᐊᒻᒪᓗ ᑖᓐᓇ ᒥᔅᑐ ᒫᓐᓱᓪ 

ᑖᓐᓇᑦᑕᐅᖅ ᒪᓕᒐᓕᕆᓂᕐᒧᑦ ᑲᔪᓯᓯᒪᖕᒥᖕᒪᑦ 

ᐱᐊᓂᒃᓯᒪᖕᒥᖕᒪᑦ ᑕᐃᑲᓐᖓᑦᑕᐅᖅ 

ᐃᓕᓐᓂᐊᕕᔾᔪᐊᖅ ᓴᔅᓯᑳᑦᑎᐅᐋᓐᒥ. 

ᓴᓇᖃᑦᑕᖅᓯᒪᓪᓗᓂ ᑖᓐᓇ ᑕᕝᕙᓂ 

ᐃᖅᑲᖅᑐᐃᔨᓕᕆᔨᖁᑎᑦᑎᓐᓂ ᑕᒪᓂ ᐅᑭᐅᓂᒃ 9-

ᓂᒃ. ᑖᓐᓇ ᑖᒃᑯᓇᓂ ᓴᓇᓵᓚᐅᖅᑐᖅ.  
 

ᐅᖃᖅᑎᑦᑎᔩ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ, 

ᓂᕆᐅᑦᑎᐊᖅᐳᖓ ᑖᒃᑯᐊ ᑭᖑᓪᓕᐅᓕᖅᑐᑦ 

ᒪᓕᒐᓕᐅᕐᓂᒧᑦ ᐃᓕᓐᓂᐊᕐᓂᐊᖅᑐᑦ ᑕᒪᓂ 

ᓄᓇᕗᑦᒥ ᐱᒋᐊᑦᑎᐊᕐᓂᐊᖅᑐᑦ ᐊᒻᒪᓗ 

ᓇᓗᓇᓐᖏᑦᑐᖅ ᐱᐊᓂᓚᐅᖅᑎᓐᓇᒋᑦ ᐅᕙᑦᑎᓐᓄᑦ 

ᐃᑲᔪᕐᓂᕐᒧᑦ ᑐᕌᖓᓪᓚᕆᖕᓂᐊᕐᒥᖕᒪᑦ 

ᓄᓇᕗᒻᒥᐅᑕᐅᖃᑎᑦᑎᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐱᖅᑯᓯᓕᕆᓂᕐᒧᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ.  
 

ᐊᖓᔪᖅᑳᑉ ᐅᖃᐅᓯᖓ 312 - 4(3): 

ᐃᓄᐃᓐᓇᐅᔪᒍᑦ − ᐃᓄᐃᓐᓇᐅᔪᒍᑦ 

ᑕᑯᔭᒐᖃᕐᕕᒃ ᒪᑐᐃᖅᑕᐅᓂᖓ ᑲᓇᑕᒥ 

ᑕᑯᔭᒐᖃᕐᕕᖓᓂ ᓄᓇᒥᐅᑕᓂᒃ (ᖁᒃᓱᒃ) 
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐊᒻᒪᓗ ᐅᓪᓛᒃᑯᑦ ᓄᓇᕗᒻᒥᐅᖃᑎᒃᑲ 

ᐊᕐᕕᐊᕐᒥᐅᖃᑎᒃᑲ Weekend−ᖃᑦᓯᐊᕐᓂᐊᖅᐳᕿ 

ᑕᐅᑐᒃᑐᓯ ᓄᓇᕗᒻᒥᐅᖃᑎᒃᑲᓗᒃᑖᑦ.  
 

ᐅᖃᖅᑏ, ᓇᖏᖅᓯᔾᔪᑎᖃᖅᑐᖓ ᐅᓪᓛᖑᔪᖅ 

ᖁᕕᐊᖁᖃᑎᖃᕈᒪᓪᓗᖓ ᑖᒃᑯᓂᖓ ᕿᑎᕐᒥᐅᑦ  

Heritage Society−ᑯᖏᑦ−ᖑᓂᕋᖅᑕᐅᔪᓂᒃ  



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕝᕙᓘᓐᓃᑦ ᓇᐃᓈᕐᓗᒍ KHS. ᑖᒃᑯᐊ ᑕᐃᑲᓂ 

ᑲᓇᑕᒥ ᑕᑯᔭᒐᖃᕐᕕᒡᔪᐊᖅ ᐋᑐᐋᒥ 

ᑕᑯᓐᓈᒐᖃᕐᕕᐅᓂᐊᖅᑐᒥᒃ ᐅᒃᑯᐃᕐᓂᖃᕐᓂᐊᕐᒪᑦ 

ᑕᐃᑲᓂ ᔪᓂ 21 ᑖᓐᓇᓗ ᐅᑭᐅᓗᒃᑖᖅ ᐅᑭᐅᖅ 

ᐊᑕᐅᓯᕐᒧᑦ. ᑖᓐᓇ ᑕᑯᔭᒃᓴᖃᐅᓂᐊᖅᑐᖅ ᐅᑭᐅᒥᒃ 

ᐊᑕᐅᓯᕐᒥᒃ ᑕᑯᔭᐅᔪᓐᓇᕐᓂᐊᖅᖢᓂ ᑕᐃᑰᓈᖅᑐᓂᒃ 

ᑕᒪᒃᑯᓄᖓ ᐳᓚᕋᖅᑎᓄᑦ ᑕᑯᔭᖅᑐᖅᑕᐅᔪᓄᑦ 

ᑕᒪᒃᑯᓂᖓ.  
 

ᐅᖃᖅᑏ, ᑖᓐᓇ ᐊᑎᖃᖅᑐᖅ ᐃᓄᐃᓐᓇᐅᔪᒍᑦ 

ᐅᕝᕙᓘᓐᓃᑦ “ᐃᓄᐃᓐᓇᐅᕗᒍᑦ.” ᑕᐃᒪᐃᓛ 

ᐅᖃᓚᐅᕋᒪ ᐅᕙᑦᓯᐊᖅ ᔫᓂ 21−ᒥ ᐱᒋᐊᕐᓗᓂ 

ᑕᐃᑲᓂ ᑕᑯᓐᓈᒐᑦᓴᖃᕐᕕᖕᒥ 

ᑕᐃᑲᓃᖏᓐᓇᕆᐊᕐᓂᐊᕐᒪᑦ ᑖᓐᓇ Museum 

ᖃᐅᔨᒪᔭᐅᑦᓯᐊᖏᓐᓂᖅᐸᑦ ᓇᓃᓪᓚᕆᒻᒪᖔᑦ 

ᐊᑎᖃᖅᑐᖅ ᑖᓐᓇ “ᒑᓗᕆ” ᑕᑯᒪᒐᖃᕐᕕᐅᔪᒫᖅᑐᖅ. 

ᑖᓐᓇ ᐊᔾᔨᓂᒃ ᐊᔾᔨᒌᓐᖏᑦᑐᓂᒃ 

ᑕᑯᔭᖅᑐᕐᕕᐅᓂᐊᖅᑐᖅ ᐅᕙᓃᓐᓂᐊᕐᒪᑦ The 

Canada Goose Arctic Voices Gallery. ᑖᓐᓇ 

ᑕᐅᑐᒃᑐᓄᑦ ᑕᑯᔭᐅᔪᒪᓐᓂᖅᐸᑦ ᑖᓐᓇ Arctic Voices 

Gallery−ᒦᓐᓂᐊᖅᖢᓂ. (ᑐᓵᔨᑎᒍᑦ) ᑖᒃᑯᐊ 

ᑕᑯᑦᓴᐅᑎᑕᐅᓂᐊᖅᑐᑦ ᐋᖅᑭᒃᓱᖅᑕᐅᓯᒪᔪᑦ ᕿᑎᕐᒥᐅᑦ 

ᐱᖅᑯᓯᑐᖃᓕᕆᔨᒃᑯᖏᓐᓄᑦ ᖁᕕᐊᓱᒍᑎᖃᖅᑎᓪᓗᒋᑦ 

ᐃᓄᐃᓐᓇᐃᑦ ᖃᓪᓗᓈᓄᑦ 

ᑎᑭᑕᐅᕋᑖᖅᑐᕕᓂᐅᓂᖏᓐᓂᒃ ᑕᕝᕙᓂ 

ᑕᑯᒃᓴᐅᑎᑕᐅᓂᐊᕐᒥᔪᑦ ᓄᓇᓕᓐᓂ 

ᓴᓇᔭᐅᖃᑦᑕᖅᓯᒪᔪᑦ. ᕿᑎᕐᒥᐅᑦ ᐃᑦᑕᕐᓂᓴᖃᕐᓂᕐᒧᑦ 

ᑲᑐᔾᔨᖃᑎᒌᖏᑦ ᑲᑎᒪᔨ ᐃᓛ ᑕᐅᓄᖓ 

ᐊᐅᓪᓚᖅᑎᑦᑎᓂᐊᖅᑐᑦ ᒪᑐᐃᖅᓯᔭᖅᑐᖅᑐᓂᒃ.  
 

(ᑐᓵᔨᑎᒎᕈᓐᓃᖅᑐᖅ) ᐅᕙᒍᑦ 

ᐃᓕᖅᑯᓯᓕᕆᔨᒃᑯᓐᓃᓐᖔᖅᖢᑕ ᑖᒃᑯᐊ ᕿᑎᕐᒥᐅᓂ 

ᐃᑦᑕᕐᓂᓴᓕᕆᔨᒃᑯᑦ ᑮᓇᐅᔭᖃᖅᑏᓐᓇᖅᐸᒃᑲᑦᑎᒍ 

ᑕᒪᒃᑯᓂᖓ ᐱᓕᕆᐊᖏᓐᓂᒃ 

ᐱᓕᕆᖃᑎᒌᓐᓇᕋᑦᑎᒍ ᐊᒻᒪᓗ 

ᑲᔪᓯᑦᑎᐊᕐᓂᐊᖅᖢᓂ ᑕᒪᓐᓇ ᓇᓗᓇᓐᖏᖦᖢᓂ 

ᑕᑲᓇᓂ ᑕᑲᓄᖓ ᑕᑯᓐᓈᕋᒃᓴᕐᕕᖕᒧᑦ 

ᐋᖅᑭᒃᓱᐃᓂᐊᖅᑎᓪᓗᒋᑦ 

ᑕᑯᔭᒃᓴᓕᐅᕐᓂᐊᖅᑎᓪᓗᒋᑦ.  
 

ᐅᖃᖅᑎᑦᓯᔩ, ᑕᒪᓐᓇ ᖁᕕᐊᒋᓪᓚᕆᒃᑲᒃᑯ 

ᑕᐃᒃᑯᐊᓗ ᕿᑎᕐᒥᐅᓂ ᐃᓕᖅᑯᓯᓕᕆᓂᕐᒧᑦ 

ᑲᒪᔨᐅᔪᑦ ᖁᕕᐊᓱᖃᑎᒋᒐᒃᑭᑦ ᐊᒻᒪᓗ 

ᖁᕕᐊᓱᖃᑎᒋᔭᐅᖁᓪᓗᒋᑦ ᑕᕝᕙᓂ 

ᒪᓕᒐᓕᐅᖅᑎᐅᖃᑎᒋᔭᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ 

ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ−ᑲᓇᔪᖅ.  

 

ᐊᖓᔪᖅᑳᑉ ᐅᖃᐅᓯᖓ 313 - 4(3): ᓄᓇᓕᓐᓂ 

ᖁᐊᒃᑯᕖᑦ ᐱᓕᕆᐊᖑᔪᐃᑦ (ᐃᐊᓪ−ᑲᓇᔪᖅ) 

 

ᐊᖓᔪᖅᑳᖅ ᒫᓂᑲ ᐃᐊᓪ ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑏ. ᐅᓪᓛᒃᑯᑦ ᐃᓘᓐᓇᓯ.  

 

ᐅᓪᓗᒥ ᓂᑯᕕᑦᑐᖓ ᐅᓂᒃᑲᕆᒍᒪᓪᓗᒋᑦ 

ᐱᕙᓪᓕᐊᓂᕆᓯᒪᔭᖓᓂ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᐃᑲᔪᖅᑐᐃᓪᓗᐃᑦ 

ᐊᖑᓇᓱᑦᑎᐅᔪᓂᒃ ᓄᓇᕗᒻᒥ ᓄᓇᕗᒻᒥᐅᓂᒃ.  

 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᒻᒪᑕ ᐃᓄᐃᑦ 

ᓂᕿᖏᑦ ᐅᓯᑲᑦᑲᖅᑕᐅᖃᑦᑕᕐᓂᖏᓐᓂᒃ 

ᐱᓕᕆᔭᐅᑎᓪᓗᒋᑦ ᐱᓕᕆᕕᕗᑦ ᑎᓕᔭᐅᓯᒪᒻᒪᑦ 

ᑲᔪᖏᖅᓴᐃᖁᓪᓗᒋᑦ ᐊᖑᓇᓱᓐᓂᕐᒥᒃ. 

ᐃᑲᔪᖅᓱᐃᖁᓪᓗᒋᑦ ᓄᓇᓕᓐᓂ 

ᑮᓇᐅᔭᓕᐅᕋᓱᐊᕐᓂᒧᑦ ᐊᑐᕐᓗᑎᒃ ᐃᓄᐃᑦ ᓂᕿᖏᑦ 

ᐱᔭᐅᔪᓐᓇᕐᓗᑎᒃ. 
 

ᑖᒃᑯᐊ ᐱᓕᕆᕕᐅᔪᖅ ᐊᑦᓱᐊᓗᒃ 

ᐃᑲᔪᖅᑐᐃᑦᑎᐊᓚᐅᖅᑐᖅ. ᒫᓐᓇᕋᑖᖑᓚᐅᖅᑐᖅ 

ᓄᓇᓕᓐᓂ ᖁᐊᖅᓰᕕᒃᑖᖅᑎᓪᓗᑎᒃ ᐊᕐᕕᐊᓂᒃ 

ᓴᓂᑭᓗᐊᕐᒥᓪᓗ. ᖁᕕᐊᓱᒃᑐᖓ 

ᖁᐊᖅᓰᕕᓕᐅᕐᓂᐊᕐᒥᔪᑦ ᒥᑦᑎᒪᑕᓕᒻᒥ, ᑕᓗᕐᔪᐊᕐᓂ, 

ᐃᒃᐱᐊᕐᔪᓂᒡᓗ ᓴᓇᔭᐅᒋᐊᕐᓂᐊᖅᑐᑦ ᖁᐊᖅᓰᕖᑦ 

ᐊᐅᔭᖅ. ᐊᔪᕐᓇᓐᖏᑦᑕᕌᖓᑦ ᑲᑐᔾᔭᐅᓪᓗᑎᒃ 

ᐊᑭᓕᖅᓱᖅᑕᐅᖃᑦᑕᖅᑐᑦ 

ᒐᕙᒪᑐᖃᒃᑯᓐᓃᓐᖓᖅᑐᓂᒃ ᑕᒪᒃᑯᓄᖓ ᑐᕌᖓᔪᓂᒃ.   
 

ᐱᓕᕆᕗᑦ ᒫᓐᓇ ᐋᖅᑭᑦᓱᐃᕋᑖᕐᒪᑕ ᐊᖏᓂᖅᐹᒥᒃ 

ᑮᓇᐅᔭᖅᑖᕆᔭᐅᖃᑦᑕᕐᓂᐊᖅᑐᑦ ᑭᓪᓕᖓᓂᒃ 

ᓄᓇᓕᓐᓂ ᐊᖑᓇᓱᒃᑎᑦᑎᑎᓪᓗᒋᑦ ᐊᒻᒪ 

ᐱᖁᑎᕐᔪᐊᓕᕆᓂᕐᒧᑦ ᐱᓕᕆᓂᐊᖅᑎᓪᓗᒋᑦ ᓲᕐᓗ 

ᓄᓇᓕᖓᑦ ᖁᐊᖅᓰᕕᓕᐅᕐᓗᑎᒃ. ᑕᐃᒃᑯᐊᑦᑕᐅᖅ 

ᐱᔪᓐᓇᕐᓂᕆᔭᐅᔪᑦ ᑭᓪᓕᒋᔭᖏᑦ 

ᐊᖏᓪᓕᒋᐊᖅᑕᐅᓯᒪᒻᒪᑕ ᓄᓇᓖᑦ ᕼᐋᒻᓚᖏᑦ 

ᐊᖑᓇᓱᑦᑐᓕᕆᔨᒃᑯᓪᓗ ᐃᓚᐅᔪᓐᓇᖅᓯᓪᓗᑎᒃ.  
 

ᑖᓐᓇ ᐱᒻᒪᕆᐊᓘᒻᒪᑦ ᐱᓕᕆᔭᐅᔪᖅ ᐃᓄᐃᑦ 

ᓂᕿᖏᑦ ᓄᓇᕗᒻᒥᐅᓄᑦ ᐱᔭᐅᔾᔫᒥᓂᖅᓴᐅᖁᓪᓗᒋᑦ 

ᐊᑐᐃᓐᓇᐅᓂᖅᓴᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  
 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑎᓐᓄᑦ 

ᐅᑎᕐᓗᑕ. 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, 

ᒥᔅᑐ ᑕᐃᕕᑦ ᔪᐊᓇᓯ.  
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 567 - 4(3): 

ᑲᓈᖏᓐᓈᖅ ᐳᑐᒍᕐᒧᑦ ᕙᓂᓯᒥ 

ᑕᑯᒥᓇᖅᑐᓂᒃ ᑕᑯᔭᒐᖃᕐᕕᒃ (ᔪᐊᓇᓯ) 
 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᓪᓗ 

ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᑦ ᑭᓐᖓᕐᒥᐅᑦ 

ᑭᒻᒥᕈᒻᒥᐅᓪᓗ.  
 

ᐅᖃᖅᑏ, ᐅᓪᓗᒥ ᓂᑯᕕᒍᑎᖃᖅᑐᖓ 

ᐃᓕᓴᕆᔪᒪᓪᓗᒍ ᑲᓈᖏᓐᓈ ᐳᑐᒎᓚᐅᖅᑐᖅ. 
 

ᐅᖃᖅᑏ, ᑲᓈᖏᓐᓈ ᑖᓐᓇ ᓄᓇᓕᓐᓂ 

ᓯᕗᓕᖅᑎᒋᔭᐅᖃᑕᐅᒻᒪᕆᓚᐅᖅᓯᒪᕗᖅ ᐊᒻᒪᓗ 

ᖃᐅᔨᒪᔭᐅᑦᓯᐊᖅᓱᓂ 

ᓴᓇᓐᖑᐊᕐᓂᕆᖃᑦᑕᓚᐅᖅᑕᖏᓐᓂᒃ ᐊᒻᒪᓗ 

ᑎᑎᖅᑐᒐᕐᓂᒃᑯᑦ ᓇᒥᑐᐃᓐᓇᖅ 

ᑕᑯᔭᒐᖃᕐᕕᓐᓃᖃᑦᑕᖅᓯᒪᓪᓗᑎᒃ ᓴᓇᓯᒪᔭᖏᑦ 

ᓄᓇᕐᔪᐊᕐᒥ. 
 

ᐅᖃᖅᑏ, ᐊᕐᕌᒍᑎᓐᓂ ᖁᓕᐅᔪᑦ ᑲᓈᖏᓐᓈᑉ 

ᑎᑎᖅᑐᒐᖅᓯᒪᔭᖏᑦ 

ᓴᖅᑭᔮᖅᑎᑕᐅᖃᑕᐅᖃᓯᐅᑎᓛᕐᒪᑕ ᑕᕝᕙᓂ 57-

ᒋᔭᖓᓂ ᓄᓇᕐᔪᐊᕐᒥ ᓴᓇᔭᐅᓯᒪᔪᓂᒃ 

ᑕᑯᑦᓴᐅᑎᑦᓯᓂᐅᔪᒥ ᑕᐃᑲᓂ ᑕᐃᒍᖅᑕᐅᔪᒥ Le 

Biennale di Venizia. ᑕᕆᐅᑉ ᐊᑭᐊᓂ ᕕᐊᓂᔅ, 

ᐃᑕᓕᒥ.  
 

ᐅᖃᖅᑏ, ᑖᓐᓇ ᕕᐊᓂᔅ-ᒥ Biennale-ᖑᔪᖅ 

ᓄᓇᕐᔪᐊᕐᒥ ᐊᖏᖅᓂᐹᖑᖃᑕᐅᕗᖅ ᐊᒻᒪᓗ 

ᖃᐅᔨᒪᔭᐅᖃᓯᐅᑎᒋᔭᐅᓂᖅᐹᖑᔪᖅ ᓴᓇᔭᐅᓯᒪᔪᓂᒃ 

ᑕᑯᑦᓴᐅᑎᑦᓯᓂᐅᔪᒥ. ᐊᒻᒪᓗ, ᐅᖃᖅᑏ, ᑖᓐᓇ 

ᓴᖅᑭᔮᖅᑎᑦᑎᓂᐅᔪᖅ ᐊᑐᖅᑕᐅᖃᑦᑕᖅᓯᒪᕗᖅ 

ᐊᕐᕌᒎᒃ ᒪᕐᕉᒃ ᐊᓂᒍᕐᓂᑕᒫᑦ ᑕᐃᑲᓂ ᕕᓂᔅ, 

ᐃᑕᓕᒥᑦ ᑕᐃᑦᓱᒪᓂᓕ 1895−ᖑᑎᓪᓗᒍ 

ᐱᒋᐊᓚᐅᖅᓯᒪᔪᖅ. ᐅᖃᖅᑏ, ᑖᓐᓇ 

ᑲᓈᖏᓐᓈᖑᓚᐅᖅᑐᖅ ᓯᕗᓪᓕᐅᕗᖅ ᐃᓄᐃᑦ 

ᓴᓇᖑᓐᖓᖅᑎᖏᓐᓂᑦ, ᓴᓇᓯᒪᔭᖏᓐᓂᑦ 

ᓴᖅᑭᔮᖅᑎᑦᑎᖃᑕᐅᓯᒪᒋᐅᖃᑕᐅᑎᓪᓗᒋᑦ ᑕᕝᕙᓂ 

ᐊᖏᔪᒻᒪᕆᐅᔪᒥᑦ ᐊᑐᖅᑕᐅᔪᒥᑦ.  
 

ᐅᖃᖅᑏ, ᑖᒃᑯᐊ ᖁᓕᐅᔪᑦ ᑎᑎᖅᑐᒐᖅᓯᒪᔭᖏᑦ 

ᑲᓈᖏᓐᓈᑉ ᓂᕈᐊᖅᑕᐅᓯᒪᓚᐅᖅᐳᑦ ᐊᒻᒪᓗ 

ᑕᑯᔭᐅᒍᓐᓇᖅᑐᑎᒃ ᑕᕝᕙᓂ ᐊᑐᖅᑕᐅᓯᒪᔪᓂᒃ 

ᐸᕕᓕᐊᓐ ᐊᕝ ᑎ ᐆᑦ, ᑕᐃᑲᓂ ᐋᖅᑭᓱᖅᓯᒪᔪᓂᑦ 

ᐊᒻᒪᓗ ᑕᒪᒃᑯᐊ ᑎᑎᖅᑐᒐᖃᑦᑕᖅᓯᒪᔭᖏᑦ 

ᑲᓈᖏᓐᓈᑉ, ᐸᐃᑉᐹᒧᑦ ᑎᑎᖅᑐᒐᖃᑦᑕᖅᓯᒪᔭᖏᑦ 

ᓴᖅᑭᔮᖅᑎᖃᓯᐅᑎᓯᒪᕗᑦ ᐃᓄᐃᑦ 

ᐃᓅᓯᕆᔭᖏᓐᓂᑦ.  

 

ᐅᖃᖅᑏ, ᑕᕝᕙᓂ ᐊᕐᕌᒎᔪᒥ ᕕᓂᔅ, ᕕᐊᓈᓪ 

ᓴᖅᑭᔮᖅᑎᑦᑎᓂᐅᔪᒥᑦ ᓄᓇᕐᔪᐊᕐᒥ 

ᓴᖅᑭᔮᖅᑎᑦᑎᒋᐊᒃᑲᓂᖅᓯᒪᕗᑦ ᑭᓐᖓᐃᑦ 

ᓴᓇᓐᖑᐊᖅᑎᖁᑎᖏᓐᓂᑦ ᐊᒻᒪᑦᑕᐅᖅ 

ᐱᕕᖃᖅᑎᑦᑎᒃᑲᓐᓂᕆᕗᖅ ᓴᓐᖏᔫᔪᓂᑦ ᐃᓄᐃᑦ 

ᓴᓇᐅᒐᖏᓐᓂᑦ ᑕᕝᕙᓂ ᓄᓇᕐᔪᐊᕐᒥ 

ᓴᖅᑭᔮᖅᑎᑦᑎᓂᐅᖃᑦᑕᖅᑎᓪᓗᒋᑦ.  
 

ᐅᖃᖅᑏ, ᑕᐃᑲᓂ ᕕᓂᔅᒥ 

ᑭᒡᒐᖅᑐᖅᑕᐅᓯᒪᓚᐅᖅᐳᑦ ᑖᒃᑯᐊ ᑐᐊᓯᑦ ᕙᐃᓐ 

ᐋᑦᔅ−ᑯᑦ ᐊᒻᒪᓗ ᑭᓐᖓᐃᑦ ᑯᐊᐸᒃᑯᖏᑦ 

ᐋᖅᑭᑦᓱᐃᓯᒪᓪᓗᑎᒃ ᑲᑎᓐᓂᐅᔪᒥᑦ ᐊᒻᒪᓗ 

ᖁᕕᐊᓱᖃᑎᒌᓐᓂᕐᒥᑦ, ᑕᓐᓇ 

ᐊᑐᖅᑕᐅᓚᐅᖅᓯᒪᓐᖏᒻᒪᕆᒻᒪᑦ ᐃᓄᐃᑦ 

ᓴᓇᓐᖑᐊᕐᓂᖓᑦ ᐱᔾᔪᑎᒋᓪᓗᒍ. ᐊᒻᒪᓗ ᑕᐃᑲᓂ 

ᐋᖅᑭᑦᓱᖅᓯᒪᓂᕐᓂᑦ ᐊᒥᓱᒻᒪᕆᐅᓚᐅᖅᐳᑦ 

ᓄᓇᕐᔪᐊᕐᒥᐅᑦ ᖃᐅᔨᒪᔭᐅᒻᒪᕆᑦᑐᑦ ᐊᒻᒪᑦᑕᐅᖅ 

ᐃᓱᒪᑖᖅᑎᖃᑕᐅᓯᒪᔪᑦ. ᐅᖃᖅᑏ, ᑖᓐᓇ 

ᑲᔪᓯᓂᖃᖅᑎᑕᐅᓚᐅᖅᓯᒪᕗᖅ ᐊᒻᒪᓗ 

ᐃᑲᔪᖅᑐᖅᑕᐅᓪᓗᑎᒃ ᑲᓇᑕᐅᑉ 

ᑭᒡᒐᖅᑐᖅᑎᒋᔭᖓᓂᑦ ᐃᑕᓕᒦᑦᑐᒧᑦ ᑖᓐᓇ ᐲᑕ 

ᒪᒐᕗᓐ, ᐊᒻᒪᓗ ᖁᔭᒋᑦᓯᐊᖅᐸᒃᑲ.  
 

(ᑐᓵᔨᑎᒍᑦ) ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) 

ᖁᕕᐊᓱᖃᑎᒋᔪᒪᕙᔅᓯ ᑖᓐᓇ ᐃᓕᑕᕆᔭᐅᖁᓪᓗᒍ 

ᐊᒻᒪᓗ ᐊᔾᔨᐅᓐᖏᑦᑐᒥᑦ ᐊᑐᖅᓯᒪᓕᕐᒪᑕ ᐃᓄᐃᑦ 

ᓴᓇᐅᒐᓐᖏᑦ ᐱᔾᔪᑎᒋᓪᓗᒍ, ᑖᓐᓇ ᖁᔭᒋᕙᕗᑦ 

ᑲᓈᖏᓐᓈᖅ ᐊᒻᒪᓗ ᐃᓱᒪᒋᑦᑎᐊᖅᐸᕗᑦ, 

ᖁᕕᐊᓱᖃᑎᒋᓪᓗᑎᒍᓪᓗ ᖃᑕᕐᖑᑎᓕᒫᖏᑦ, 

ᑭᖑᕚᓕᒫᖏᑦ ᐊᒻᒪᓗ ᑭᓐᖓᕐᒥᐅᓕᒫᑦ. ᖁᔭᓐᓇᒦᒃ, 

ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑳ, 

ᐅᔾᔨᕆᔪᒃᓴᐅᕗᓯ ᑖᓐᓇ ᖃᐅᔨᓴᐅᑦ 

ᐋᖅᑭᑦᑎᐊᖅᓯᒪᓵᓐᖏᒻᒪᑦ ᒪᒥᐊᑉᐳᖓ.  
 

>>ᐃᓪᓚᖅᑐᑦ 
 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. 

ᑲᔪᓯᓗᑕ. ᒪᒥᐊᓇᖅ. ᒪᓕᒐᓕᐅᖅᑎ ᐸᓐᓂᖅᑑᒧᑦ, 

ᒥᔅᑐ ᔮᓂ ᒪᐃᒃ.  
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 568 - 4(3): 

ᑐᓴᒐᒃᓴᖅ 2017−ᒥ ᐸᓐᓂᖅᑑᒥ 

ᖃᓕᕋᓕᓐᓂᐊᕈᑕᐅᓚᐅᖅᑐᓂᒃ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ.  

ᐅᓪᓗᒃᑯᑦ 

ᓄᓇᕗᒻᒥᐅᑦ, ᐸᓐᓂᑑᒥ.  

 

ᐅᕙᖓᑦᑕᐅᖅ ᑕᕝᕙᓂ ᒪᓕᒐᓕᐅᖅᑏᑦ 

ᓇᓗᓇᐃᖅᓯᖃᑦᑕᕐᖓᑕ, ᑕᕝᕙᓂ ᐸᓐᓂᖅᑑᒥ 

ᐱᒻᒪᕆᖁᑎᒋᔭᓪᓚᕆᐅᔪᖅ ᓇᓗᓇᐃᕈᒪᓪᓗᒍ. ᑖᓐᓇ 

ᐃᖃᓗᓕᕆᓂᖅ, ᖃᓕᕋᓕᒐᓱᓐᓂᖅ ᕕᕝᕗᐋᕆᒥ 

ᐱᒋᐊᓚᐅᖅᑐᖅ ᒪᐃ 31−ᒧᑦ ᑎᑭᑦᑐᓂ 

ᖃᓕᕋᓕᒐᓱᓚᐅᖅᑐᑦ. ᑕᕝᕙᓂ ᖃᓕᕋᓕᒐᓱᑦᑎᓪᓗᒋᑦ 

ᑕᐃᒪ 1 ᒥᓕᐊᓐ ᐸᐅᑲᓴᑦᑎᐊᕐᒥᑦ ᐃᖃᓗᒐᓱᑦᑏᑦ 

ᖃᓕᕋᓕᓚᐅᖅᑐᑦ, ᓇᑖᕐᓇᓚᐅᖅᑐᑦ.  

 

ᑖᓐᓇ ᑕᐃᒪᐃᓐᓇᓵᖅᑐᖅ, ᐅᑭᐅᖅ ᐸᓐᓂᖅᑑᖅ 

ᓯᑯᑦᑎᐊᕆᓪᓚᕆᒻᒪᑦ, ᑐᕙᑦᑎᐊᕆᒻᒪᑦ 

ᐱᓇᓱᒍᓐᓇᒻᒪᕆᑦᑐᑦ ᑕᒪᐅᖓ ᒪᐃ ᓄᓐᖑᐊᓄᑦ. 

ᐱᒋᐊᖅᐸᓕᓚᐅᕐᖓᑕ ᓯᑯ ᐊᑲᐅᓈᖅᑎᓐᓇᒍ ᑕᒫᓂ 

ᒫᑦᓯ ᐱᒋᐊᕐᓂᖓᓂ ᕕᕝᕗᐊᕆ ᓄᓐᖑᐊᓂᑦ, 

ᐃᓛᓐᓂᒃᑯᑦ ᐊᐃᐳᕈᒧ ᑎᑭᑐᐃᓐᓇᐸᑦᑐᓂ ᒫᓐᓇ 

ᐅᑭᐅᖅ ᐱᓇᓱᒡᒐᖃᑦᑎᐊᓪᓚᕆᒻᒪᑕ ᖃᓕᕋᓕᒐᓱᑦᑏᑦ.  

 

ᑕᐃᒪ 1 ᒥᓕᐊᓐ ᐸᐅᑲᓴᑦᑎᐊᕐᒥᑦ ᖃᓕᕋᓕᓐᓂᑦ 

ᐃᖃᓗᓚᐅᖅᑐᐃᑦ ᐸᓐᓂᖅᑑᑉ ᑲᖏᖅᑐᐊᓗᐊᑕ 

ᐃᓗᐊᓂ ᐊᒻᒪᓗ ᑖᒃᑯᐊ ᑮᓇᐅᔭᓕᐅᑦᑎᐊᓚᐅᖅᑐᑦ 

ᐃᖃᓗᒐᓱᑦᑏᑦ. ᑕᐃᒪ ᑕᒫᓂ $800,000 ᐅᖓᑖᓂ 

ᑖᒃᑯᐊ ᐃᖃᓗᒐᓱᑦᑏᒃ ᑮᓇᐅᔭᓕᐅᕈᑎᖃᓚᐅᖅᑐᑦ. 

ᑖᒃᑯᐊᓗ ᐃᖃᓗᒐᓱᑦᑏᑦᑕᐅᖅ 

ᐃᖅᑲᓇᐃᔭᖅᑎᖃᓲᖑᒻᒥᒻᒪᑕ ᓇᒻᒥᓂᖅ ᐊᒻᒪᓗ 

ᐃᖃᓗᓕᕆᕕᒻᒥ ᑖᒃᑯᐊ ᐃᖅᑲᓇᐃᔭᖅᑐᑦ ᑕᒪᒃᑯᐊ 

ᐃᖅᑲᓇᐃᔮᔅᓴᓂᒃ ᑕᒫᓂ 200 

ᖃᓂᒋᔮᓂᐅᔪᔅᓴᐅᔪᖅ. ᑕᒫᓃᓲᖑᒻᒪᑕ 

ᓴᖅᑭᖃᑦᑕᖅᑐᑦ ᐸᓐᓂᖅᑑᒥ. ᑖᓐᓇ 

ᐃᑲᔪᓪᓚᕆᑉᐸᑦᑐᖅ ᐱᕙᓪᓕᐊᑎᑦᑎᖃᑦᑕᒻᒪᕆᒻᒪᑦ 

ᓄᓇᓕᓐᓂ ᐃᓄᖏᓐᓂᓪᓗ, ᐊᒻᒪᓗ ᑖᒃᑯᐊ 

ᐃᖃᓗᓕᕆᓂᕐᒧᑦ ᑲᑎᒪᔩᑦ 

ᐊᔅᓱᕈᑦᑎᐊᖅᑐᓪᓚᕆᐊᓘᕙᒻᒪᑕ 

ᐱᓕᕆᑦᑎᐊᖅᑐᑎᓪᓗ ᐊᒻᒪᓗ ᑖᓐᓇ ᐃᓄᓐᓄᑦ 

ᐊᐅᓚᑕᐅᓪᓗᓂ.  

ᑕᐃᒪᐃᒻᒪᑦ ᑖᒃᑯᐊ ᐃᓚᐃᓐᓇᖏᑦ 

ᓇᓗᓇᐃᖅᑕᕋᓗᐊᒃᑲ ᐅᑭᐅᖅ ᒫᓐᓇ 

ᐱᓇᓱᒍᓐᓇᑦᑎᐊᓚᐅᕐᖓᑕ ᖁᕕᐊᒋᓪᓚᕆᑦᑕᒃᑲ 

ᐸᓐᓂᑑᕐᒥᐅᑦ ᑕᒪᔅᓱᒥᖓ ᐊᐅᓚᑦᑎᑦᑎᐊᖃᑦᑕᕐᖓᑕ 

ᐃᖃᓗᓕᕆᓂᕐᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 5. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 745 - 4(3): ᐳᔪᓕᕆᓂᕐᒧᑦ 

ᐱᒋᐊᖅᑎᑕᐃᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᖃᕐᓂᐊᖅᑐᖓ ᒥᓂᔅᑕᒧᑦ 

ᕼᐋᒻᓚᓕᕆᔨᒃᑯᓐᓄᑦ.  

 

ᐅᑭᐅᒃᑯᑦ ᑲᑎᒪᓂᕆᓚᐅᖅᑕᑎᓐᓂ ᒥᓂᔅᑕ 

ᐊᐱᕆᔅᓲᔭᓚᐅᖅᓯᒪᒐᒃᑯ ᐱᔾᔪᑎᓕᓐᓂᒃ 

ᐳᔪᓕᕆᓂᕐᒧᑦ ᐱᒋᐊᖅᑎᑕᐅᔪᓂᑦ ᓄᓇᕗᒻᒥ. 

ᑭᐅᔾᔪᑎᖓᓂ ᐅᖃᓚᐅᖅᓯᒪᒻᒪᑦ, ᒥᓂᔅᑕ 

ᐅᖃᓚᐅᖅᐳᖅ ᐱᓕᕆᕕᖓ ᐆᑦᑐᕋᐅᑎᖃᕋᔭᕐᒪᑕ 

ᓄᑖᒥᒃ ᐳᔪᖃᓗᐊᖅᑕᐃᓕᒍᑎᒥᒃ ᑕᐃᔭᐅᔪᖅ 

“Dustup” ᐊᑐᖅᑕᐅᔪᓐᓇᖅᑐᖅ 

ᖃᖓᑕᓲᖃᕐᕕᓕᐊᕆᐊᑦ ᐊᖅᑯᑎᖏᓐᓂ. 

 

ᒥᓂᔅᑕ ᐃᓱᒪᖅᓴᖅᓯᐅᕈᑎᖃᕈᓐᓇᖅᐹ ᑕᒪᓐᓇ 

ᐆᑦᑐᕋᖅᑕᐅᖁᓪᓗᒍ ᖃᒪᓂᑦᑐᐊᕐᒥ 

ᐊᐅᔭᐅᓂᐊᖅᑐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᓂᕐᒧᑦ, ᒥᔅᑕ ᔫ ᓴᕕᑲᑖᖅ. 

 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᓐᓇ ᐆᑦᑐᕋᐅᑦ ᒪᓕᒐᓕᐅᖅᑎᐅᑉ 

ᐅᖃᐅᓯᕆᔭᖓ ᓂᓪᓕᐅᑎᒋᓚᐅᖅᓯᒪᔭᕋ ᐅᑭᐅᖅ 

ᑲᑎᒪᓂᕆᓚᐅᖅᑕᑎᓐᓂ, ᒪᓕᒐᓕᐅᖅᑎ 

ᐃᖅᑲᐅᒪᔪᔅᓴᐅᒻᒪᑦ, ᐆᑦᑐᕋᖅᑕᐅᓂᐊᓚᐅᖅᑐᖅ 

ᐃᖃᓗᓐᓂ ᐊᒻᒪ ᐊᕐᕕᐊᓂ. ᑕᐃᓐᓇ ᐃᖃᓗᓐᓂ 

ᓇᓗᓇᕋᔅᓴᐅᓚᐅᓐᖏᑦᑐᖅ ᓯᓚ ᐱᔾᔪᑎᒋᓪᓗᒍ 

ᐊᓯᖏᓪᓗ ᐱᔾᔪᑎᒋᓪᓗᒋᑦ. ᐊᕐᕕᐊᓂᓪᓕ 

ᐅᖓᕝᕙᕆᐊᖅᑕᐅᓚᐅᖅᑐᖅ 

ᒪᖁᖃᑦᑕᓚᐅᕐᓂᖓᓄᑦ, ᒪᖁᖃᑦᑕᓂᖅᓴᐅᓚᐅᕐᒪᑦ 

ᐊᒻᒪᓗ ᓂᒡᓚᓱᓐᓂᖅᓴᐅᓪᓗᓂ. ᓯᓚ 

ᐸᓂᖅᑑᔭᕆᐊᖃᕐᒪᑦ ᐊᒻᒪᓗ ᐅᖅᑰᓂᖃᕐᓗᓂ 5−ᓂᒃ 

ᑕᐃᒪᓐᓇᓗ ᐆᑦᑐᕋᕐᓂᖅᑕᖃᓚᐅᓐᖏᑦᑐᖅ. 

 

ᐊᕐᕕᐊᓂ ᐆᑦᑐᕋᕐᓂᖅ ᑲᔪᓯᓂᐊᖅᑐᖅ ᐅᖅᑰᓯᓂᖓ 

ᓈᒻᒪᒃᓯᑐᐊᖅᐸᑦ ᐊᒻᒪᓗ ᒪᖁᖃᑦᑕᓚᐅᓐᖏᓐᓂᖓᓂ. 

ᑕᐃᓐᓇ ᐱᔭᕇᑐᐊᕈᓂ ᐊᕐᕕᐊᓂ ᖃᐅᔨᔪᒫᖅᐳᒍᑦ 

ᐊᑐᕋᔅᓴᐅᑦᑎᐊᕋᓗᐊᕐᒪᖔᖅ ᓄᓇᕘᓕᒫᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᑦᓯ 

14, 2017−ᒥ ᐊᐱᖅᑯᑎᒋᔭᕐᓄᑦ ᑭᐅᔾᔪᑎᖃᖅᑐᓂ, 

ᒥᓂᔅᑕ ᐅᖃᓚᐅᖅᐳᖅ ᐱᓕᕆᕕᖓᒎᖅ 

“ᑮᓇᐅᔭᖃᖅᑎᑦᑎᕙᒻᒪᑦ ᕼᐋᒻᓚᓄᑦ ᐳᔪᓕᕆᓂᕐᒧᑦ” 

ᐊᒻᒪ ᑲᔪᓰᓐᓇᓂᐊᖅᑐᑎᑦ. ᒥᓂᔅᑕ ᐅᖃᕈᓐᓇᖅᐹ 

ᖃᔅᓯᓂᒃ ᑲᑎᓪᓗᒋᑦ ᑮᓇᐅᔭᖃᖅᑎᑦᑎᓚᐅᕐᒪᖔᑕ 

ᓂᐅᕕᖅᑕᐅᓂᖏᓐᓄᑦ ᓄᓇᕗᒻᒥ 

ᐳᔪᖃᓗᐊᖅᑕᐃᓕᒍᑎᖏᓐᓂᒃ 2017 ᐊᐅᔭᖓᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᕼᐋᒻᓚᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᕙᑉᐳᑦ ᕼᐋᒻᓚᐅᔪᓄᑦ 

ᐃᓚᒋᔭᐅᓪᓗᓂ ᑮᓇᐅᔭᖃᖅᑎᑦᑎᓂᕆᕙᑦᑕᖏᓐᓄᑦ 

ᕼᐋᒻᓚᐅᔪᓄᑦ. ᒪᓕᒐᓕᐅᖅᑎ ᐅᖃᐅᑎᔪᓐᓇᓐᖏᑕᕋ  

ᖃᔅᓯᓂᒃ ᐊᑐᖅᑕᐅᓚᐅᕐᒪᖔᑕ ᐳᔪᓕᕆᓂᕐᒧᑦ 

ᕼᐋᒻᓚᐃᑦ ᑮᓇᐅᔭᖃᖅᑎᑉᐸᒃᑲᑦᑎᒍ ᐊᒻᒪᓗ ᑖᒃᑯᐊ 

ᕼᐋᒻᓚᐃᑦ ᐃᓱᒪᖅᓱᐸᒻᒪᑕ ᑖᒃᑯᓂᖓ ᑮᓇᐅᔭᐃᑦ 

ᐳᔪᓕᕆᓂᕐᒧᐊᖓᓂᖏᓐᓂᒃ. ᑭᐅᔪᓐᓇᓐᖏᑕᕋ 

ᕼᐋᒻᓚᐃᑦ ᓇᒻᒥᓂᖅ ᐳᓕᕆᔾᔪᑎᑖᖅᐸᒻᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᐳᔪᓕᕆᔾᔪᑏᑦ 

ᐊᖏᖏᑦ ᐱᖃᓯᐅᑎᕙᒻᒪᑕ ᐃᖅᑲᓇᐃᔭᖅᑎᑦᑎᓂᕐᒧᑦ  

ᕼᐋᒻᓚᐃᑦ ᑮᓇᐅᔾᔭᔅᓵᖏᓐᓄᑦ ᑕᐃᒃᑯᐊ ᓄᓇᖏᓐᓄᑦ 

ᐊᑐᕆᐊᖏᓐᓄᑦ ᐋᖅᑭᑦᑎᕆᖃᑦᑕᓲᑦ 

ᐃᖅᑲᓇᐃᔭᖅᑐᑎᒃ ᐊᐅᔭᒃᑯᑦ. ᒥᓂᔅᑕ 

ᐱᓕᕆᒍᓐᓇᖅᑲ ᐱᓕᕆᕕᖓ ᐊᑭᖏᓐᓂᒃ 

ᖃᐅᔨᓴᖁᓛᕐᓗᓂᐅᒃ ᖃᐅᔨᒐᓱᓪᓗᑎᒃ ᖃᑦᓯᑖᓚᓂᒃ 

ᓄᓇᕗᒻᒥᐅᑕᐃᑦ ᐊᑐᖅᓯᒪᓂᕐᒪᖔᑕ ᐊᐅᔭᐅᑎᓪᓗᒍ 

2017-ᒥ ᐳᔫᔾᔭᐃᒃᑯᑎᓂᒃ ᓯᐅᕋᕐᒧᑦ ᐳᔫᔾᔭᐃᒃᑯᑎᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ.  

 

ᐊᒐᔪᖅᑲᖅ ᔫ ᓴᕕᑲᑖᖅ: ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ ᐄ, ᑕᐃᒪ ᐳᔫᕐᓇᖅᓯᔪᐊᓘᓕᕐᒥᒻᒪᑦ 

ᓄᓇᓖᑦ ᐃᓚᖏᑦ ᐱᒋᐊᖅᓯᒪᓕᕇᖅᓱᑎᒃ ᓯᐅᕋᕐᒥᒃ 

ᐳᔫᖃᑦᑕᖅᑐᐃᑦ. ᑕᒪᓐᓇᐃᓛ ᖃᐅᔨᓴᖅᑕᐅᖁ 

ᖃᓄᖅ ᖃᐅᔨᓴᕆᐊᖃᖅᑐᖅᔫᔮᓐᖏᒻᒪᑦ ᖃᑦᓯᑖᓚᓂᒃ 

ᐊᑐᕐᓂᕐᒪᖔᑕ. ᐅᖃᖅᑲᐅᒐᒪ ᕼᐋᒻᒪᓚᓂ 

ᑮᓇᐅᔭᖃᖅᑎᑦᓯᓲᖑᒐᑦᑕ ᓇᒻᒥᓂᖅ 

ᓂᐅᕕᕈᑕᐅᓂᐊᖅᑐᑦ ᐊᐅᓚᑦᑎᒍᑕᐅᓂᐊᖅᑐᓂᒃ 

ᐳᔫᔾᔭᐃᒃᑯᑎᓂᒃ. ᐃᓕᓐᓂᐊᑎᑦᑎᖃᑦᑕᓲᖑᒻᒥᔪᒍᑦ 

ᕼᐋᒻᒪᓚ ᐃᓕᓐᓂᐊᑎᑦᑎᔨᖏᑦ ᐊᖅᑯᑎᒋᓪᓗᑎᒍ 

ᖃᓄᖅ ᐃᓕᐅᖅᑲᐃᖃᑦᑕᕈᓐᓇᕐᒪᖔᑕ 

ᐳᔫᔾᔭᐃᒃᑯᑎᓂᒃ.  

 

ᐊᖏᔾᔮᓐᖏᑦᑐᖓ ᖃᐅᔨᓴᕋᓱᓪᓗᖓ ᖃᑦᓯᓴᓂᒃ 

ᐊᑐᖃᑦᑕᕐᓂᕐᒪᖔᑕ ᐳᔫᔾᔭᐃᒃᑯᑎᓄᑦ. ᐃᒪᖔᕐᓕ 

ᐱᓕᕆᖁᔨᒐᒪ ᐳᔫᕈᓐᓃᑎᑦᑎᒐᓱᐊᖔᖁᒐᒃᑭᑦ 

ᐳᔫᓐᖏᔾᔫᒥᓕᖅᑎᒐᓱᐊᖁᒐᒃᑭᑦ ᓄᓇᕗᒻᒥᐅᑦ. 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥᐅᓄᑦ ᑕᒪᓐᓇ 

ᐊᓂᖅᓵᖅᑕᐅᖃᑦᑕᕆᐊᖃᕐᓂᐊᖏᒻᒪᑦ ᐊᕐᕌᒍᑕᒪᑦ 

ᐱᓕᕆᐊᕆᒐᓱᖃᖅᑕᖅᑕᕗᑦ ᐱᐅᓂᖅᐹᒥᒃ 

ᐋᑭᑭᓐᓂᖅᐹᒥᒃ ᐋᖅᑭᒍᑎᑦᓴᒥᒃ 

ᓇᓂᓯᔾᔪᑎᒋᒐᓱᐊᖃᑦᑕᖅᑕᕋᓗᐊᕗᑦ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ.  

 

ᐊᐱᖅᑯᑦ 746 - 4(3): ᐃᖅᑲᓇᐃᔭᖅᑎᓄᑦ 

ᐃᒡᓗᐃᑦ ᐃᓄᖃᓐᖏᑦᑐᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ 

ᒥᑦᑎᒪᑕᓕᖕᒥᐅᖑᖃᑎᒃᑲ ᓄᓇᕗᒻᒥᐅᓪᓗ.  

 

ᐊᐱᖅᓱᕈᒪᔪᖓ ᒥᓂᔅᑕᖑᔪᒧᑦ ᐱᓕᕆᐊᖃᖅᖢᓂ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᑕᐃᒪ ᒥᓂᔅᑐ ᐊᒻᒪᓗ ᐅᕙᓂ ᑲᑎᒪᔨᐅᖃᑎᒃᑲ 

ᐅᔾᔨᕈᓱᒃᑲᔅᓯ ᐅᔾᔨᕈᓱᒃᑐᐃᓐᓇᐅᒐᔅᓯ 

ᐅᖃᐅᓯᕆᒪᔪᐊᓪᓚᖃᑦᑕᖅᓯᒪᒐᒃᑯ 

ᐃᓱᒫᓘᑎᒋᓪᓗᒍᓗ ᐅᖃᐅᓯᕆᖃᑦᑕᖅᓯᒪᒐᒃᑯ. 

ᑕᐃᒃᑯᐊ ᐃᖅᑲᓇᐃᔭᖅᑎᑦ ᐃᖅᑲᓇᐃᔭᖅᑎᓄᑦ 

ᐃᒡᓗᒋᔭᐅᔪᑦ ᒥᑦᑎᒪᑕᓕᖕᒥ 

ᐃᓄᖃᕈᓐᓇᓐᖏᑦᑐᐊᓗᐃᑦ ᐃᓐᓄᓚᐅᖅᓯᒪᓐᖏᑦᑐᑦ.  

 

ᐅᖃᖅᑏ, ᑕᕝᕙᓂ ᐃᒡᓗᓕᕆᓂᕐᒧᑦ ᐱᓕᕆᐊᒃᓴᓂᒃ 

ᑎᑎᕋᖅᓯᒪᔪᓂᒃ ᒥᓂᔅᑕᐅᑉ ᑎᑎᕋᖁᑎᖏᓐᓂ 

ᐱᓕᕆᐊᒃᓴᖅ ᓈᓴᐅᑎᓕᒃ 23, ᐅᖃᖅᓯᒪᖕᒪᑦ 

ᐃᒪᐃᓕᖓᓪᓗᓂ, ᓇᓗᓇᐃᖅᓯᓯᒪᖕᒪᑦ ᓄᓇᕗᒻᒥᒎᖅ 

ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᑦ ᐃᒪᐃᓕᐅᕐᓂᐊᕐᒪᑕ 

ᑕᐃᒧᖔᕐᓚᒍᐊᐃᑦ, “ᐱᓕᕆᖃᑎᒌᒡᓗᑎᒃ ᑕᒪᒃᑯᐊ 

ᐃᒡᓗᑦ ᐱᑕᖃᖅᐸᒌᖅᑐᑦ ᐃᖅᑲᓇᐃᔭᖅᑎᑦ 

ᐃᒡᓗᖁᑎᖏᑦ ᐊᑐᖅᑕᐅᑦᑎᐊᕐᓂᖅᓴᐅᖁᓪᓗᒋᑦ 

ᐊᒻᒪᓗ ᑕᑯᓇᒃᑕᐅᓗᓂ ᖃᓄᖅ ᑐᓂᔭᐅᖃᑦᑕᕐᒪᖔᑕ 

ᐱᓕᕆᕝᕕᖕᓄᑦ ᐊᑐᖅᑕᐅᔪᒃᓴᐅᑕᐅᓕᖅᖢᑎᒃ.” 

ᑕᐃᒧᖔᕇᖅᐸᕋ.  

 

ᐅᖃᖅᑏ, ᒥᓂᔅᑐᒧᑦ ᐊᐱᕆᔪᒪᔪᖓ ᐅᓪᓗᒥ 

ᑐᓴᖅᑎᑦᑐᓐᓇᖅᐱᑎᒍᑦ ᑖᓐᓇ ᖃᓄᐃᓕᖓᓕᕐᒪᖔᑦ 

ᐱᓕᕆᐊᕆᔭᔅᓯ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ 

ᐃᒡᓗᓕᕆᕐᔪᐊᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ, ᐊᒻᒪᓗ ᒪᑦᓈᖅᖢᒍ ᒪᓕᒐᓕᐅᖅᑎᒐ 

ᑖᒃᑯᓂᖓ ᐊᐱᖅᑯᑎᖃᕐᒪᑦ. ᐅᖃᖅᑎᑦᓯᔩᑦ 

ᑕᐃᒪᐃᓛᒃ ᐅᖃᓚᐅᖅᓯᒪᒐᑦᑕ ᑕᒪᓐᓇ 

ᐅᖃᐅᓯᕆᔭᖓ ᑲᒪᒋᒋᐊᕐᓂᐊᓚᐅᕋᑉᑎᒍ ᐊᒻᒪ 

ᐅᖃᐅᑎᒍᓐᓇᕋᒐ ᒪᓐᓇ ᐅᖃᖅᑎᑦᓯᔩ 

ᐱᕙᓪᓕᐊᓕᖅᑐᖅ. ᑖᒃᑯᐊ ᐊᐱᖅᑯᑎᒋᔭᖏᑦ 

ᑮᓇᐅᔭᓕᕆᔨᒃᑯᑦ ᐱᓕᕆᖃᑎᒋᓗᒋᓪᓗ ᑕᒪᒃᑯᐊ 

ᐅᕙᒍᑦ ᐃᖅᑲᓇᐃᔭᖅᑎᑦᑎᓐᓄᑦ ᐃᒡᓗᖁᑎᒋᔭᕗᑦ, 

ᑕᒪᒃᑯᐊ ᑕᑯᔭᐅᑦᓯᐊᕆᐊᒃᑲᓐᓂᕐᓂᐊᓚᐅᕐᒪᑕ 

ᒪᓐᓇᒧᑦ. ᐅᖃᐅᑎᒍᓐᓇᕋᒐ ᒪᓕᒐᓕᐅᖅᑎᐅᖃᑎᒐ 

ᑎᓕᓯᓯᒪᓕᖅᑐᒍᑦ ᖃᐅᔨᒪᔨᑕᑦ-ᖑᓂᕋᖅᑕᐅᔪᓂᒃ 

ᑕᒪᑦᓱᒥᖓ ᕿᒥᕐᕈᓪᓚᕆᖕᓂᐊᖅᑐᒥᒃ ᑖᒃᑯᐊ 

ᐃᓗᓕᓗᑦᑖᖏᓐᓂᒃ ᐃᖅᑲᓇᐃᔭᖅᑎᓄᑦ 

ᐃᒡᓗᖃᕐᓂᖅᐳᑦ ᐱᔾᔪᑎᒋᓗᒍ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅg ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒪᐃᖑᑎᓪᓗᒍ 2016, 

ᐊᔾᔨᖏᓐᓂᑦ ᐱᓯᒪᓪᓗᖓ ᒥᓂᔅᑕ 

ᑎᑎᕋᓚᐅᖅᓯᒪᖕᒪᑦ ᑖᒃᑯᓂᖓ ᒥᑦᑎᒪᑕᓕᖕᒥ 

ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᔪᓄᑦ 

ᐃᓱᒫᓘᑎᒋᖃᑦᑕᖅᑕᒪ ᒥᒃᓵᓄ. ᑕᐃᔅᓱᒪᓂ ᒪᐃ 

2015, 68−ᓂᒃ ᐃᖅᑲᓇᐃᔭᖅᑎᓄᑦ 

ᐃᒡᓗᑕᖃᓚᐅᕐᒪᑦ ᒥᑦᑎᒪᑕᓕᖕᒥ. ᑕᐃᔅᓱᒪᓂᓗ 15 

ᐳᓴ ᐃᓄᖃᓚᐅᓐᖏᑦᑐᑦ. ᒥᓂᔅᑕ 

ᐅᖃᐅᑎᔪᓐᓇᖅᐱᖔ ᐅᓪᓗᒥ ᑖᒃᑯᐊ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᕆᔭᐅᔪᑦ ᐅᓪᓗᒥ ᖃᔅᓯᑦ 

ᐃᓄᖃᓐᖏᓚᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑐ ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᓯᔩ. 

ᑕᐃᓐᓇ ᓄᓇᓕᖁᑎᖓ, ᐅᖃᖅᑎᑦᓯᔩ 

ᓇᓂᐊᓪᓚᖕᓂᐊᕋᒃᑯ ᒥᑦᑎᒪᑕᓕᒃ, 

ᓇᓕᐊᓪᓚᕆᐅᖕᒪᖔᑦ ᐅᕙᓂ. ᖃᑦᑎᐳᓴᖑᖕᒪᖔᑦ 

ᐊᐱᖅᑯᑎᒋᔭᖓ ᑕᐃᒃᑯᐊ ᐃᓄᖃᓐᖏᑦᑐᑦ. 

ᐅᖃᖅᑎᑦᓯᔩ, 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᒃᓴᓐᖏᒃᑯᕕᑦ ᓇᓂᐊᓪᓚᒍᒪᒐᓗᐊᕋᑉᑯ ᐅᕙᓂ. 

ᐃᖅᑲᐅᒪᒐᓗᐊᖅᐳᖓ, ᑭᐃᕼᐃᐊᓂ 

ᑕᒻᒪᕈᒪᓐᖏᓐᓇᒪ. ᑕᒻᒪᕐᓗᖓ 

ᐅᖃᐅᓯᕆᔪᒪᓐᖏᓐᓇᒃᑯ.  

 

ᐅᖃᖅᑎᑦᑎᔩ, ᐃᒻᒪᖃ ᑖᓐᓇ ᐊᐱᖅᑯᑎᖓ 

ᖃᑦᑎᓪᓚᕆᐅᖕᒪᖔᑕ ᑭᕼᐃᐊᓂ ᖃᐅᔨᒪᔪᖓ 

ᐅᖃᖅᑎᑦᑎᔩ, ᑕᐃᓐᓇ ᐅᖃᐅᕼᐃᕆᓚᐅᖅᕼᐃᒪᔭᕗᑦ 

ᓇᓗᓇᐃᖅᕼᐃᒪᓚᐅᖅᕼᐃᒪᔭᕗᑦ ᑕᖅᑭᓂᒃ 

ᖄᖏᖅᑐᓂᒃ ᐊᔾᔭᕈᖅᑎᓇᕆᐊᖃᕐᒫᕐᒪᑦ ᑖᓐᓇ 

ᓇᓗᓇᐃᑦᑎᐊᕈᐊᖅᑐᒍ ᒪᓕᒐᓕᐅᖅᑎᒧᑦ. ᐅᓪᓗᒥᒧᑦ 

ᓄᑖᓐᖑᖅᕼᐃᒪᔪᒥᑦ, ᐊᔾᔭᕈᖅᕼᐃᒪᔪᒥᑦ 

ᓇᓗᓇᓐᖏᑦᑐᖅ ᑖᓐᓇ ᐃᓄᖃᓐᖏᓐᓂᖏᑦ, 

ᐃᓐᓄᒃᑕᐅᓂᖏᓪᓗ ᐱᓕᕆᕝᕖᑦ ᑕᐃᒃᑯᐊ 

ᐃᓐᓄᒃᑳᖓᑕ ᑕᒪᓐᓇ ᐊᔾᔭᕈᖅᑕᕐᒪᑦ. ᑭᐃᕼᐃᐊᓂ 

ᑐᓂᔪᓐᓇᕐᓂᐊᒐᕋ ᐅᕙᓂ ᕼᐃᕗᓂᑦᑕ ᐃᓗᐊᓂ 

ᑖᒃᑯᓂᖓ ᖃᑉᑎᑦ ᐃᓄᖃᓐᖏᑦᑑᒻᒪᖔᑕ 

ᐃᒡᓗᖁᑎᒋᔭᕗᑦ ᑕᐃᑲᓂ ᒥᑦᑎᒪᑕᓕᖕᒥᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, 

ᒥᔅᑐ ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᓂᕆᐅᒋᓂᐊᖅᐸᒃᑲ ᑕᐃᒃᑯᐊ ᓴᖅᑭᓐᓂᐊᕐᓂᕋᖅᑕᑎᑦ.  
 

ᑕᐃᒪ ᐅᖃᖅᑏ, ᐅᖃᖃᑦᑕᖅᓯᒪᒐᒪ ᐊᒻᒪᓗ 

ᓄᓇᖅᑲᑎᒃᑲ ᐅᖃᖃᑦᑕᖅᓯᒪᖕᒪᑕ 

ᒥᑦᑎᒪᓕᖕᒥᐅᖑᖃᑎᒃᑲ, ᑖᒃᑯᐊ ᐃᒡᓗᑦ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓕᐊᖑᓯᒪᔪᑦ 

ᐃᓄᖃᓐᖐᓐᓇᐅᔮᓗᒃᑎᓪᓗᒋᑦ, 

ᐃᒡᓗᑭᒃᓴᐃᓐᓇᐅᔮᓗᒃᖢᑕᓗ ᒥᑦᑎᒪᑕᓕᖕᒥᑦ. 

ᑕᑯᒥᓇᓐᖏᓪᓚᕆᖃᑦᑕᕐᒪᑦ ᑕᒪᓐᓇ, 

ᖁᕕᐊᓇᓐᖏᓪᓚᕆᓕᖃᑦᑕᖅᑐᓂᓗ.  
 

ᑖᒃᑯᐊᓗ ᒐᕙᒪᒃᑯᑦ ᐃᓪᓗᖁᑎᖏᑦ 

ᐃᓐᓄᓚᐅᖅᓯᒪᖦᖤᕐᓇᑎᒃ ᑕᐃᒪᓐᖓᑦ 

ᓴᓇᔭᐅᓚᐅᖅᓯᒪᒐᒥᒃ. ᐃᓐᓄᓚᐅᖅᓯᒪᓐᖏᑦᑐᑦ 

ᐃᓚᖏᑦ. ᐅᖃᕋᓱᖃᑦᑕᖅᓯᒪᒐᒪ, 

ᐅᖃᐅᔾᔭᐅᖃᑦᑕᖅᓯᒪᓪᓗᖓᓗ ᐅᑯᐊᓕᖃᐃ 

ᐃᓐᓄᓚᐅᖅᓯᒪᔾᔮᓐᖏᑉᐸᑕ.  
 

ᐃᓐᓄᓚᐅᖅᓯᒪᓐᖏᑉᐸᑕᓗ ᓄᓇᓕᖕᓄᑦ 

ᐃᒡᓗᑭᒃᓴᕐᓂᑦᑎᓐᓄᑦ ᐃᑲᔫᑕᐅᔪᓐᓇᖅᑐᑦ. 

ᓄᓇᓕᖕᓄᑦ ᑐᓂᔭᐅᖔᕐᓗᑎᒃ ᐃᒡᓗᓕᕆᔨᒃᑯᑎᒍᑦ 

ᐃᒡᓗᒋᔭᐅᔪᓐᓇᖅᓯᓗᑎᒃ. ᒥᑦᑎᒪᑕᓕᖕᒥᐅᓄᑦ, 

ᐃᒡᓗᑭᒃᓴᖅᑐᐊᓘᖃᑕᐅᖕᒥᒐᑦᑕ. ᑖᓐᓇ 

ᐅᖃᐅᓯᕆᔭᕋ, ᒥᓂᔅᑖ ᐃᓱᒪᒋᓪᓚᕆᔪᓐᓇᖅᐱᐅᒃ? 

ᐄᓘᓐᓃᑦ, ᐋᒃᑲᓘᓐᓃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᔪᖅ, ᒥᔅᑐ ᔪᐊᔾ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᒪ’ᓈᒃᑲᓐᓂᖅᑐᒍᓗ ᐊᐱᖅᑯᑎᖓᓄᑦ. 

ᐅᖃᖅᑎᑦᓯᔩ, ᐅᕙᑦᓯᐊᖅ ᐅᖃᓚᐅᕋᒪ ᑖᓐᓇ 

ᓄᓇᕗᒻᒥ ᐅᕙᒍᑦ ᒐᕙᒪᒃᑯᑦ ᐃᒡᓗᖁᑎᑦᑎᓐᓂᑦ 

ᐃᒡᓗᖃᖅᑎᑦᑎᓂᖅᐳᑦ ᑕᒪᒃᑯᓂᖓ 

ᐃᖅᑲᓇᐃᔭᖅᑎᖁᑎᒋᔭᑉᑎᓐᓂᑦ ᓄᓇᕗᒻᒥ.  

 

ᕿᒥᕐᕈᔭᐅᖕᒪᑦ, ᐅᕙᑦᓯᐊᖅ ᐅᖃᓚᐅᕋᒪ 

ᑲᔪᕼᐃᒋᐊᓕᕐᒪᑦ. ᓇᓗᓇᐃᖅᕼᐃᕼᐃᒪᓕᕋᑉᑕ ᑭᑐᓄᑦ 

ᑕᒪᓐᓇ ᐱᓕᕆᐊᕆᔭᐅᓂᐊᕐᒪᖔᑦ ᐊᒻᒪᓗ 

ᐅᖃᕈᓐᓇᖅᑐᖓ ᒫᓐᓇ ᑖᓐᓇ ᐱᔾᔪᑎᒋᓪᓗᒍ 

ᖃᐅᔨᕼᐊᖅᑕᐅᓂᖅ ᑕᕝᕙᓂ 

ᐅᑭᐊᒃᕼᐋᖅᕼᐃᐅᑎᑦᑎᓐᓂᑦ ᓯᑎᐱᕆᐅᓂᐊᖅᑐᒦᓛᒃ  

ᖁᓚᓐᖏᑦᑐᖓ ᑖᓐᓇ ᕿᒥᕐᕈᔭᐅᓂᖅ 

ᐅᓂᒃᑲᕆᔫᓪᓗᐊᕐᓂᐊᕐᓗᒍ ᐃᒡᓘᑉ ᐃᓗᐊᓄᑦ 

ᑕᑯᔭᒃᓴᐅᔫᓪᓗᐊᕐᓂᐊᕐᓗᒍ. 

 

ᑭᓯᐊᓂ ᑕᐃᓐᓇ ᐊᐱᖅᑯᑎᖓᓄᑦ ᑕᒪᑦᓱᒧᖓ 

ᐃᓚᐅᖕᒪᑦ ᑕᒪᓐᓇ ᕿᓂᕐᓂᖅ, ᕿᒥᕐᕈᓂᖅ 

ᑖᒃᑯᓇᓐᖓᑦ ᐃᒡᓗᖁᑎᒋᔭᑦᑎᓐᓂᒃ. ᓂᕆᐅᒃᐳᖓᓗ 

ᑕᐃᒃᑯᐊ ᐊᐱᖅᑯᑎᒋᔭᖏᑦ ᐃᒡᓗᓕᕆᔨᕐᔪᐊᒃᑯᑦ 

ᐃᓱᒪᒋᓇᔭᓐᖏᒻᒪᖔᒍ ᐅᕙᒍᑦ ᑖᒃᑯᐊ ᐊᓯᖏᓪᓗ 

ᐊᑐᖅᑕᐅᖅᑑᓪᓗᐊᕋᔭᓐᖏᒻᒪᖔᑕ ᑭᖑᓂᖓᒍᑦ. 

ᑕᐃᑲᓂ ᓂᕆᐅᒃᐳᖓ ᑕᒪᓐᓇ 

ᐃᓂᓪᓚᒃᓯᒪᖃᑕᐅᔫᓪᓗᐊᕋᔭᕐᓂᖓᓂᒃ 

ᖃᓄᖅᑑᕈᑕᐅᔭᕆᐊᖃᕐᓂᖅᐸᑦ ᐃᓱᒪᒋᓇᔭᕐᓂᕈᑦᑎᒍ 

ᒪᓕᒐᓕᐅᖅᑎᐅᖃᑎᒋᔭᒪ ᐊᐱᖅᑯᑎᒋᔭᖓᑕ 

ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒ, ᒥᔅ ᐹᑦ 

ᐊᕐᓇᒃᑲᖅ:  

 

ᐊᐱᖅᑯᑦ 747 - 4(3): ᓯᕗᓕᖅᑎᐅᑉ 

ᓴᖅᑭᓯᒪᓂᖓ ᑲᓇᑕᐅᑉ ᐱᖁᔭᓕᐅᕐᕕᖓᑕ 

ᑲᑎᒪᔨᕋᓛᖏᓐᓂ ᑮᓇᐅᔭᓕᕆᓂᕐᒧᑦ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ ᐃᓘᓐᓇᓯ 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕙᓃᑦᑐᐃᑦ ᐊᒻᒪᓗ ᓈᓚᑦᑐᐃᑦ.  

 

ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ 

ᑐᕌᖓᓐᖑᓱᑦᑐᐃᑦ ᓄᓇᕗᑦ ᓯᕗᓕᖅᑎᖓᓄᑦ.  

 

ᐄᑉᐳᕉᓪ 9, 2017-ᖑᑎᓪᓗᒍ ᓄᓇᕗᑦ ᓯᕗᓕᖅᑎᖓ 

ᐊᒻᒪ ᒥᓂᔅᑑᔪᖅ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓄᑦ ᑲᓇᑕᐅᑉ ᑲᑎᒪᕕᔾᔪᐊᖏᑦᑕ 

ᑲᑎᒪᔨᕋᓛᖏᓐᓂ ᑮᓇᐅᔭᓕᕆᔨᒃᑯᑦ 

ᑲᑎᒪᔨᕋᓛᖏᓐᓂ ᓵᖓᓃᔪᒻᒪᑕ ᐅᑭᐅᖅᑕᖅᑐᒥ 

ᐊᕕᑦᑐᖅᓯᒪᓂᕋᓛᖏᑦᑕ ᒪᑭᒪᑎᑕᐅᑎᖏᑦ 

ᐱᕈᖅᓴᓂᖏᑦ ᐅᖃᐅᓯᕆᔭᐅᑎᓪᓗᒋᑦ. 

ᐃᑲᔪᖅᓯᓪᓚᕆᓲᒃᑲ.  

 

ᐅᖃᖅᑏ, ᓄᓇᕗᒻᒥ ᐃᓱᒪᓗᓐᓇᖅᑐᐃᑦ 

ᐃᓱᒪᓗᒋᔭᐅᔪᐃᓪᓗ ᐋᑐᐋᒥ ᐋᖅᑭᑦᑎᕆᔨᐅᔪᓄᑦ 

ᐅᖃᐅᓯᐅᑎᓪᓗᒋᑦ. ᖁᕕᐊᓱᓪᓚᕆᓚᐅᕐᒥᔪᖓᑦᑕᐅᖅ 

ᓯᕗᓕᖅᑎ ᒥᓂᔅᑐᓗ ᑕᐃᒪᐃᓕᐅᕋᓱᔪᒻᒪᑕ.  

 

ᑕᖅᑲᒃᑯᐊ ᓈᓚᑦᑐᐃᑦ ᖃᐅᔨᒪᓂᐊᕐᖓᑕ ᓯᕗᓕᖅᑎ 

ᐅᓂᒃᑲᖃᕈᓐᓇᖅᑲ ᐋᑐᐋᒧᑦ ᖃᓄᖅ 

ᐅᖃᕆᐊᖅᑐᔪᒻᒪᖔᖅ. ᖃᓄᖅ ᐅᕙᑦᑐᓐᓂᒃ 

ᐅᖃᕆᐊᖅᑑᔾᔨᔪᒻᒪᖔᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎᐅᔪᖅ, ᒥᔅᑐ 

ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐅᖃᖅᑏ, ᐱᖃᑕᐅᖏᓐᓇᕋᓱᐊᖃᑦᑕᖅᑐᒍᑦ 

ᒐᕙᓚᑐᖃᒃᑯᓐᓂ ᐅᖃᖃᑎᖃᖅᑐᖃᖅᑎᓪᓗᒍᐃᓛᒃ 

ᓄᓇᕗᒻᒥᐅᑦ ᐱᔭᕆᐊᓕᖏᑦ ᐅᖃᐅᓯᕆᓪᓗᑎᒍ 

ᑖᓐᓇ ᓯᕗᓪᓕᐅᖃᑕᐅᓪᓚᕆᑦᑐᕐᖏᓛᖅ 

ᐊᑭᑭᓪᓕᒋᐊᖅᑎᑦᑎᒐᓱᐊᕋᓗᐊᕋᑦᑕ ᐃᓄᒐᓱᐊᕐᓂᒥᒃ 

ᓄᓇᕗᒻᒥ. ᑕᒪᒃᑯᐊ ᓂᐅᕕᐊᑦᓴᕈᓘᔭᐃᑦ 

ᐊᑭᑐᔪᐊᓘᖃᑦᑕᑎᓪᓗᒋᑦ ᐱᔨᑦᑎᕋᐅᑎᕈᓘᔭᐃᓪᓗ 

ᐊᒻᒪ ᑲᑦᑐᖃᖃᑦᑕᖅᑐᑎᒃ ᐊᒻᒪᓗ 

ᐃᖏᕐᕋᔪᓕᕆᔾᔪᑎᑦᓴᖃᑦᑎᐊᕋᑕ. ᑕᒪᔾᔭ ᑖᒃᑯᐊ 

ᐊᑭᑭᓪᓕᒋᐊᕈᑎᓪᓚᕆᐊᓘᒍᓐᓇᕋᔭᕐᖓᑕ ᑕᕝᕘᓇ 

ᐃᑲᔪᖅᑕᐅᒍᑦᑕ. 

 

ᐳᔪᕐᓗᓐᓄᑦ ᑖᒃᓰᔭᐃᔭᖅᑎᑦᓯᒐᓱᓐᓂᖅ ᑖᓐᓇ 

ᐅᖃᖅᓯᒪᒐᑦᑎᒍᐃᓛᒃ. ᑖᒃᓯᐅᒻᒪᑦ 

ᖃᓄᑐᐃᓐᓇᑦᑎᐊᖅ ᑕᑯᓐᓇᕋᓗᐊᕈᑦᑎᒍ  

ᑖᒃᓰᔭᐃᔭᕐᓂᐅᕐᒪᑦ 

ᑮᓇᐅᔭᐃᔭᕈᑎᒋᒐᔭᕋᑦᑎᒍ. ᑕᐅᓇᓂ ᒪᓕᒐᓕᐅᖅᑎ 

ᓯᕗᓕᖅᑎᐅᖃᑎᒃᑲᓪᓗ 

ᐃᓕᓴᕆᔭᐅᑎᒍᓐᓇᔪᔭᕋᓗᐊᕗᑦ ᑕᒪᓂ 

ᐅᑭᐅᖅᑕᖅᑐᒥᓕ ᐊᔾᔨᐅᖏᑦᑐᒦᒃᑲᑦᑖ. ᓱᓕ 

ᓇᓗᓇᕐᒥᔪᖅ ᖃᓄᐃᓕᔭᐅᓂᐊᕐᒪᖔᑦᑕ ᑕᒪᓐᓇ 

ᐱᓪᓗᒍ. ᑭᓯᐊᓂ ᐃᓕᓴᕆᔭᐅᓯᒪᓕᖅᑐᖅ 

ᑎᑎᖅᑲᖏᓐᓂᒃ ᑲᓇᑕᓕᒫᒥ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓂ ᐊᖅᑯᑎᒋᔭᐅ 

ᐊᖅᑯᓯᐅᖅᑕᐅᔪᓂ ᐊᔾᔨᒋᔭᐅᓐᖏᓇᑦᑕ. 

ᑲᓇᑕᒥᐅᑕᐅᖃᑦᑎᑦᑎᓐᓂᒃ ᑖᓐᓇ 

ᐃᓕᓴᕆᔭᐅᖃᑕᐅᔪᖅ ᐊᒻᒪ 

ᐅᖃᐅᓯᖃᖃᑦᑕᐃᓐᓇᓐᖑᓱᑦᑐᑕ ᓄᓇᕗᑦ 

ᐊᔾᔨᐅᖏᓐᓂᖓᓂ ᐊᑭᑐᓂᖅᐹᖑᒻᒪᑦ ᑲᓇᑕᓕᒪᒥ 

ᐃᓅᕕᒋᒐᓱᒋᐊᖓ. ᓯᓚᕐᔪᐊᕐᒥᖃᐃ. 

ᓇᒻᒥᓂᖃᑕᐅᑎᓂᒃ ᐊᐅᓚᑦᑎᒐᓱᑦᑐᓂᓕ 

ᐊᑭᑐᔪᕐᔪᐊᕌᓘᒻᒪᑦ.  

 

ᑕᒪᓐᓇ ᐳᔪᕐᓗᓄᑦ ᑖᒃᓰᔭᐃᔭᖅᑎᑦᑎᓂᖅ ᑕᐃᒪᒃ 

ᐱᓪᓗᒍᐃᓛᒃ ᑕᒪᓐᓇ ᓄᓇᓕᓐᓄᑦ 

ᖃᐅᔨᒪᔭᐅᖁᓪᓚᕆᑦᑐᕋ. ᐅᖅᓱᐊᓗᑦᑖᐸᒃᑲᑦᑕ 

ᖃᓪᓗᓈᓂ ᑖᒃᓰᔭᐃᔭᕈᑎᒋᒌᖅᑐᑎᒍᓗ. ᐃᓛ ᑕᐃᒪᒃ 

ᑖᕗᖓᑐᖄᓗᒃ ᓱᓕ ᐅᖅᓱᐊᓗᒻᒥᒃ 

ᑐᕚᖃᐃᓐᓇᕐᓂᐊᕋᑦᑕ ᐊᓯᐊᒎᕐᕕᖃᓐᖏᒻᒪᑦ 

ᓄᓇᕘᒥ ᐊᓯᐊᓂᒃ ᓇᓖᕌᕋᒃᓴᖅᑕᖃᓐᖏᒻᒪᑦ 

ᐆᒻᒪᖅᑯᑎᓕᐅᕈᑎᑦᓴᓂᒃ. ᐃᓚᖓᑦᑕᐅᖅ ᑕᕝᕙ 

ᐃᓱᒪᑦᓴᖅᓯᐅᕈᑎᒋᔭᐅᖁᓪᓚᕆᑦᑕᕋ ᐊᖏᕐᕋᒧᑦ 

ᐅᖅᓱᐊᓗᐃᑦ ᖃᖓᑕᓲᒧᓪᓗ ᐅᖅᓱᐊᓗᐃᑦ 

ᑖᒃᓰᔭᐃᔭᒃᑲᓐᓂᖅᑕᐅᖁᓇᒋᑦ.  ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒥᓂᔅᑐ ᑭᐅᖕᒪᑦ ᑖᔅᓱᒧᖓ 

ᐊᐱᖅᑯᑎᒃᑲᓐᓂᓐᓄᑦ.  

 

ᑖᒃᑯᐊ ᕿᒥᕐᕈᓪᓗᒋᑦ ᑲᑎᒪᔾᔪᑎᒥᓂᖏᑦ 

ᐅᖃᓕᒫᕈᒥᓇᓚᐅᖅᑐᑦ. 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᐅᖃᐅᓯᕕᓂᖏᑦ ᐅᔾᔨᕈᓱᓚᐅᕋᒪ 

ᓴᖅᑭᑦᑎᓚᐅᕐᒪᒡᒎᖅ ᐃᓇᖏᖅᑕᐅᔭᕆᐊᖃᓐᖏ 

ᖃᐅᒻᒪᖅᑯᑎᓕᕆᔾᔪᑎᑦ ᓄᓇᓕᖕᓂ. ᓯᕗᓕᖅᑎ 

ᐅᖃᕈᓐᓇᖅᐸ ᑕᒪᓐᓇ ᑰᖕᓂᒃ ᐃᒥᕐᒧᑦ 

ᐃᑯᒻᒪᖅᑯᑎᓕᐅᕐᓂᖅ ᓴᖅᑭᕐᓂᕐᒪᖔᑦ ᑖᒃᑯᐊ 

ᒐᕙᒪᑐᖃᒃᑯᑦ ᒪᓕᒐᓕᐅᖅᑎᕐᔪᐊᖏᓐᓂᒃ 

ᐅᖃᖃᑎᖃᖅᑐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎᐅᔪᖅ 

ᓄᓇᕗᒻᒧᑦ, ᒥᔅᑐ ᐲᑕ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᑲᓐᓂᖅᐸᕋ ᒪᓕᒐᓕᐅᖅᑎ 

ᐊᐱᕆᖕᒪᑦ. ᐅᖃᖃᑎᒌᓐᓇᖅᐸᕗᑦ ᖃᓄᖅ 

ᐋᖅᑭᒃᓯᓇᓱᖃᑦᑕᕋᑦᑕ ᖃᓄᖅ 

ᑮᓇᐅᔭᖅᑐᖏᓐᓂᖅᓴᐅᔪᓐᓇᕐᒪᖔᑦ ᓄᓇᕗᑦ ᑖᓐᓇ 

ᓴᖅᑭᓚᐅᓐᖏᑦᑐᖅ.  

 

ᓂᕆᐅᒋᓚᐅᖅᑕᕋᓗᐊᕗᑦ ᑕᐃᒃᑯᐊ 

ᑮᓇᐅᔭᓕᕆᔨᑎᓪᓗᒋᑦ ᒐᕙᒪᑐᖃᒃᑯᑦ 

ᑐᒃᓯᕋᐅᑎᒋᔭᕕᓂᖓ ᑖᒃᑯᐊ ᐃᓇᖏᓂᕐᒧᑦ 

ᑖᒃᑯᓂᖓ ᐃᑯᒻᒪᖅᑯᑎᑐᖄᓗᑦᑎᓐᓄᑦ ᓄᓇᕗᒻᒥ 60 

ᐳᓴᖓ. ᓄᓇᕗᒻᒥ ᐃᑯᒻᒪᖅᑯᑎᓕᐅᕐᓂᕐᒪᓐᓇ 

ᐊᑐᕈᓐᓇᕐᓂᕆᓚᐅᖅᑕᕋᓗᐊᖓᓄᑦ ᖄᖏᐅᑎᓯᒪᖕᒪᑦ 

60-ᓂᒃ ᐅᑭᐅᖃᒻᒪᕆᓕᕐᒪᑕ. ᐃᓚᖏᑦ 

ᓄᑖᖑᓂᖅᓴᓂᒃ ᐃᑯᒻᒪᖅᑯᑎᑖᕆᐊᖃᕋᓗᐊᕋᑦᑕ 

ᑖᒃᑯᓇᓂ ᐃᓄᐃᓚᕐᒦᑦᑐᓂᒃ ᓄᓇᓕᑦᑎᓐᓂ.  

 

ᑕᐃᒪ ᐊᔾᔨᒌᓐᖏᑦᑐᐃᓐᓇᐅᖕᒪᑕ ᓄᓇᓖᑦ ᐊᑐᓂᑦ. 

ᐃᑯᒻᒪᖅᑯᑎᓕᒫᑦ ᓄᓇᓕᖕᓂ ᐊᑐᓂᑦ 

ᐱᔪᓐᓇᖅᑐᐃᓐᓇᐅᔭᕆᐊᖃᕐᒪᑦ ᓄᑖᖏᓐᓇᐅᓗᑎᓪᓗ. 

ᐳᔪᕐᓗᖃᓐᖏᓂᖅᓴᐅᓗᑎᒃ ᐱᑐᖃᕈᖅᐸᓪᓕᐊᓕᖅᑐᑦ 

ᑖᒃᑯᐊ ᐃᑯᒻᒪᖅᑯᑎᕗᑦ ᓄᓇᓕᖕᓂ. 

 

ᑖᒃᑯᐊ ᑮᓇᐅᔭᓕᕆᔨᒃᑯᑦ ᓇᓗᓇᐃᖅᓯᓯᒪᖕᒪᑕ 

ᒐᕙᒪᑐᖃᒃᑯᓐᓄᑦ ᑮᓇᐅᔭᐃᑦ 

ᐅᖃᐅᓯᐅᓚᐅᖅᑎᓐᓇᒋᑦ ᒫᑦᓯᒥ. ᑖᓐᓇ ᐱᖕᒪ  

ᐅᖃᐅᓯᕆᓪᓚᕆᖃᑕᐅᓚᐅᖅᑕᕗᑦ ᑮᓇᐅᔭᓂᒃ 

ᐃᓚᓕᐅᔾᔭᐅᖃᑕᐅᓗᒋᑦ ᐃᓇᖏᓂᖅ ᑕᒪᒃᑯᐊ 

ᐅᖅᓱᐊᓗᒃᑐᓗᐊᖅᑐᑦ ᐃᖅᑯᒻᒪᖅᑯᑎᕗᑦ ᓄᓇᓕᖕᓂ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᕆᐅᑦᑎᐊᒻᒪᕆᒃᐳᖓ ᕿᒥᕐᕈᓂᐊᕆᐊᒃᓴᖅ 

ᑕᒪᒃᑯᓂᖓ ᐅᓂᒃᑲᓂᒃ ᐅᖃᖃᑎᒌᖕᓂᒃᑯᑦ. 

 

ᓯᕗᓕᖅᑎᖃᐃ ᐅᓪᓗᒥ ᑐᑭᓯᑎᑦᑎᔪᓐᓇᖅᐸ ᖃᓄᖅ 

ᐅᖃᐅᓯᕆᓚᐅᖅᑕᖏᓐᓂᒃ ᒐᕙᒪᑐᖃᒃᑯᓐᓄᑦ ᐊᒻᒪᓗ 

ᒪᓕᒐᓕᐅᖅᑎᕐᔪᐊᓄᑦ ᐅᖃᐅᓯᕆᓚᐅᖅᑕᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑐ ᐲᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᒪᓐᓇ ᑐᓴᖅᑎᑦᑎᓂᕐᒧᑦ 

ᐃᓕᓐᓂᐊᖅᑎᓪᓗᒋᓪᓗ ᖃᓪᓗᓈᓂ ᐊᕕᒃᑐᖅᓯᒪᓂᖓ 

ᐃᒪᓐᓇ ᐊᔾᔨᐅᓐᖏᓐᓂᖓᓂᒃ ᐅᑭᐅᖅᑕᖅᑐᒦᓐᓂᑦᑕ, 

ᑕᐃᒪ ᐅᖃᐅᓯᖃᕌᖓᑦ ᖃᓄᖅ ᐅᑭᐅᖅᑕᖅᑐᖅ 

ᐱᕙᓪᓕᐊᑎᑕᐅᓚᐅᕐᒪᑦ ᐃᒪᓐᓇ ᐱᓗᐊᖅᑐᒥᒃ, 

ᓄᓇᕗᒻᒧᑦ ᐋᖅᑭᒃᓱᐃᔭᕆᐊᖃᑦᑕᕐᓂᕐᒥᒃ 

ᒐᕙᒪᑐᖃᒃᑯᓐᓂ ᐱᓕᕆᖃᑎᖃᕈᒪᒐᑦᑕ 

ᕿᓂᖃᑎᒋᓗᒋᑦ. ᑕᒪᓐᓇ ᑮᓇᐅᔭᖅᑐᓗᐊᕐᓂᖓ 

ᐊᑦᑎᒃᓯᔾᔫᒥᓇᓱᒃᑐᑦ. 

 

ᒐᕙᒪᑐᖃᒃᑯᓪᓗ ᐱᓕᕆᖃᑎᒻᒪᕆᑦ 92-93 ᐳᓴᒪᕇᑦ 

ᑮᓇᐅᔭ ᑮᓇᐅᔭᕆᔭᕗᑦ ᒐᕙᒪᑐᖃᒃᑯᓐᓃᓐᖔᕐᒪᑕ. 

ᐊᔭᐅᖅᑐᖃᑦᑕᕋᑦᑎᒍ 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᐅᖏᓐᓂᑦᑎᓐᓂ ᖃᐅᔨᒪᖁᓪᓗᒋᑦ ᐃᒪᓐᓇᓗ 

ᐱᖁᑎᕐᔪᐊᖃᓐᖏᓐᓂᕗᑦ ᐃᖏᕐᕋᔪᓕᕆᓂᕐᒧᑦ 

ᐃᒪᓐᓇ ᐊᔾᔨᐅ 25-ᖑᔭᕆᐊᖃᐃᓐᓇᐅᔭᕆᐊᖃᕐᒪᑕ. 

ᐃᓕᓐᓂᐊᕐᕕᓕᐅᕈᑦᑕ ᐃᓄᓕᖕᒧᑦ 100,000-ᓂᒃ 

ᐊᑕᐅᓯᕐᒥᒃ ᐃᓕᓐᓂᐊᕐᕕᓕᐅᓲᑦ. 25-ᓂᒃ 

ᐃᓕᓐᓂᐊᕐᕕᓕᐅᕆᖃᓲᖑᒐᑦᑕ, 25-ᓂ 

ᐋᓐᓂᐊᕕᓂᒃ, 25-ᓂᒃ ᖃᖓᑕᓲᒃᑯᕕᖕᓄᑦ 

ᑭᓱᓕᒫᓂᒃ.  

 

ᑖᓐᓇᑕᕝᕙ ᓂᕈᐊᖅᑕᐅᓯᒪᔪᑦ ᖃᓪᓗᓈᓂ 

ᑐᑭᓯᐅᒪᓐᖏᒻᒪᑕ ᐃᒪᓐᓇ ᐃᓄᑭᑦᑑᓪᓘᓐᓃᑦ 

ᓄᓇᕗᑦ ᑖᓐᓇ ᐃᓚᒋᐊᖅ 

ᑐᑭᓯᔭᐅᕙᓪᓕᐊᓕᑐᐃᓐᓇᕐᒪᑦ 

ᐊᔾᔨᐅᓐᖏᑦᑎᐊᒻᒪᕆᖕᓂᖓ ᖃᓪᓗᓈᓂ. ᖃᓪᓗᓈᓪᓗ 

ᐊᒻᒪᓗ ᐅᑭᐅᖅᑕᖅᑐᒥ ᐊᑭᑭᔾᔫᒥᓐᓇᓱᒋᐊᖅ 

ᓯᕗᒧᓪᓕ ᑕᐅᑐᒡᓗᒍ ᓂᕈᐊᖅᑕᐅᓯᒪᔪᖅ ᖁᓪᓗᓈᓂ 

ᐊᔾᔨᐅᓐᖏᓐᓂᑦᑎᓐᓂ ᑐᓴᖅᑎᓐᓇᓱᒋᐊᖃᕋᑦᑎᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᐃᓴᒃ ᓲᔪᖅ.  

 

ᐊᐱᖅᑯᑦ 748 - 4(3): ᐱᐅᓯᒋᐊᕆᓂᖅ 

ᐋᓐᓂᐊᑐᖅᓕᕆᔾᔪᑎᓂᒃ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ 

ᑐᕌᖅᑎᑦᑐᒪᔭᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᐊᐱᖅᓱᐃᓐᓇᕋᒪ 

ᐃᓗᐊᓐᖏᑦᑐᖃᕐᓂᖓᓄᑦ.  

 

ᐅᖃᖅᑎᑦᑎᔩ, ᐊᐱᖅᑯᑎᒃᓴᖃᕋᒪ ᒥᓂᔅᑕᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 

ᐋᓐᓂᐊᕕᓕᐊᖃᑦᑕᕐᓂᖅ ᑕᒪᓐᓇ ᓈᒻᒪᖏᓪᓚᑦᑖᕐᒪᑦ 

ᖃᐅᔨᓴᖅᑕᐅᖃᑦᑕᕐᓂᖅ. ᓘᒃᑖᒃᑭᒃᓴᕐᓂᕐᒧᑦ 

ᐋᓐᓂᐊᓯᐅᖅᑎᑭᓴᐅᓂᕐᒧᑦ ᑕᒪᓐᓇ ᐱᔾᔪᑎᖃᕐᒪᑦ. 

 

ᒥᓂᔅᑕ ᑕᒪᑐᒥᖓ 

ᐃᓱᒪᒃᓴᖅᓯᐅᕆᐊᒃᑲᓐᓂᕈᓐᓇᖅᐳᑎᖅᑲᐃ ᐅᑯᐊ  

ᐃᓱᒪᒋᒐᒃᑭᑦ 

ᓘᒃᑖᖅᑕᖃᕐᒪᑕ ᑕᕝᕙᓂ ᐃᖃᓗᖕᓂ, ᐅᓇ 

ᐃᓱᒪᒋᒐᒃᑯ ᓯᕗᓂᑦᑎᓐᓂ ᐊᑲᐅᓯᕚᓪᓕᖁᓪᓗᒍ 

ᓄᓇᓖᑦ ᑖᒃᑯᐊ ᐱᖓᓱᑦ ᐃᓱᒪᒋᒐᒃᑭᑦ 

ᓘᒃᑖᖅᑖᖁᓪᓗᒋᑦ ᓯᕗᓂᑦᑎᓐᓂ ᐸᖕᓂᖅᑑᖅ, 

ᒥᑦᑎᒪᑕᓕᒃ, ᐃᒡᓗᓕᒃ. 

 

ᓲᕐᓗ ᑕᒪᓐᓇ ᐋᓐᓂᐊᖃᕐᓂᖅ 

ᖃᐅᔨᓴᖅᑕᐅᖃᑦᑕᕐᓂᖅ 

ᐊᖑᒻᒪᑎᖏᑦᑎᐊᒻᒪᕆᒃᑎᓪᓗᒍ ᐊᑭᑐᓪᓗᓂᓗ 

ᑕᐃᒪᐃᑦᑑᓂᖓᓄᑦ, ᑖᓐᓇᖃᐃ 

ᐃᓱᒪᒋᔪᓐᓇᓐᖏᑦᑎᐊᒻᒪᕆᒃᐱᓯᐅᒃ ᐅᕝᕙᓘᓐᓃᑦ 

ᑮᓇᐅᔭᖅᑐᓗᐊᕋᔭᖅᐸ?  

 

ᖃᓄᕐᓕ ᑕᒪᓐᓇ ᑐᑭᑖᖅᑎᑦᑎᓯᒪᕕᐅᒃ 

ᐊᐱᖅᑯᑎᒋᔭᕋ ᑖᒃᑯᐊ ᓄᓇᓖᑦ ᐱᖓᓱᑦ 

ᓘᒃᑖᖃᓕᕐᓗᑎᒃ ᑕᒪᓐᓇ 

ᐊᑲᐅᓯᕚᓪᓕᕈᓐᓇᕐᓂᖅᓴᐅᓪᓚᕆᖕᒪᑦ 

ᐊᖑᒻᒪᑎᓂᖅᓴᐅᔪᓐᓇᖅᖢᑎᒡᓗ ᖃᓂᑦᑐᒧᑦ ᑕᒪᒃᑯᐊ 

ᖃᓂᒋᔭᖏᑦ ᖃᐅᔨᓴᖅᑕᐅᖃᑦᑕᓕᕈᑎᒃ. ᑕᒪᓐᓇᖃᐃ 

ᐃᓱᒪᒋᓯᒪᓐᖏᑦᑎᐊᒻᒪᕆᒃᐱᐅᒃ? ᑕᒪᑐᒥᖓ 

ᑐᑭᓯᓚᐅᓐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᔭᓕᔭᕋ ᒪᓕᒐᓕᐅᖅᑎᐅᑉ 

ᐊᐱᖅᑯᑎᒋᔭᖓ ᐅᖃᖅᑕᐅᖃᑦᑕᖅᓯᒪᒻᒪᑦ 

ᐊᓯᖏᓐᓄᑦ ᒪᓕᒐᓕᐅᖅᑎᐅᔪᓄᑦ ᓄᓇᓕᓐᓂᒃ 

ᐅᖃᐅᓯᕆᔭᖏᓐᓂᒃ. ᑕᒪᓐᓇ 

ᐋᓐᓂᐊᖃᖅᑕᐃᓕᒪᑎᑦᑎᔨᒃᑯᓐᓄᑦ 

ᕿᒥᕐᕈᔭᐅᖏᓐᓇᖅᑐᖅ ᓱᓕ ᑕᒪᒃᑯᐊ ᓘᑦᑖᑦ 

ᐊᐅᓪᓚᖃᑦᑕᕐᓂᖏᑦ ᓈᒻᒪᓈᕆᐊᖅᓯᒪᖁᓪᓗᒋᑦ.  

 

ᐱᔪᒪᔭᐅᓂᖃᖃᑦᑕᖅᓯᒪᔪᖅ ᓘᑦᑖᑦ 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᓐᓄᐊᖅᑕᐅᖁᓪᓗᒋᑦ ᐃᓚᖏᓐᓄᑦ ᐊᒻᒪᓗ  

ᐋᓐᓂᐊᖅᑐᓕᕆᓂᐅᑉ ᐆᑦᑑᑎᐅᔪᒥᒃ ᕿᒥᕐᕈᑎᓪᓗᑕ, 

ᑕᒪᒃᑯᐊᖑᓚᐅᖅᐳᑦ ᑕᑯᓇᒍᓇᒍᒪᓂᐊᖅᑕᕗᑦ 

ᓄᓇᕗᒻᒥᐅᑦ ᐋᓐᓂᐊᖅᑐᓕᕆᔭᐅᒐᓗᐊᕐᒪᖔᑕ 

ᐱᔭᕆᐊᖃᖅᑕᒥᓂᒃ. ᑕᒪᓐᓇ ᐆᑦᑑᑎᐅᑉ 

ᕿᒥᕐᕈᔭᐅᓂᖓᑕ ᐃᓚᒋᔭᖓ ᒫᓐᓇᒃᑯᑦ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᒥᓂᔅᑕ 

ᖁᔭᓐᓇᒦᑦᑎᐊᖅᐸᕋ ᑕᒪᑐᒥᖓ ᑭᐅᑦᑎᕐᒪᑦ. ᒥᓂᔅᑕ 

ᑕᒪᑐᒥᖓ ᐅᖃᐅᓯᖃᖅᑎᓪᓗᑎᑦ ᐱᕐᔪᐊᖑᖕᒪᑦ. ᐅᓇ 

ᐊᕐᕌᒍᑕᒫᑦ ᓄᓇᓖᑦ ᓘᒃᑖᓄᑦ ᐅᐸᒃᑕᐅᖃᑦᑕᕐᒪᑕ 

ᖃᐅᔨᓴᖅᑕᐅᔭᕆᐊᖅᑐᖅᖢᑎᒃ ᐊᒻᒪ 

ᐱᔨᑦᑎᖃᑦᑕᕐᒪᑕ ᖃᐅᔨᓴᖅᑕᐅᔪᐃᑦ 

ᐱᔭᕇᖅᑕᐅᓐᖏᑦᑎᐊᒻᒪᕆᒃᖢᑎᒃ ᑖᓐᓇ 

ᐅᓪᓗᖁᑎᖓ ᓄᖑᖕᒪᑦ.  

 

ᑖᓐᓇ ᐃᓗᐊᓐᖏᓪᓚᑦᑖᕐᓂᖓᓄᑦ 

ᑮᓇᐅᔭᖅᑐᓐᖏᓐᓂᖅᓴᐅᔪᓐᓇᖅᑰᔨᒋᒐᒃᑯᓘᓐᓃᑦ 

ᑖᒃᑯᐊ ᓘᒃᑖᖃᓕᖅᐸᑕ ᓄᓇᓖᑦ ᐱᖓᓱᑦ. ᑕᒪᓐᓇᓕ 

ᖃᖓᒃᑯᑦ ᑐᑭᑖᖅᑎᓯᒪᕕᓯᐅᒃ ᐱᓕᕆᕕᑦᑎᓐᓂ. 

 

ᐊᕌᒍ ᑭᓲᓕᖅᐸᑦ ᑕᒪᓐᓇ ᐱᒋᐊᕈᒫᕐᒪᖔᑦ, 

ᐅᕝᕙᓘᓐᓃᑦ ᐸᕐᓇᑐᐃᓐᓇᖅᐱᓯ? ᖃᖓᒃᑯᓪᓕᖃᐃ 

ᑕᒪᓐᓇ ᑐᑭᑖᖅᓯᒪᓐᖏᑦᑎᐊᒻᒪᕆᒃᐱᓯᐅᒃ ᑖᒃᑯᐊ 

ᓄᓇᓖᑦ ᐱᖓᓱᑦ ᓘᒃᑖᖃᓕᕐᓗᑎᒃ ᐊᕐᕌᒍ 

ᐅᓇᐅᓕᖅᐸᑦ? ᑕᒪᑐᒥᖔ 

ᑐᑭᓯᑎᒋᐊᒃᑲᓐᓂᕈᓐᓇᖅᐱᖓ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᕿᒥᕐᕈᓂᐅᔪᖅ 

ᐃᓅᓕᓴᐃᖃᑦᑕᕐᓂᕐᒧᑦ ᒫᓐᓇ ᑲᔪᓯᕙᓪᓕᐊᑎᓪᓗᒍ 

ᑕᐃᒪ ᓯᕗᓪᓕᐅᖅᓯᐅᒻᒥᒃ ᐅᓂᒃᑳᓕᐅᕐᓂᐊᖅᑐᒍᑦ 

ᖃᖓᑦᑎᐊᒃᑯᑦ. ᓯᕗᓪᓕᖅᓯᐅᒻᒥᒃ 

ᐅᓂᒃᑳᓕᐅᓚᐅᕐᓗᖓ ᕿᒥᕐᕈᓂᐊᕋᒃᑭᑦ ᐃᓗᓕᖏᑦ 

ᑖᒃᑯᐊ ᐃᖅᑲᓇᐃᔭᖅᑎᒃᑲᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ. ᑕᐃᒪᓕ 

ᕿᒥᕐᕈᐊᒍᓐᓇᖅᓯᓂᐊᖅᐳᒍᑦ ᐋᖅᑭᒋᐊᕈᑎᔅᓴᖏᓐᓂᒃ 

ᑕᒪᒃᑯᐊ ᐃᓚᖏᓐᓄᑦ ᑕᒪᑐᒧᖓ 

ᐃᓅᓕᓴᐃᖃᑦᑕᕐᓂᕐᒧᑦ ᓄᓇᕘᓕᒫᒥ. 

 

ᑕᐃᒪᓗ ᐅᖃᒃᑲᓐᓂᕈᒪᑐᐃᓐᓇᖅᑐᖓ 

ᐋᓐᓂᐊᖃᕐᓇᓐᖏᑦᑐᓕᕆᔩᑦ ᓘᑦᑖᓄᓪᓗ 

ᐱᔨᑦᑎᕋᕋᓱᒃᑲᓗᐊᕋᑦᑕ ᓄᓇᓕᓐᓄᑦ 

ᕿᓚᒻᒥᐅᓗᐊᖅᑐᖅ ᑕᐃᑲᓐᖓᑦ 

ᐳᓛᕆᐊᖅᓯᒪᖃᑦᑕᕐᒪᑕ, ᑖᒃᑯᐊᓗ ᐅᑕᖅᑭᔫᒐᓗᐊᑦ 

ᐱᔭᕇᕈᓐᓇᕋᑎᒃ. ᑖᒃᑯᐊ ᐃᖅᑲᓇᐃᔭᖅᑎᖁᑎᒃᑲ 

ᐅᖃᖃᑎᒋᖃᑦᑕᖅᓯᒪᔭᒃᑲ ᓇᓖᕌᕋᔅᓴᒥᓪᓗ 

ᐊᑯᓂᐅᓂᖅᓴᕐᓘᓐᓃᑦ ᓘᑦᑖᑦ ᐳᓛᖅᐸᓪᓗᑎᒃ 

ᐅᕝᕙᓘᓐᓃᑦ ᐳᓚᕋᒐᔪᓐᓂᖅᓴᐅᓕᕐᓗᑎᒃ. ᑕᐃᒪᓕ 

ᓇᒻᒥᓂᖅ ᐃᖅᑲᓇᐃᔭᖅᑎᒃᑲᓗ ᕿᒥᕐᕈᐊᖅᐸᒌᖅᑕᕗᑦ 

ᑖᓐᓇ ᐃᓅᓕᓴᐃᖅᑐᕐᓂᕐᒧᑦ ᕿᒥᕐᕈᓂᕐᒥᒃ 

ᑕᑯᓇᒃᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 

ᐱᕐᔪᐊᖑᒻᒪᑦ ᒥᓂᔅᑖ ᑎᓕᐅᖅᑕᖅᐸᒋᑦ ᑖᓐᓇ 

ᑮᓇᐅᔭᖅᑐᕐᔪᐊᖃᑦᑕᕐᒪᑦ ᓘᒃᑖᓂᑦ 

ᑕᐅᕗᓐᖓᖅᑎᑦᑎᓂᖅ. ᓯᕗᓂᑦᑎᓐᓂᑦ ᑖᒃᑯᐊ 

ᓄᓇᓖᑦ ᓘᒃᑖᓂᒃ, ᑕᐃᑲᓃᖏᓐᓇᖅᑐᓂᒃ 

ᓄᓇᓕᖕᓂᑦ ᐳᓛᕆᐊᖅᓯᑐᐃᓐᓇᖏᓪᓗᑎᒃ 

ᓄᓇᓕᖕᓂᑦ ᖃᓂᒋᔭᖏᓐᓄᑦ  

ᐅᐸᖃᑦᑕᖅᑕᐅᖁᑐᐃᓐᓇᖅᖢᒋᑦ ᑕᒪᓐᓇ ᑮᓇᐅᔭᒥᑦ  

ᐊᑐᖏᓐᓂᖅᓴᐅᔪᓐᓇᓪᓚᕆᒃᑐᖅ. ᑕᒪᓐᓇ 

ᐃᓱᒪᓇᖅᑐᖅ ᐃᓛᒃ ᑕᐃᒪᐃᑦᑑᖕᒪᑦ.  

 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᑦᑑᑎᓪᓗᒍ ᑖᓐᓇ ᒥᓂᔅᑕ ᐊᓯᒃᑲᓐᓂᐊᕐᔪᐊᓄᑦ 

ᐃᓚᒐᓗᐊᖓᓄᑦ ᑕᐃᒃᑯᐊ ᑕᕝᕙᓂ ᐃᒃᓯᕚᖅᑎᓪᓗᑕ 

ᐅᖃᐅᓯᖃᓚᐅᖅᓯᒪᖕᒥᒐᑦᑕ ᐆᒥᖓ ᑕᒪᒃᑯᐊ 

ᐃᕐᓂᔭᖅᑐᖃᑦᑕᖅᑐᑦ, ᓲᕐᓗ 

ᖃᓄᐃᓐᖏᑦᑎᐊᒻᒪᕆᒃᖢᑎᒃ ᑕᖅᑭᓕᒫᖅ ᐃᓚᓪᓗᒍ 

ᐃᓚᖏᑦ ᑕᒫᓃᓲᖑᖕᒪᑕ ᓲᕐᓗ 

ᕿᑐᕐᖓᖅᑖᕋᓱᒃᖢᑎᒃ.  

 

ᑕᐃᒪ ᐊᐱᖅᓱᖅᑎᓪᓗᖓ ᑭᐅᔭᐅᓚᐅᖅᓯᒪᒐᒪ 

ᑕᒪᒃᑯᐊ ᓄᓇᓖᑦ ᐋᓐᓂᐊᕖᑦ, ᓲᕐᓗ ᖃᓄᐃᓐᖏᑉᐸᑕ 

ᑕᒫᓂ ᓄᓇᓕᒃ ᐃᕐᓂᓱᒃᓯᐊᖑᖃᑦᑕᓕᕐᓗᑎᒃ ᑕᒫᓂ 

ᓄᓇᓕᖕᒥ ᐃᕐᓂᖃᑦᑕᓕᕐᓗᑎᒃ. ᑕᐃᒪ ᐆᒥᖓ 

ᑭᐅᔭᐅᓚᐅᕋᒪ ᓇᔾᔨᔨᖃᓐᖏᒻᒪᑕᒎᖅ, ᐃᕐᓂᓱᒃᓰᔨᓂᒃ 

ᐱᑕᖃᓐᖏᒻᒪᑦ ᐅᓄᓐᖏᑦᑐᑯᓘᖕᒪᑕ 

ᑕᐃᒪᐃᑦᑐᖃᖅᑐᑦ.  

 

ᐅᖃᖅᑎᑦᑎᔩ, ᐅᖃᕋᓱᖃᑦᑕᖅᓯᒪᔪᒍᑦ ᐃᓄᐃᑦ 

ᐊᔪᓐᖏᑦᑎᐊᒻᒪᕆᒃᑐᑦ ᑕᒪᑐᒧᖓ ᐃᕐᓂᓱᒃᓰᓂᕐᒧᑦ 

ᐃᑲᔪᕈᓐᓇᓪᓚᑦᑖᖅᑐᑦ. ᑖᓐᓇᓕᖃᐃ 

ᐊᑐᓕᓚᐅᖅᓯᒪᔾᔮᓐᖏᓐᓂᕙ ? 

 

ᓲᕐᓗ ᓄᓇᓖᑦ ᑕᒪᒃᑯᐊ ᑕᒪᒃᑯᓂᖓ ᓚᐃᓴᖃᖅᑐᓂᒃ 

ᐃᓐᓄᒃᑐᖅᑕᐅᓗᑎᒃ. ᐃᓄᐃᓪᓗ ᖃᐅᔨᒪᓂᕆᔭᖓ 

ᒪᓕᒡᓗᒍ ᐃᓚᖃᕈᓐᓇᖅᓯᓗᑎᒃ. ᑕᒪᓐᓇᖃᐃ 

ᐊᑐᓕᓚᐅᖅᓯᒪᔾᔮᓐᖏᓚᖅ ᑕᒫᓂ ᓯᕗᓂᑦᑎᓐᓂᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᓲᔪᖅ, ᑖᓐᓇ 

ᐊᐱᖅᑯᑎᒋᔭᐃᑦ ᐊᐱᖅᑯᑎᒋᖅᑲᐅᔭᕕᑦ 

ᐊᓯᒻᒪᕆᒋᖕᒪᒍ. ᑖᓐᓇ ᒥᓂᔅᑕᒋᔭᑦᑕ ᑭᐅᔪᒪᓐᖏᑉᐸᒍ  

ᑭᐅᔾᔮᓐᖏᑕᖓ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᒪᓐᓇ ᓴᖅᑭᕋᑖᓚᐅᕐᒪᑦ ᑭᐅᓂᐊᕋᒃᑯ 

ᑖᓐᓇ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ. 

 

ᑕᐃᒪᓕ ᐃᕐᓂᓱᒃᓰᕕᓐᓂᑦ ᐅᖃᓪᓚᑦᑐᖅ ᓄᓇᓕᓐᓂᑦ, 

ᐱᖓᓲᒻᒪᑕ ᐊᕕᑦᑐᖅᓯᒪᔪᓂᑦ ᐃᕐᓂᓲᖅᓰᕕᖃᐅᖅᑐᑦ 

ᐃᖃᓗᑦᑑᑦᑎᐊᖅ, ᑲᖏᖅᖠᓂᖅ ᐊᒻᒪᓗ ᐅᕙᓂ 

ᐃᖃᓗᓐᓂ. ᐃᖃᓗᑦᑑᑦᑎᐊᕐᒥᑦᑐᖓ 

ᒫᓐᓇᕋᑖᖑᓚᐅᖅᑐᖅ ᐃᕐᓂᓱᒃᓰᕖᑦ 

ᐅᐱᒋᔭᒻᒪᕆᒋᓚᐅᕋᒃᑭᑦ ᐱᓕᕆᔨᖏᑦ.  

 

ᐄ, ᑕᐃᒪ ᐅᖃᓚᐅᕋᓗᐊᖅᑐᖓ ᑕᐅᕙᓂ 

ᓯᕗᓂᒃᓴᑦᑎᓐᓂᑦ ᑕᑯᔪᒪᒻᒥᔭᕋᑦᑕᐅᖅ 

ᐃᕐᓂᓱᒃᓰᔪᖃᕐᒪᑦ, ᐊᒃᓱᕈᕐᓇᖅᑐᖃᕐᒪᑦ 

ᓚᐃᓴᖏᓐᓄᑐᐊᖑᓐᖏᑦᑐᖅ ᐃᒪᓐᓇᓗ ᖃᓄᑎᒋ 

ᐃᕐᓂᕙᓪᓕᐊᑎᒋᖃᑦᑕᕐᒪᖔᑕ ᐊᒻᒪᓗ 

ᓚᐃᓴᖃᕆᐊᖃᕐᓂᖅ. ᐋᓐᓂᐊᓯᐅᖅᑏᑦ ᓄᓇᓕᓐᓂ 

ᐃᒪᓐᓇ ᓚᐃᓴᖃᓐᖏᓐᓂᖓᓄᑐᐃᓐᓇᐅᓐᖏᒻᒪᑦ, 

ᐃᒪᓐᓇ ᑐᐊᕕᕐᓇᖅᑐᒃᑯᑦ ᐃᕐᓂᔪᖃᓯᑳᓪᓚᑉᐸᑦ. 

ᓄᓇᓕᓐᓂᑦ ᐃᕐᓂᔪᖃᕆᐊᖃᕐᓂᖅᐸᑦ ᑲᒪᔪᓐᓇᕐᒪᑕ 

ᑕᐃᒪᓐᓇ ᐊᐅᓚᔪᓐᓇᕋᔭᕐᒪᑕ. 

 

ᐅᖃᖅᓯᒪᔪᓇᖏᑦᑐᖓ ᓄᓇᓕᓕᒫᓂᑦ 

ᐃᕐᓂᓱᖅᓰᔪᖃᓕᖅᑎᑦᑐᒪᓗᒋᑦ ᑕᒪᓐᓇ 

ᐋᖅᑭᑦᑎᐊᒃᑲᓐᓂᕈᒪᒐᑦᑎᒍ ᑖᒃᑯᐊ ᐊᕕᑦᑐᖅᓯᒪᔪᓂᑦ 

ᐃᕐᓂᓱᒃᓰᓂᖅ ᐃᓱᒪᓇᖅᑑᒐᓗᐊᖅ ᑕᒪᓐᓇ 

ᐱᕈᖅᐸᓪᓕᐊᑎᑦᑎᓂᖅ ᐱᕕᖃᓕᕌᖓᑦᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ. 

ᐊᐱᖅᑯᑦ 749 - 4(3): ᐱᕋᔭᑦᑕᐃᓕᑎᑦᑎᓂᕐᒧᑦ 

ᐱᒋᐊᖅᑎᑕᐃᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᑦᓴᖃᕈᒪᔪᖓ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᒐᕙᒪᒃᑯᑦ ᒪᓕᒐᓕᕆᔨᒃᑯᑦ, ᐃᓛᒃ 

ᓄᓇᓕᓐᓂᑦ ᐊᒡᒍᖅᑐᖅᓯᒪᔪᖁᑎᒋᔭᖓᓂᑦ 

ᐱᒻᒪᕆᐅᔪᓂᑦ ᐱᓕᕆᐊᑦᓴᖃᖅᑎᑕᐅᓯᒪᕗᑦ 

ᐱᕋᔭᒃᑕᐃᓕᔾᔪᑎᒃᓴᓄᑦ ᐱᓕᕆᐊᓂᒃ ᓄᓇᕗᑦ 

ᐃᓗᐊᓂᑦ.  

 

ᐊᒻᒪᑦᑕᐅᖅ, ᐅᖃᖅᑏ, ᐱᓕᕆᐊᒃᓴᓄᑦ ᐸᕐᓇᐅᑎᓂᑦ 

ᐅᖃᖅᓯᒪᕗᖅ ᒪᓕᒐᓕᕆᔨᒃᑯᑦ ᑖᒃᑯᐊ ᓄᓇᓕᓐᓂᑦ 

ᒪᓕᒐᓕᕆᔨᒃᑯᑦ ᐊᒡᒍᖅᑐᖅᓯᒪᔪᖁᑎᖏᑦ 

ᐱᓕᕆᖃᑎᖃᕐᓂᐊᕐᒪᑕᒎᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓱᒪᓕᕆᔨᒃᑯᖏᓐᓂᒃ ᑖᓐᓇᓗ ᐱᓕᕆᐊᕆᔭᐅᔪᖅ 

ᑕᐃᒍᖅᑕᖓ ᐃᑲᔪᖅᑎᒌᓐᓂᖅ. ᑖᒃᑯᐊ 

ᐱᓕᕆᕕᐅᔪᖅ ᐅᖃᖅᓯᒪᒋᕗᑦ ᑖᓐᓇᒎᖅ 

ᐱᔾᔪᑎᖃᕐᓂᐊᕐᒪᑦ ᐱᓕᕆᐊᖑᔪᖅ ᐃᓛ 

ᓇᓗᓇᐃᖅᓯᕙᓪᓕᐊᒍᓐᓇᕐᓂᕐᒥᒃ 

ᐱᕋᔭᑦᑕᐃᓕᒪᔾᔪᑎᑦᓴᓂᒃ ᐊᒻᒪᓗ 

ᖃᓄᐃᓐᖏᑦᓯᐊᕐᓂᕐᒧᑦ ᐊᑑᑎᒋᔭᐅᒍᓐᓇᖅᑐᑦ 

ᓄᓇᓕᓐᓂ.  

 

ᒥᓂᔅᑕᖃᐃ ᐅᖃᕈᓐᓇᖅᑲ ᐅᓪᓗᒥ 

ᑐᑭᓯᓇᕈᑎᒃᓴᒃᑲᓐᓂᕐᓂᒃ ᖃᓄᐃᑦᑐᓪᓚᑦᑖᑦ 

ᑐᕌᒐᕆᔭᐅᔪᓂᒃ ᐊᒻᒪᓗ ᐸᕐᓇᑕᐅᓯᒪᔪᑦ 

ᐊᐅᓚᔾᔭᒋᐊᕈᑎᒃᓴᐃᑦ ᐋᖅᑭᒃᑕᐅᓯᒪᒻᒪᖔᑕ ᑕᐃᑯᓇ 

ᐱᓕᕆᐊᒃᓴᑎᒍᑦ ᐃᑲᔪᖅᑎᒌᓐᓂᕐᒥᒃ ᑕᐃᒍᖅᑕᐅᔪᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᑮᑦ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑐᑭᓯᑦᑎᐊᓵᓐᖏᓇᒃᑯᑦ 

ᑐᓵᔨᑎᒍᑦ ᑖᓐᓇ ᑕᐃᓐᓇ ᐅᖃᐅᓯᕆᓚᐅᖅᓯᒪᒐᒃᑯ 

ᐱᕋᔭᑦᑕᐃᓕᒪᕐᓂᒧᑦ ᑐᕌᖓᔪᒥᒃ ᐊᒻᒪᓗ 

ᐃᓗᓕᖃᐅᓚᐅᕆᓪᓗᓂ ᐊᑐᓕᖁᔭᓐᓂᒃ.  

 

ᐱᓗᐊᓐᖑᐊᖅᑐᑦ ᐱᕋᔭᑦᑕᐃᓕᒪᕐᓂᒧᑦ ᑐᕌᖓᔪᖅ 

ᐊᑐᖅᑐᑎᒃᑯᑦ ᐃᖅᑲᓇᐃᔭᕐᕕᕗᑦ 

ᐃᓄᓕᕆᔨᒃᑯᑦ ᐊᒻᒪᓗ ᕼᐋᒻᓚᒃᑯᑦ. 

ᐱᓕᒻᒪᒃᓴᐃᕙᓪᓕᐊᔪᒪᒐᑦᑕ ᐱᔭᕆᐊᑭᓪᓕᑎᑦᑎᔩ 

ᑲᑎᒪᔨᕋᓛᖏᑦ ᐊᑐᕐᓗᑎᒃᑯᑦ. 

ᓇᓗᖅᑯᑎᒍᓐᓃᐸᓪᓕᐊᑎᑦᑎᓂᖅ ᑕᒪᓐᓇ 

ᐊᑐᖃᑦᑕᕐᒥᔭᕗᑦ ᐃᓕᓐᓂᐊᖅᑎᒃᑲᓐᓂᕐᓂᒥᒃ ᐊᒻᒪᓗ 

ᐃᓄᓯᒃᑯᑦ ᐱᔭᓐᓂᕐᓂᖅᓴᒥᒃ ᐊᑐᓕᖁᓪᓗᒋᑦ ᑕᒪᒃᑯᐊ 

ᐱᕙᓪᓕᐊᑎᓐᓇᓱᒃᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᒥᓂᔅᑕ 

ᐅᖃᕈᓐᓇᖅᓯᒋᐊᖃᖅᑰᖅᑐᖅ ᐃᓄᒃᑎᑐᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑕᕝᕙᓂ 

ᐱᓕᕆᐊᑦᓴᓂ ᐸᕐᓇᐅᑎᓂ ᒪᓕᒐᓕᕆᔨᒃᑯᑦ 

ᐅᖃᖅᓯᒪᒋᕗᑦ ᑖᓐᓇ ᐃᑲᔪᖅᑎᒌᓐᓂᖅ 

ᐆᒃᑑᑕᐅᔫᒐᓗᐊᖅ ᑭᓯᐊᓂ ᐃᑲᔪᖅᓯᓂᐊᕐᒪᑕᒎᖅ 

ᖁᓕᐅᔪᓂᒃ ᓄᓇᓕᓐᓂ ᑖᓐᓇᓗ ᐋᖅᑭᒃᓯᓗᑎᒃ 

ᓄᓇᓕᓐᓄᑦ ᑐᕌᖓᓪᓚᑦᑖᖅᑐᓂᒃ 

ᐱᕋᔭᑦᑕᐃᓕᔾᔪᑎᑦᓴᓂᒃ ᐊᒻᒪᓗ 

ᐊᑐᓕᖅᑎᑕᐅᒍᓐᓇᕋᔭᖅᑐᓂᒃ. ᒥᓂᔅᑐᖃᐃ 

ᐅᖃᕈᓐᓇᖅᑲ ᓇᓕᐊᒃ ᑖᒃᑯᐊ ᖁᓕᐅᔪᑦ ᓄᓇᓖᑦ 

ᑕᐃᒪᐃᑦᑐᓂᒃ ᐃᑲᔪᖅᑑᑎᓂᒃ ᐃᑲᔪᖅᑕᐅᓂᐊᕐᒪᖔᑕ 

ᑕᕝᕘᓇ ᐆᑦᑐᕋᐅᑎᒋᔭᐅᔪᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒃᑯᐊ ᖁᓕᑦ ᓄᓇᓖᑦ ᐃᓚᐅᔪᑦ 

ᒫᓐᓇᒧᑦ:  

 

 ᐃᖃᓗᒃᑑᑦᑎᐊᖅ, ᐊᖓᔪᖅᑳᖑᓕᒻᒪᒃᓴᕐᓂᖅ;  

 

 ᑭᓐᖓᐃᑦ, ᓄᓇᓕᖕᓂ ᐊᖑᑏᑦ 

ᐃᑲᔪᖅᑎᐅᖃᑎᒌᑦ; 

 

 ᐃᒡᓗᓕᒃ, ᒥᖅᓱᖅᑎᑦ ᐊᕐᓇᓄᑦ 

ᓂᕕᐊᖅᓯᐊᓄᓪᓗ;  

 ᐸᓐᓂᖅᑑᖅ, ᒪᒃᑯᑦᑐᒃᑯᕕᒃ; 

 

 ᑲᖏᖅᖠᓂᖅ, ᐊᑐᖅᑐᒃᓴᖅ ᐸᕐᓇᐅᑎᓕᐅᖅᑕᖅ; 

 

 ᑕᓗᕐᔪᐊᖅ, ᐱᓕᕆᐊᕆᔭᐅᓯᒪᔪᖅ ᑲᑐᔾᔨᔪᑦ 

ᑐᒃᑲᕆᐊᓕᖕᓄᑦ;   

 

 ᖃᒪᓂᑦᑐᐊᖅ, 12 ᒪᒃᑯᒃᑐᑦ ᑲᒪᔨᐊᓗ 

ᑲᑎᒪᔭᖅᑐᕐᓂᐊᕐᓂᖏᑦ 

 

 ᓴᓂᑭᓗᐊᖅ,  ᐱᓕᕆᔭᐅᕙᓪᓕᐊᔪᖅ 

ᐃᓕᓐᓂᐊᕈᑎᐅᖃᑦᑕᕐᓂᐊᖅᑐᑦ ᒪᒃᑯᒃᑐᓄᑦ 

ᐃᓕᖅᑯᓯᑐᖃᕐᓂᒃ;   

 

 ᑭᒻᒥᕈᑦ, ᓯᓚ ᐱᔾᔪᒋᓪᓗᒍ 

ᑲᑎᒪᔭᖅᑐᕐᓂᐊᓚᐅᖅᑑᒐᓗᐊᑦ ᑕᐃᑲᓂ 

ᐅᐸᒍᓐᓇᖅᓯᓚᐅᓐᖏᑦᑐᑦ; 

 

 ᒥᑦᑎᒪᑕᓕᒃ, ᐸᕐᓇᒃᑕᐅᔪᖅᓱᓕ 

ᐱᓂᕐᓗᒃᑕᐃᓕᒪᓂᖅ ᑳᓗᐊᖅᑕᐅᓕᒪᓂᕐᓗ.  

 

ᐄ, ᑕᒪᓐᓇ ᐱᒋᐊᖅᑎᑕᕗᑦ ᐊᒃᓱᓗᐊᒃ 

ᐱᕚᓪᓕᐅᑕᐅᓂᐊᖅᑐᑦ ᓄᓇᓕᖕᓄᑦ ᑕᐃᓵᖅᑕᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒥᓂᔅᑕ 

ᐅᖃᕋᑖᖅᑑᒐᓗᐊᖅ ᐃᓚᖏᓐᓂᒃ ᐃᓛᖃᐃ 

ᐅᖃᕆᐊᒃᑲᓐᓂᕈᓐᓇᖅᑲ ᖃᓄᐃᑦᑐᓂᒃ 

ᐃᑲᔪᖅᑑᑎᒋᔭᐅᒐᔭᖅᑐᓂᒃ ᑖᒃᑯᐊ ᓄᓇᓖᑦ 

ᓄᓇᓕᓐᓄᑦ ᑐᕌᖓᓪᓚᑦᑖᖅᑐᐃᑦ 

ᐱᕋᔭᑦᑕᐃᓕᔾᔪᑎᒃᓴᐃᑦ ᐊᒻᒪᓗ 

ᐊᑐᓕᖅᑎᑕᐅᒍᓐᓇᕋᔭᖅᑐᐃᑦ? ᑕᐃᑰᓇ 

ᓴᖅᑭᖅᑕᐅᒐᔭᕐᒪᖔᑕ ᓄᓇᓕᓐᓂ ᓲᕐᓗ ᐅᖃᕋᑖᕐᒪᑦ 

ᐊᖑᑎᓄᑦ ᐃᑲᔪᕆᐊᖅᑐᕐᕕᐅᖃᑦᑕᕈᓐᓇᕋᔭᖅᑐᒥᒃ  

ᐅᕝᕙᓘᓐᓃᑦ, ᑕᒪᒃᑯᐊᖃᐃ ᖃᓄᐃᑦᑐᓂᒃ 

ᐊᑐᕈᑎᑦᓴᐅᒐᔭᖅᑐᓂᒃ ᑕᐃᑰᓇ 

ᓴᖅᑭᖅᑐᖃᕋᔭᕐᒪᖔᖅ, ᐅᓂᒃᑳᒋᐊᓪᓚᒍᓐᓇᕋᔭᖅᑲ 

ᒥᓂᔅᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ 

ᒥᓂᔅᑕᖓ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒫᑐᐃᓐᓇᖅ ᓄᓇᓕᓐᓂ 

ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᐃᓚᒋᔭᐅᓪᓗᑎᑦ 

ᑭᓯᐊᓂᐅᖃᑦᑕᕐᒪᑕ. ᑭᓱᓂᒃ 

ᐱᒋᐊᖅᑎᑦᑎᔪᓐᓇᖅᑐᓰᓚᕕᒋᔪᒪᓐᖏᑕᕗᑦ, 

ᒪᓕᒐᓕᕆᔨᒃᑯᑦ ᐱᓕᕆᕝᕕᐊ ᐊᖅᑯᑎᒋᓗᒍ. 

ᐃᓛᓐᓂᑦ ᓄᓇᓕᓐᓂ ᐅᕙᓂ ᐱᒋᐊᖅᑎᑕᐅᔪᑦ 

ᐱᐅᑦᑕᖅᐳᑦ, ᐊᓯᐊᓄᑦ ᐆᑦᑐᖅᑕᐅᒐᓗᐊᕋᒥ 

ᓄᓇᓕᒻᒧᑦ ᐃᖏᕐᕋᑦᑎᐊᓐᖏᑦᑑᔪᓐᓇᕐᒪᑦ.  

 

ᑲᑎᒪᑎᑦᑎᔪᒪᑉᐸᑕ ᖃᐅᔨᒃᑲᕋᔭᖅᐳᑦ 

ᐱᕋᔭᒃᑕᐃᓕᓕᕆᔨᒃᑯᓐᓂ. ᑐᕌᒐᕆᓗᐊᖅᑕᕗᑦ ᑲᒪᑐᐊ 

ᒪᒃᑯᒃᑐᑦ, ᐃᓐᓇᐃᑦ, ᓱᕈᓰᑦ ᐊᒻᒪᓗ 

ᐱᕋᔭᒃᑕᐃᓕᒪᑎᑦᑎᓂᖅ. ᑖᒃᑯᓄᖓ 

ᑐᕌᖓᑦᑕᑐᐊᖅᐸᑕ ᑕᐃᒃᑯᐊ ᐱᒋᐊᖅᑎᑕᐅᔪᒪᔪᑦ, 

ᐊᒃᓱᐊᓗᒃ ᐱᐅᓇᔭᖅᑐᖅ.  

 

ᑖᒃᑯᐊ ᐱᓕᕆᐊᖑᔪᓐᓇᖅᑐᑦ ᐊᕐᕌᒍ ᐊᑕᐅᓯᕐᒧᑦ, 

ᐱᖓᓱᓄᑦ, ᑕᓪᓕᒪᓄᑦ ᑎᑭᓪᓗᒍ. 

ᐃᑲᔫᑎᒋᔭᐅᒃᑲᓐᓂᕈᓐᓇᖅᑐᑦ 

ᐱᕚᓪᓕᐅᑎᒋᔭᐅᒃᑲᓐᓂᕈᓐᓇᖅᑐᑦ ᓄᓇᓕᓐᓄᑦ 

ᑕᒪᒃᑯᐊ ᑕᑯᔪᒪᔭᕗᑦ, ᐊᒻᒪᓗ ᑭᓱᓂᒃ ᐱᐅᔪᓂᒃ 

ᓴᖅᑭᑦᑎᔪᑕᐅᓗᓂ. 

 

ᓄᓇᓖᑦ ᑕᐃᒪ ᐱᒋᐊᖁᒐᑦᑎᒃᑯ, ᒪᓕᒐᓕᐅᖅᑏᑦ 

ᐊᒻᒪᓗ ᒪᐃᔭᐃᑦ ᑕᒪᒃᑯᐊ ᐊᑏ ᓇᓚᒃᑐᑦ 

ᑐᓴᖅᑎᑦᑎᓕ ᓄᓇᖅᑲᑎᒥᓐᓂᒃ ᑕᒪᒃᑯᓄᖓ  

ᐱᕚᓪᓕᐅᑎᔅᓴᓂᒃ ᓴᖅᑭᑦᑎᔪᓐᓇᕐᓂᐊᕐᒪᑕ. 

ᐱᒋᐊᖅᐸᑕ ᑲᑎᒪᖃᑎᒋᓚᐅᕐᓗᒋᑦ 

ᑕᐃᒪᓐᓇᐅᓇᔭᖅᑐᒍᑦ. ᖁᔭᓐᓇᒦᒃ, ᐅᖃᖅᑏ.  

 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ, ᒥᔅᑐ ᐋᓕᒃᓵᓐᑐ 

ᓴᒻᒧᖅᑐᖅ.  

 

ᐊᐱᖅᑯᑦ 750 - 4(3): ᐊᓐᖑᑎᒋᐊᕐᓂᖅ 

ᓄᓇᕗᒻᒥ ᐃᓄᑐᖃᐃᑦ ᐱᔭᕆᐊᓕᖏᓐᓂᒃ 

(ᓴᒻᒧᖅᑐᖅ, ᐋ) 

ᐋᓕᒃᓵᓐᑐ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᓪᓛᒃᑯᑦ 

ᑲᖏᖅᖠᓂᕐᒥᐅᑦ ᓄᓇᕗᒥᐅᓪᓗ. 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᐅᓇ 

ᐊᐱᖅᑯᑎᒋᔪᒪᔭᕋ ᓄᓇᕗᒻᒥ ᓯᕗᓕᖅᑎᒋᔭᐅᔪᒧᑦ.  

 

ᐅᖃᖅᑏ, ᒫᑦᓯ 13, 2017-ᖑᑎᓪᓗᒍ ᓯᕗᓕᖅᑎ 

ᒪᓕᒐᓕᐅᕐᕕᒻᒧᑦ ᓴᖅᑭᑦᑎᓚᐅᖅᓯᒪᔪᖅ ᑎᑎᖅᑲᓂᒃ: 

ᓄᓇᕗᑦᒥᐅᑦ ᐃᓐᓇᕐᓄᑦ ᑭᓐᖒᒪᔭᖏᓐᓂᒃ 

ᐱᔾᔪᑎᓕᓐᓂᒃ. ᑖᒃᑯᐊ ᑎᑎᖅᑲᑦ ᐊᑕᐅᓯᐅᓐᖏᑦᑐᓂᒃ 

ᐱᓕᕆᐊᓐᖑᖅᑎᑕᐅᓯᒪᔪᓂᒃ, ᐱᔨᑦᑎᕈᑎᓂᓪᓗ 

ᓇᓗᓇᐃᖅᓯᓚᐅᖅᓯᒪᔪᑦ ᐊᑐᖅᑕᐅᔪᔅᓴᒫᖑᔪᑦ 

ᓄᓇᕗᑦ ᐃᓐᓇᖏᓐᓄᑦ ᐊᒻᒪᓗ ᐅᖃᖅᓯᒪᓪᓗᑎᒃ 

ᓄᑖᓂᒎᖅ ᑐᑭᒧᐊᕈᑎᓂᒃ ᓴᖅᑭᑦᑎᓂᐊᖅᑐᑦ. 

ᒪᑉᐱᖅᑐᒐ 7-ᒥ ᐃᒪᐃᓕᖓᔪᖅ, ᐃᓐᓇᐃᑦ 

ᕿᒥᕐᓗᒋᔭᐅᓪᓚᕆᒻᒪᑕ ᐃᓄᐃᑦ ᐱᖅᑯᓯᖏᓐᓄᑦ, 

ᐅᖃᐅᓯᖏᓐᓄᓪᓗ ᐊᒻᒪᓗ ᐃᓄᓐᓄᑦ 

ᒪᑭᒪᐅᑎᒋᔭᐅᓪᓚᕆᑦᑐᑎᒃ.  

 

ᐅᖃᖅᑏ, ᓱᓕᑦᑎᐊᕈᑎᒃ ᐃᓐᓇᐃᑦ ᑕᐃᒪᓐᓇ 

ᐅᖃᐅᓯᕆᔭᐅᑎᓪᓗᒋᑦ, ᑕᐃᒪ ᑖᓐᓇ ᓄᓇᕗᒻᒥ 

ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᓱᒻᒪᑦ ᓱᓕ 

ᐃᓐᓇᐃᑦ ᓄᓇᕗᑦᒥ ᐊᐅᓪᓚᖅᑎᑕᐅᖃᑦᑕᕐᒪᑕ 

ᐃᓚᒥᓐᓂᒃ ᕿᒪᐃᑎᑕᐅᓪᓗᑎᒃ, ᕿᑐᕐᖓᒥᓂᒃ, 

ᐃᕐᖑᑕᒥᓐᓂᓪᓗ ᑲᒪᒋᔭᐅᓂᐊᕐᒪᑕ ᖃᓪᓗᓈᑦ 

ᓄᓇᖏᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧ ᓯᕗᓕᖅᑎᒻᒪᕆᒻᒧᑦ, 

ᒥᔅᑐ ᐲᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᖢᒍᓗ ᑖᓐᓇ ᐊᐱᖅᑯᑎᒋᖕᒪᒍ 

ᑖᔅᓱᒪ ᒪᓕᒐᓕᐅᖅᑎᐅᑉ. ᑐᕌᒐᖃᖅᓯᒪᔪᒍᑦ 

ᒪᓕᒐᓕᐅᖅᑎᐅᓪᓗᑕ ᖃᓄᖅᑑᕈᑎᖃᕐᓂᕐᒥᑦ 

ᐃᓐᓇᐃᑦ ᐅᓄᓗᐊᖅᑐᑦ  

ᐊᐅᓪᓚᖅᑎᑕᐅᕙᓪᓕᐊᖃᑦᑕᓕᕐᒪᑕ ᖃᓪᓗᓈᑦ 

ᓄᓇᖏᓐᓄᑦ. ᑕᐃᒪᐃᔪᑎᖃᖃᑦᑕᖅᑐᒍᑦ 

ᐅᓄᓐᖏᑦᑐᑯᓗᖕᓂᒃ ᐸᖅᑭᕕᖕᓂᒃ, ᐃᓛᒃ 

ᐱᑕᖃᓐᖏᒻᒪᑦ ᐱᑕᖃᑦᑎᐊᖏᒻᒪᑦ, ᐱᓗᐊᕐᓗᒋᑦ 

ᓄᓇᓕᕋᓛᖑᓂᖅᓴᐅᔪᓂᒃ.  

 

ᐃᓐᓇᕐᓄᑦ ᐸᖅᑭᕕᖕᓂᒃ, ᐃᒃᑯᐊ 

ᑲᒪᒋᔭᐅᔭᕆᐊᓕᖏᑦ ᐊᔾᔨᒌᓐᖏᒻᒪᑕ, ᐃᓚᖏᑦ 

ᐱᓗᐊᓐᖑᐊᖅᑐᑎᒃ, ᐃᓚᖏᓪᓗ 

ᐱᑐᐃᓐᓇᐅᖏᑦᑐᓂᒃ ᑲᒪᒋᔭᐅᔭᕆᐊᖃᖅᖢᑎᒃ. 

ᑕᐃᒪᐃᓕᐅᕋᓱᖃᑦᑕᖅᓯᒪᔪᒍᑦ, ᐊᒻᒪᓗ ᐸᖅᑭᕕᖕᓂᒃ 

ᑕᑯᔪᒪ ᑕᑯᒃᑲᓐᓂᕈᒪᔪᒍᑦ ᑮᓇᐅᔭᓂᓪᓗ 

ᓴᓂᕐᕙᐃᕙᓪᓕᐊᔪᒪᓪᓗᑕ ᐃᓐᓇᖅᐳᑦ 

ᓄᓇᑦᑎᓐᓃᖏᓐᓇᖃᑦᑕᕈᓐᓇᕐᓂᐊᕐᒪᑕ ᓄᓇᕗᒻᒥᓗ. 

ᑕᒪᓐᓇ ᓯᕗᓪᓕᐅᖅᓯᒪᓪᓚᕆᑦᑕᕗᑦ ᒐᕙᒪᐅᓪᓗᑕ 

ᐊᒻᒪᓗ ᑮᓇᐅᔭᖅ ᐊᑐᕈᒪᕐᓂᐊᖅᑐᓂᒃ 

ᐅᓄᒃᑲᓐᓂᖅᑐᓂᒃ ᓴᓂᕐᕙᐃᓇᓱᖃᑦᑕᖅᓯᒪᔪᒍᑦ 

ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑮᓇᐅᔭᖅᑖᕆᖃᑦᑕᖅᑕᕗᑦ ᒥᑭᓗᐊᕐᓂᖏᓐᓄᑦ 

ᑲᔪᓯᑎᑦᑎᔪᐃᓐᓇᐃᓪᓕᐅᖅᑲᖃᑦᑕᖅᓯᒪᔪᒍᑦ.  

 

ᖁᕕᐊᓱᓚᐅᕐᒥᔪᖓ ᑕᒪᓂ ᐃᖃᓗᖕᓂ ᐊᓯᖏᓐᓂᓪᓗ 

ᖃᓄᖅᑑᕈᑎᖃᖅᐸᓪᓕᐊᖕᒪᑕ ᑕᒪᒃᑯᐊ ᒥᒃᓵᓄᑦ 

ᐊᒻᒪᓗ ᒐᕙᒪᒃᑯᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓄᓪᓗ 

ᖃᓄᖅᑑᖃᑎᖃᖅᑐᑦ ᐃᓐᓇᖅᐳᑦ 

ᐸᖅᑭᔭᐅᑦᑎᐊᖃᑦᑕᕐᓂᐊᕐᒪᑕ ᓄᓇᕗᒻᒥ. 

ᐱᓗᐊᖅᑐᒥᒃ ᓄᓇᖏᓐᓂ. ᐃᑉᐸᒃᓴᖅ ᐅᖃᓚᐅᕋᒪ 

ᒪᓕᒐᓕᐅᖅᑎᑦ ᐅᖃᐅᓯᖏᑦᑎᒍᑦ ᓄᓕᐊᕋᐃᓐᓇ 

103−ᓂᒃ ᐊᕐᕌᒍᓕᖕᒥᒃ ᐃᓚᖃᕐᒪᑦ 

ᐊᖏᕐᕋᖅᓯᒪᔪᓐᓇᑦᑎᐊᕋᓗᐊᖅᖢᓂ ᖁᕐᓗᖅᑐᒥ  

ᐸᖅᑭᕕᒃᑕᖃᓐᖏᓐᓂᖓ ᐱᔾᔪᑎᒋᓪᓗᒍ ᐊᓯᐊᓄᑦ 

ᐊᐅᓪᓚᖅᑎᑕᐅᔭᕆᐊᖃᖅᑐᖅ.  

 

ᑮᓇᐅᔭ ᐊᑐᕈᒫᕐᓂᐊᖅᑐᓂᒃ ᓴᓂᕐᕙᐃᒍᓐᓇᖅᑐᒍᖅ 

ᐃᓐᓇᐃᑦ ᐸᖅᑭᕕᖏᓐᓂᒃ ᑕᓪᓕᒪᓂᒃ 

ᐃᓄᖃᕈᓐᓇᖅᖢᓂ 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂᑦᑕᐅᖅ ᑕᐃᒪᐃᒐᓗᐊᖅᑎᓪᓗᒍ ᒫᓐᓇ 

ᖃᓪᓗᓈᓄᑦ ᐊᐅᓪᓚᖅᑎᖃᑦᑕᕆᐊᖃᖅᑕᕗᑦ 

ᐸᖅᑭᔭᐅᑦᑎᐊᖁᓪᓗᒋ ᖁᑦᑎᓕᕇᒃᖢᑎᒃ 1−ᒥ 4−ᒧᑦ 

ᐅᕙᓪᓘᓐᓃᑦ 1−ᒥ 5−ᒧᑦ, ᓱᓕ 

ᐊᐅᓪᓚᖅᑎᑦᑕᕆᐊᖃᖃᑦᑎᒍᑦ 

ᑲᒪᒋᔭᐅᔭᕆᐊᖃᕐᓂᖏᑦ 3, 4, ᐊᒻᒪ 5−ᒦᒃᑯᑎᒃ. 

ᖃᓄᖅᑑᕈᑎᒋᔭᕆᐊᖃᓪᓚᕆᑦᑕᕗᑦ ᑕᒪᓐᓇ 

ᐃᓐᓇᖅᐳᑦ ᑕᒪᓂ 

ᓄᓇᕗᒻᒦᖏᓐᓇᖃᑦᑕᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐊᓚᒃᓵᓐᑐ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒃᑯᐊ ᑎᑎᕋᑦ ᓯᕗᓕᖅᑎᒧᑦ ᓴᖅᑭᑕᓚᐅᖅᓯᒪᔪᑦ 

ᒪᓕᒐᓕᐅᕐᕕᖕᒧᑦ ᐅᖃᖅᓯᒪᖕᒥᔪᑦ, 

“ᓯᕗᓪᓕᐅᔾᔨᓯᒪᓂᐊᕐᓂᕐᒥᒃ ᑕᐃᒃᑯᐊ 

ᐸᖅᑭᔭᐅᔭᕆᐊᓖᑦ ᐃᓂᖃᑦᑎᐊᕐᓂᐊᕐᒪᑕ ᓄᓇᕗᒻᒥ.” 

ᓯᕗᓕᖅᑎᖃᐃ ᐅᓂᒃᑲᐅᓯᖃᕈᓐᓇᖅᐳᖅ ᒫᓐᓇ 

ᒐᕙᒪᒃᑯᑦ ᖃᓄᐃᓕᐅᖅᐸᓪᓕᐊᖕᒪᖔᖏᓐᓂᒃ 

ᓴᖅᑭᑕᐅᕙᓪᓕᐊᓂᐊᕐᒪᑕ ᑕᒪᒃᑯᐊ ᐸᖅᑭᕖᑦ ᑕᒫᓂ 

ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᒻᒥ 

ᓯᕗᓕᖅᑎ, ᒥᔅᑐ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ ᑕᖅᑮᑦ ᐅᓄᓐᖏᑦᑐᑦ 

ᐊᓂᒍᖅᓯᒪᓕᖅᑐᑦ ᑕᐃᑲᓂ ᐃᖃᓗᒃᑑᑦᑎᐊᕐᒥ 

ᒪᑐᐃᖅᓯᓯᒪᓕᖅᑐᒍᑦ 7-ᓂᒃ ᐃᒡᓕᓕᖕᒥᒃ ᐸᖅᑭᕕᖕᒥᒃ 

ᒪᑯᐊ ᐱᖁᑎᕐᔪᐊᖅ ᐃᓱᒪᓕᐅᕈᑎᒋᔭᕆᐊᖃᖅᑕᕗᑦ 

ᐃᒡᓕᖅᑖᖅᑎᓪᓗᑎᒃᑯᓪᓗ ᐃᓂᒃᓴᖅᑖᖅᑎᓪᓗᒋᑦ 

ᐃᓐᓇᑯᓘᒐᓗᐊᑦ ᑕᐃᒃᑯᐊ ᐃᒡᓖᑦ.  

 

ᑖᒃᑯᐊ ᐊᒥᓲᓐᖏᒃᑲᓗᐊᖅᑎᓪᓗᒋᑦ 7-ᖑᔪᑦ ᐃᓪᓖᑦ, 

ᐊᒥᓱᕈᒋᐊᒃᑲᓐᓂᕈᒪᕙᕗᑦ ᐊᒻᒪ ᒪᓕᒐᓕᐅᖅᑎᓕᒫᑦ 

ᐊᔭᐅᖅᑐᖅᐸᒃᑲ ᓄᓇᖅᑲᑎᖏᑦ ᕼᐋᒻᓚᒃᑯᓪᓗ 

ᑎᑎᕋᖃᑦᑕᕐᓗᑎᒃ ᒪᓕᒐᓕᐅᖅᑎᒥᖕᓄᑦ 

ᓯᕗᒃᑲᑦᑕᖅᑎᒋᔭᐅᔪᓄᑦ ᑕᒪᓐᓇ 

ᓄᖅᑲᐅᔾᔭᐅᓂᐊᖏᒻᒪᑦ. 

ᖃᓄᖅᑑᕈᑎᒃᓴᓂᒃ ᐱᒋᐊᕈᑎᒃᓴᓂᒃ 

ᐋᖅᑭᒃᓱᐃᕙᓪᓕᐊᓯᒪᓕᖅᑐᒍᑦ ᑭᓯᐊᓂ 

ᓱᑯᑦᑎᐊᓃᓕᕐᒪᖔᑦ ᓇᓗᔪᖓ. ᐃᒡᓗᓕᖕᒥᓪᓗ 

ᑕᐃᓐᓇ ᐸᖅᑭᕕᒃ ᐊᒻᒪᓗ ᐊᑐᕈᒫᕐᓂᐊᖅᑐᓂᒃ 

ᓴᓂᕐᕙᐃᓯᓯᒪᓕᕇᖅᑐᒍᑦ ᑕᐃᑯᖓ ᐊᑐᖅᑐᒃᓴᓂᒃ 

ᐃᓐᓇᕐᓄᑦ.  

 

ᐃᓐᓇᕐᓂᒃ ᓄᓇᕗᒻᒦᑎᑦᑎᖏᓐᓇᕈᒪᔪᒍᑦ ᑭᓯᐊᓂ 

ᐸᖅᑭᕕᑦᑎᐊᕙᐅᔭᕆᐊᖃᖅᑐᑦ ᐊᒻᒪᓗ 

ᖁᔭᓐᓇᒦᕈᒪᓪᓗᒋᑦ ᐃᖃᓗᖕᒥᐅᑦ ᐊᒻᒪᓗ 

ᒪᓕᒐᓕᐅᖅᑎᖓᑦ ᓂᐊᖁᓐᖒᒧᑦ ᑕᒪᑐᒥᖓ 

ᐊᒃᓱᕉᑎᖃᓪᓚᕆᒃᓯᒪᓪᓚᕆᖕᒪᑦ ᐊᒻᒪᓗ 

ᖁᔭᓐᓇᒦᕈᒪᒋᓪᓗᒍ ᒪᐃᔪᕆᔭᐅᔪᖅ ᖁᕐᓗᖅᑐᕐᒥ 

ᖃᓄᖅᑑᕈᑎᖃᕋᓱᖕᒪᑦ ᐸᖅᑭᕕᓕᐅᕐᓂᐊᕐᓂᕐᒥᒃ 

ᐃᓐᓇᕐᓄᑦ ᐊᑐᖅᑕᐅᓂᐊᖅᑐᓂ 

ᐊᖏᕐᕋᖅᓯᒪᐃᓐᓇᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐊᓚᒃᓵᓐᓄᑐ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐃᓕᓴᖅᓯᔪᖓ ᒐᕙᒪᒃᑯᑦ 

ᖃᐅᔨᓴᐃᔭᕆᐊᖃᕐᒪᑕ ᑭᓐᖒᒪᔭᐅᔪᓂᒃ 

ᐊᐅᓚᔾᔭᐃᒋᐊᓚᐅᓐᖏᓐᓂᕐᒥᓂᒃ ᑕᒪᑐᒥᖓ. 

ᑭᓯᐊᓂᓕ ᐅᓄᖅᑐᓂ ᖃᐅᔨᓴᐃᖃᑦᑕᖅᓯᒪᓕᕐᒪᑕ 

ᑭᖑᓂᑦᑎᓐᓂ ᐊᒻᒪᓗᑦᑕᐅᖅ ᑭᓐᖑᒪᔭᐅᔪᑦ 

ᓇᓗᓇᐃᖅᑕᑲᐅᓯᒪᓕᕇᖅᖢᑎᒃ. ᒥᓂᔅᑕ 

ᓯᕗᓕᖅᑎᐅᔪᖅ ᓇᓗᓇᐃᖅᓯᔪᓐᓇᖅᐹ ᒐᕙᒪᒃᑯᑦ 

ᖃᓄᐃᒻᒪᑦ ᐊᐅᓚᔾᔭᐃᒋᐊᖅᓯᒪᖏᒻᒪᑕ 

ᓇᓗᓇᐃᖅᓯᓇᓱᒡᓗᑎᒃ 

ᑭᓐᖒᒪᔭᐅᓪᓚᕆᒃᑐᐊᓘᒐᓗᐊᖅᑎᓪᓗᒍ ᓯᕕᑐᔪᒧᑦ 

ᐸᖅᑭᒃᖠᕕᐅᖃᑦᑕᕐᓂᐊᖅᑐᒥᒃ ᓄᓇᕗᒻᒧᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᒻᒥ 

ᓯᕗᓕᖅᑎ, ᒥᔅᑐ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗᐃᓛᒃ ᐃᓘᓐᓇᑲᓴᖓᓄᑦ 

ᒐᕙᒪᐅᓪᓗᑕ ᓄᓇᕗᑦ ᒐᕙᒪᒃᑯᖏᓐᓄᑦ, ᑕᐃᒪᓐᓇ  



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓗᖅᑕᐅᑎᖃᐅᕈᓘᔭᖃᑦᑕᕋᑦᑕ ᑮᓇᐅᔭᑭᒃᓴᒧᓪᓗ 

ᑮᓇᐅᔭᖅᑐᕈᑎᒃᓴᖃᕆᐊᖃᖅᖢᑕᓗ ᐊᔾᔨᒌᓐᖏᑦᑐᓄᑦ 

ᑕᒪᒃᑯᓄᖓ ᐊᐅᓚᔾᔪᑕᐅᓯᒪᔪᓄᑦ. ᑕᐃᒪᓐᓇᐃᒻᒪᑦ 

ᑕᐃᒪᓐᓇᐃᓕᖓᔪᑎᒋᖃᑦᑕᖅᑐᑦ ᑮᓇᐅᔭᑭᒃᓴᕐᓂᑯᓄᑦ 

ᐱᔪᒪᔭᖃᐅᕋᓗᐊᖅᖢᑕ ᓯᕗᓪᓕᐅᔾᔭᐅᓯᒪᔪᑦ 

ᐅᓄᖅᑐᐊᓘᒐᓗᐊᖅᖢᑎᒃ. ᑭᓐᖒᒪᔭᕗᓪᓗ 

ᐅᓄᖅᑐᐊᓘᓪᓗᑎᒃ.  

 

ᖁᔭᒋᕚᒃᑲ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒻᒪᓗ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖏᒃ ᐊᔭᐅᖅᑐᐃᖃᑦᑕᖅᑐᖅ, 

ᑮᓇᐅᔭᓕᕆᔨᒃᑯᓪᓗ ᒥᓂᔅᑕᖓ ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᖏᖃᑎᒌᒍᑎ 

ᑕᐃᓐᓇ ᑮᓇᐅᔭᖅᑖᕈᑎᐅᖃᑦᑕᖅᑐᖅ ᑕᐃᒪᐃᑦᑐᓂᒃ 

ᐃᓗᓕᖃᐅᖃᑦᑕᖁᓪᓗᒍ. ᑕᐃᒃᑯᐊ 

ᓴᓂᕐᕙᒃᑕᐅᓚᐅᖅᓯᒪᔪᑦ ᐃᓱᒪᓕᕆᔾᔪᑏᑦ, ᐃᓱᒪᒧᑦ 

ᐊᒃᓱᕈᖅᑐᓄᑦ ᓲᕐᓗ ᐸᖅᑭᔭᐅᓂᖏᓐᓄᑦ 

ᐃᓐᓇᑐᖃᐃᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᐃᑦ 

ᑐᓂᔭᐅᖃᑦᑕᖅᑐᑦ ᐊᒥᒐᓗᐊᖃᑦᑕᕐᒪᑕ 

ᐊᐅᓚᔾᔭᐃᔾᔪᑎᒃᓴᐅᔪᓐᓇᐃᓕᐅᖅᑲᖃᑦᑕᕐᒪᑕ 

ᐊᒥᒐᓗᐊᕐᓂᑯᖏᓐᓄᑦ. 

 

ᑕᐃᒪᓐᓇ ᐱᔭᕐᓂᖏᑦᑐᐊᓘᖃᑦᑕᕐᒪᑦ 

ᒐᕙᒪᑐᖃᒃᑯᓐᓂᒃ ᑮᓇᐅᔭᐃᑦ ᐊᑭᑐᓂᖅᓴᓂᒃ 

ᐱᔪᒪᓇᓱᒃᑲᓗᐊᖅᑎᓪᓗᑕ. ᑎᓯᐱᕆᐅᓕᕐᒥᒃᐸᖅᑲᐃ 

ᖃᐅᑕᒫᑦᑎᐊᖅ ᐅᖄᓚᐅᑎᒋᔭᐅᖃᑦᑕᖅᑐᖅ 

ᑮᓇᐅᔭᓕᕆᔨᒃᑯᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, 

ᐅᕙᖓᓗ. ᑕᐃᒪᓐᓈᓗᒃ ᒐᕙᒪᑐᖃᒃᑯᓐᓄᑦ 

ᑮᓇᐅᔭᓂᒃ ᐱᓇᓱᒃᖢᑕ ᑐᒃᓯᕋᐅᑎᓕᐅᖃᑦᑕᖅᑐᒍᑦ. 

 

ᑕᐃᒃᑯᐊ ᐅᓄᕐᓂᕆᔭᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᔾᔪᑕᐅᓂᐊᖅᑐᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᓄᓇᕗᑦᒧ ᑐᓂᔭᐅᖃᑦᑕᖅᑐᑦ 

ᓇᑲᑎᖅᑕᐅᓚᐅᕐᒥᖕᒪᑕ, ᖃᑦᑎᑖᓚᒥᒃᑭᐊᖅ 

ᓇᑲᑎᖅᑕᐅᓚᐅᕐᒪᑕ, $60 ᐱᓕᐊᓐ ᐊᕐᕌᒍ ᖁᓕᑦ 

ᐃᓗᐊᓂ ᓇᑲᑎᖅᑕᐅᓂᐊᕐᒪᑕ ᑕᐃᒪᓐᓇ 

ᐊᑭᑐᑎᒋᔪᒥᒃ. ᑕᐃᒪᓐᓇ ᑕᕝᕙ 

ᐱᔭᕐᓂᖏᔾᔪᑎᒋᖃᑦᑕᖅᐸᐅᒃ ᐊᑭᑐᔫᑎᓂᒃ  

ᐱᖁᑎᕐᔪᐊᓂᒃ ᓴᖅᑭᑦᑎᓇᓱᒃᑲᓗᐊᖅᖢᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᒻᒪ ᐃᒡᓗᓕᒑᕐᔪᒻᒧᑦ, 

ᒥᔅᑐ ᑖᒻ ᓴᒻᒧᖅᑐᖅ.  

 

ᐊᐱᖅᑯᑦ 751 - 4(3): ᑭᕙᓪᓕᕐᒥ 

ᐃᓐᓇᑐᖃᒃᑯᕕᖃᕆᐊᖃᕐᓂᖅ (ᓴᒻᒧᖅᑐᖅ,ᑖ) 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒫᓐᓇ ᑖᓐᓇ ᑕᕝᕙ 

ᓈᒻᒪᓈᑦᑎᐊᖅᑐᖅ ᐊᐱᖅᑯᑎᒋᓂᐊᖅᑕᕋ 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᖅᑲᐅᔭᖓ 

ᐱᔾᔪᑎᒋᓪᓗᒍ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐊᐱᕆᔪᒪᔪᖓ.  
 

(ᑐᓵᔨᑎᒎᕈᓐᓃᖅᑐᖅ) ᖃᐅᔨᒪᓐᓇᑦᑎᐊᕐᒪᑦ ᑕᕝᕙᓂ 

ᑭᕙᓪᓕᕐᒥ ᑕᒪᒃᑯᐊ ᐃᓐᓇᑐᖃᐃᑦ 

ᐃᓐᓇᑐᖃᐅᓯᕐᕕᖕᒧᑦ ᐃᓐᓇᑐᖃᐅᓯᕐᕕᐅᓇᔭᖅᑐᑦ, 

ᐅᖃᐅᓯᐅᖏᓐᓇᖃᑦᑕᕐᒪᑦ ᑕᕝᕙᓂ ᐃᒡᓗᑦᑎᓐᓂᒃ 

ᐊᒻᒪᓗ ᖃᐅᔨᒪᔪᖓ ᒥᓂᔅᑕ ᑕᒪᑐᒥᖓ 

ᑐᓴᐅᒪᑦᑎᐊᓕᖅᑐᓂᓗ. ᐃᓛᒃ ᑕᒪᒃᑯᐊ 

ᐃᓐᓇᕆᔭᖅᐳᑦ ᒫᓐᓇ ᐃᓐᓇᕈᖅᐸᓪᓕᐊᑎᓪᓗᒋᑦ 

ᐊᒥᓱᓐᖑᖅᐸᓪᓕᐊᖕᒪᑕᓗ ᑲᖏᖅᖠᓂᕐᒥ ᐊᒻᒪᓗ 

ᑭᕙᓪᓕᕐᒥ. ᑕᒪᒃᑯᐊ ᒥᐊᓂᕆᔭᐅᕕᒋᓇᔭᖅᑕᖏᑦ 

ᖃᐅᔨᓴᖅᑕᐅᕕᒋᓇᔭᖅᑕᖏᑦ ᐃᓂᒋᓇᔭᖅᑕᖏᓐᓂᒃ 

ᐱᑕᖃᕆᐊᖃᕐᓂᖓᓂᒃ ᑐᑭᓯᓇᖅᓯᑦᑎᐊᕐᒪᑦ 

ᒫᓐᓇᐅᔪᖅ.  
 

(ᑐᓵᔨᑎᒍᑦ) ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐱᓕᕆᕕᖓ ᖃᓄᖅ ᖃᐅᔨᓴᐃᖃᑦᑕᕐᒪᖔᑦ ᖃᓄᑎᒋ 

ᑭᓐᖒᒪᒃᖠᖅᑎᒋᖕᒪᖔᑕ ᓯᕕᑐᔪᒧᑦ 

ᐸᖅᑭᒃᓯᕕᐅᓂᐊᖅᑐᒥᒃ ᐃᓐᓇᑐᖃᕐᓂᑦ ᓄᓇᕗᑦᒥ 

ᓄᓇᓕᖏᓐᓂᒃ? ᖃᓄᕐᓗ ᑖᓐᓇ ᐱᓕᕆᕕᒃ 

ᐃᓱᒪᓕᐅᖃᑦᑕᖅᐸ ᖃᓄᖅ ᐃᓱᒪᓕᐅᖃᑦᑕᖅᐸ 

ᐃᓐᓇᑐᖃᖅ ᐃᓕᔭᐅᓂᐊᕐᒪᖔᑦ ᐸᖅᑭᒃᖠᕐᕕᖕᒧᑦ? 

ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑕᐅᔪᖅ, ᒥᔅᑐ 

ᔪᐊᔾ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᐅᓯᖃᖅᑎᓪᓗᖓ ᐃᓐᓇᑐᖃᐃᑦ 

ᐸᖅᑭᔭᐅᕕᖏᓐᓂᒃ ᐊᒃᓱᐊᓗᒃ ᐊᒃᑐᐃᖃᑦᑕᕐᒪᑦ 

ᐅᕙᑦᑎᓐᓂᒃ ᐃᓐᓇᑐᖃᕐᓂᒃ ᐃᓚᖃᕋᑦᑕ. 

ᐃᓐᓇᕈᓕᖅᑐᓪᓗ ᑕᒪᒃᑯᐊ 

ᐸᖅᑭᔭᐅᔭᕆᐊᖃᖅᐸᖕᒪᑕ, 

ᖃᐅᔨᒪᔮᖃᖅᑐᐃᓐᓈᓘᒐᑦᑕ 

ᐸᖅᑭᔭᐅᔭᕆᐊᖃᖅᐸᒃᑐᓂᒃ.  
 

ᖃᐅᔨᓴᖅᑕᐅᔭᕌᖓᒥ ᐃᓐᓇᑐᖃᖅ 

ᖃᐅᔨᓴᖅᑕᐅᓪᓗᓂ ᖃᐅᔨᔭᐅᒍᓂ ᖃᓄᑎᒋ 

ᐸᖅᑭᔭᐅᔭᕆᐊᖃᕐᒪᖔᑦ ᐊᒻᒪ ᐊᔾᔨᒌᖃᑦᑕᖏᒻᒪᑕ 1-

ᒦᑦᑐᑦ ᑕᐃᒃᑯᐊ ᓲᕐᓗ 

ᐸᖅᑭᔭᐅᓗᐊᕌᓗᒋᐊᖃᓐᖏᑦᑐᑦ 5-ᒦᑦᑐᑦ ᑕᐃᒃᑯᐊ 

ᐊᒃᓱᐊᓗᒃ ᐸᖅᑭᔭᐅᔭᕆᐊᓖᑦ ᐃᓱᒪᒥᒍᑦ ᑕᐃᒃᑯᐊ 

ᐳᐃᒍᑐᔪᐊᓘᓕᖅᑐᑦ, 5-ᒦᑎᑕᐅᖃᑦᑕᕐᒪᑕ 

ᐸᖅᑭᔭᐅᑦᑎᐊᖃᑦᑕᕆᐊᓖᑦ.  



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥᐅᓂᒃ ᐃᓐᓇᕐᓄᑦ ᐸᖅᑭᒃᓯᕕᒃ ᑕᐃᒃᑯᐊ 

ᐊᒃᓱᕈᖅᑎᐊᖅᑐᑕ 

ᓄᓇᕗᑦᒦᑎᓐᓇᓱᖃᑦᑕᖅᑕᕋᓗᐊᕗᑦ ᑕᒪᒃᑯᐊ 

ᓄᓇᓕᖏᓐᓂᒃ ᐸᖅᑭᔭᐅᑎᓐᓇᓱᒃᑐᑎᒍ ᑕᐃᒃᑯᐊ 

ᐃᖅᑲᓇᐃᔭᖅᑎᒋᔭᕗᑦ ᐱᓕᕆᕕᑦᑎᓐᓂᒃ ᐊᒃᓱᐊᓗᒃ 

ᐊᒃᓱᕉᓴᖃᑦᑕᖅᑐᑦ ᐃᓐᓇᑐᖃᐃᑦ ᓄᓇᓕᖕᓂ 

ᐸᖅᑭᔭᐅᔭᕆᐊᖃᕋᓗᐊᖅᑎᓪᓗᒋᑦ 

ᓄᓇᓕᖕᓃᑦᑕᕆᐊᖃᖅᑎᑕᐅᓪᓗᑎᒃ.  

 

ᑭᓯᐊᓂᓕ ᐃᓕᔭᐅᔭᕆᐊᖃᓕᖅᑎᓪᓗᒋᑦ 

ᐃᓂᒋᔭᐅᔪᒧᑦ ᐸᖅᑭᒃᖠᕐᕕᖕᒧᑦ ᖃᐅᔨᓴᐃᖃᑦᑕᖅᑐᒍᑦ 

ᑎᑎᕋᕐᕕᑦᑕ ᐃᓗᐊᓂ ᓲᕐᓗ ᐊᑐᐃᓐᓇᖅᑕᖃᕐᒪᖔᑦ 

ᐸᖅᑭᒃᖠᕐᕕᖕᒥᒃ ᐃᒡᓗᓕᖕᒥ ᐅᖅᓱᖅᑑᒥ 

ᐃᖃᓗᒃᑑᑦᑎᐊᕐᒥᓗ ᐊᒻᒪᓗᑦᑕᐅᖅ ᑕᐃᒃᑯᐊ 

ᐸᖅᑭᔭᐅᖏᓐᓈᓗᒋᐊᖃᖃᑦᑕᖏᑦᑐᑦ 

ᐃᓂᖃᖅᑎᑕᐅᖕᒥᖕᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᒃᑯᓂᖓ 

ᖃᒪᓂᑦᑐᐊᕐᒥ ᐊᕐᕕᐊᓂᓗ 

ᐱᓕᕆᐊᖃᓕᕇᕋᑖᕐᒥᖕᒪᑕ ᒪᓕᒃᑕᐅᔭᕆᐊᓖᑦ. 

ᖃᓄᑎᒋ ᐸᖅᑭᔭᐅᔭᕆᐊᖃᕐᒪᖔᑦ ᐃᓐᓇᑐᖃᖅ 

ᓄᓇᕗᒻᒦᑎᑕᐅᖃᑦᑕᖅᖢᑎᒃ. 

 

ᑭᖑᓪᓕᖅᐹᑦᑎᐊᒥ ᐊᓯᖅᑯᕐᕕᒃᓴᖃᕈᓐᓃᕌᖓᑦ 

ᑭᓯᐊᓂ ᐊᐅᓪᓚᖅᑎᑕᐅᖃᑦᑕᖅᑐᑦ ᒪᓕᒃᑕᐅᓪᓗᑎᒃ 

ᐊᑐᓃᖓᓂᖏᑦ ᑕᒪᒃᑯᐊ ᖃᓄᑎᒋ 

ᐸᖅᑭᔭᐅᔭᕆᐊᖃᕐᒪᖔᑕ ᑲᑦᑐᓛᒐᒃᓴᓄᓪᓗ 

ᐱᓇᓱᒍᑎᒥᒃ ᐊᐅᓪᓚᖅᑎᑦᑎᓚᐅᖅᖢᑕ 

ᓴᖅᑭᑦᑎᓪᓗᑕ ᐃᒡᓕᕐᓂᒃ ᐊᑐᐃᓐᓇᖅᑕᖃᕐᒪᖔᑦ 

ᖃᐅᔨᓴᐃᓪᓗᑕ ᑕᒪᒃᑯᐊ ᐋᑐᐊᒥ ᕗᐊᔅ ᐃᐊᒻᐸᓯ-ᒥ 

ᐅᓄᑲᓪᓚᒃᑐᑦ ᐃᓐᓇᑐᖃᐃᑦ ᑕᐃᒃᑯᐊ 

ᐸᖅᑭᔭᐅᕕᖃᖃᑦᑕᕐᒪᑕ ᓇᔪᒐᖃᕐᒥᒻᒪᑕ ᑕᐃᑲᓂ 

ᑭᓯᐊᓂ ᓄᓇᕗᒻᒦᖏᒻᒪᑦ. 

 

ᓯᕗᓕᖅᑎ ᐅᖃᖅᑲᐅᒻᒪᑦ, ᑕᒪᓐᓇ 

ᐃᖅᑲᓇᐃᔮᕇᓐᓇᕐᓂᐊᖅᑕᕗᑦ ᑕᒪᓐᓇ ᒪᕐᕉᖕᓂᒃ 

ᓇᖕᒥᓂᕆᔭᐅᔫᖕᓂᒃ ᐱᓕᕆᖃᑎᖃᕋᑦᑕ  

ᐊᒃᓱᕈᑦᑎᐊᖅᖢᑎᒃ ᐱᓕᕆᖃᑎᖃᓕᕐᒥᖕᒪᑕ 

ᑕᐃᒪᓐᓇ ᐃᓂᒃᓴᓕᐅᕋᓱᒃᖢᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐊᑐᖅᑕᐅᔪᓐᓇᕐᓂᐊᕐᒪᑕ ᑕᐃᒃᑯᐊ ᐃᓂᒃᓴᐅᓂᐊᖅᑐᑦ 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᑖᒻ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥᒧᑦ ᑎᑭᖦᖢᖓ ᖃᐅᔨᒪᔪᖓ 7-ᖑᔪᑦ 

ᐃᓐᓇᑐᖃᐃᑦ ᐊᐅᓪᓚᕆᐊᖃᓚᐅᖅᑐᑦ ᓄᓇᓕᖕᓂ 

ᐸᖅᑭᔭᐅᕕᖕᒧᐊᕆᐊᖃᖅᖢᑎᒃ ᓯᕕᑐᔪᒧᑦ 

ᐸᖅᑭᔭᐅᔭᕆᐊᖃᓕᕐᒪᑕ 

ᐅᓄᕐᓂᖅᓴᐅᑐᐃᓐᓇᕆᐊᓖᑦ. ᒥᓂᔅᑕ 

ᐊᖏᖃᑎᖃᕈᓐᓇᖅᐹ ᑮᓇᐅᔭᓄᑦ 

ᐊᑲᐅᓂᖅᓴᐅᒐᔭᕐᒪᑦ ᓄᓇᕗᒻᒦᑎᑕᐅᖏᓐᓇᖅᐸᑕ 

ᐃᓐᓇᑐᖃᐃᑦ ᐸᖅᑭᑦᑎᕕᖕᒥ ᓄᓇᕗᒻᒥ? ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᒥᐊᓇᐅᒐᓗᐊᖅ ᐅᖃᕈᓐᓇᖏᓐᓇᒪ 

ᖃᑦᓯᑖᓚᒥᒃ ᐊᑐᓐᖏᓂᖅᓴᐅᒍᓐᓇᕐᒪᖔᑎᒃ 

ᑭᓯᐊᓂᓕ ᑕᒪᓂ ᓄᓇᕗᒻᒥ ᐃᓐᓇᒃᑯᕕᖃᐅᕐᒥᖕᒪᑦ 

ᐃᓛ ᐸᖅᑭᑦᑎᕕᖃᐅᕐᒪᑦ ᑕᐃᒪᓐᓇ ᑮᓇᐅᔭᓂᒃ 

ᐊᑐᓐᖏᓂᖅᓴᐅᖁᓪᓗᒋᑦ.  

 

ᐊᒻᒪᓗᑦᑕᐅᖅ ᑖᓐᓇ ᓯᕗᓕᖅᑎ ᐅᖃᖅᑲᐅᖕᒪᑦ 

ᖃᐅᔨᓴᖅᑲᐃᑲᕐᓂᐊᕋᑦᑕ ᑕᐃᒃᑯᐊ ᑮᓇᐅᔭᓂᒃ 

ᑲᔪᓯᒍᓐᓇᕐᒪᖔᑕ ᐃᒡᓗᓕᖕᒦᑦᑐᖅ. ᑕᐃᓐᓇ 

ᐸᖅᑭᒃᖠᕕᒃ ᐃᓐᓇᑐᖃᕐᓂᖅ 

ᐊᑭᑐᓗᐊᕌᓗᓐᖏᓐᓂᖅᓴᐅᖁᓇᒍᑦ. ᖄᒃᑲᓐᓂᐊᒍᓪᓗ 

ᐅᖅᓱᖅᑑᒥ ᑕᐃᓐᓇ ᐸᖅᑭᒃᖠᕕᒃ ᐊᔾᔨᑦᑎᐊᑲᓴᒋᖕᒪᒍ 

ᑕᐃᒪᓐᓇ ᐅᓄᕐᓂᖃᖅᖢᑎᒡᓗ ᐊᔾᔨᑦᑎᐊᖏᓐᓂ 

ᐅᓄᕐᓂᖏᓐᓂᒃ ᐃᒡᓕᖃᖅᖢᑎᒃ ᖁᓕᓂᒃ. 

ᑕᐃᒃᑯᐊᓕ ᑮᓇᐅᔭᐃᑦ ᑐᓂᖃᑦᑕᖅᑕᕗᑦ 

ᐊᒥᒐᓐᖏᒃᑲᓗᐊᕐᒪᖔᑕ ᓈᒻᒪᒃᑲᓗᐊᕐᒪᖔᑕ 

ᑕᐃᒪᓐᓇ ᐸᖅᑭᑦᑎᑦᑎᐊᕈᑕᐅᒍᓐᓇᕐᒪᖔᑕ ᑕᐃᒪᓐᓇ 

ᐱᔾᔪᑎᒋᓪᓗᒍ, 

 

ᓄᓇᕗᑦ ᐃᓗᐊᓂ ᑕᐃᒪᓐᓇ 

ᐸᖅᑭᔭᐅᔭᕆᐊᖃᐃᓐᓇᐅᔭᖅᑐᓂᒃ ᖁᕝᕙᖓᓂᖓ 

5-ᖑᓂᕋᖅᑕᐅᔪᓂᒃ ᐱᑕᖃᓐᖏᒻᒪᑦ ᐸᖅᑭᑦᑎᕕᖕᒥᒃ 

ᓇᔪᒐᕐᒥᒃ ᓄᓇᕗᒻᒥ. ᑭᓯᐊᓂ ᐅᖃᕈᓐᓇᓐᖏᑦᑐᖓ 

ᖃᔅᓯᐅᖕᒪᖔᑕ ᑮᓇᐅᔭᑎᒍᑦ 

ᐊᑭᑭᓐᓂᖅᓴᐅᒐᔭᕐᒪᖔᑦ ᓄᓇᕗᒻᒥ 

ᐊᐅᓪᓚᖅᑎᑦᑎᖃᑦᑕᕐᓂᕐᒥᒃ ᓄᓇᕗᑦ ᓯᓚᑖᓂ. 

ᑕᐃᒪᓐᓇᐃᓕᓚᐅᖅᑎᓪᓗᖓ ᑖᓐᓇᑕᕝᕙ 

ᐱᔾᔪᑕᐅᖃᑦᑕᕐᒥᖕᒪᑦ ᓄᓇᕗᒻᒥᐅᑦ 

ᓄᓇᕗᒻᒦᑎᓐᓇᕋᓱᐊᖃᑦᑕᕐᓗᑎᒍᑦ 

ᐸᖅᑭᔭᐅᖃᑦᑕᕐᓗᑎᒡᓗ ᓄᓇᕗᒻᒥ  



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇᐃᖁᓇᑦᑎᐊᕐᒥᔫᒐᓗᐊᖅ ᑕᒪᓐᓇ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᑖᒻ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᖅᓯᔪᖓ ᒪᓐᓇ ᑮᓇᐅᔭᓕᕆᓇᐅᑉ ᐊᕐᕌᒍ 

ᐱᒋᐊᕐᓂᖓᓂ ᐄᑉᐳᕉᓪ 1-ᖑᑎᓪᓗᒍ ᐱᓕᕆᕕᖓᑦ 

ᐋᓐᓂᐊᖃᓇᓐᖏᑦᑐᓕᕆᔨᒃᑯᑦ ᐱᓕᕆᕕᒃ 

ᑲᒪᖃᑦᑕᓕᓚᐅᕐᒪᑦ ᐃᑲᔪᖅᑐᐃᖃᑦᑕᕐᓂᐊᕐᓗᓂ 

ᐃᓐᓇᑐᖃᒃᑯᕕᓕᒫᑦᑎᐊᓂᒃ ᐱᖃᓯᐅᔾᔭᐅᓪᓗᑎᒃ 

ᑎᒍᒥᐊᖅᑕᐅᓚᐅᖅᓯᒪᔫᒐᓗᐊᑦ ᐃᓄᓕᕆᔨᒃᑯᑦ 

ᐱᓕᕆᕕᖏᓐᓄᑦ ᑲᒪᒋᔭᐅᓕᕐᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  

 

ᒥᓂᔅᑕ ᐊᖏᕈᓐᓇᖅᐹ ᕿᒥᕐᕈᓇᒍᓐᓇᕐᒪᖔᑦ 

ᓄᓇᕗᓕᒪᑦᑎᐊᒥ ᖃᓄᖅ ᓯᕕᑐᔪᒥᒃ ᓄᓇᕗᑦᒥᐅᓂᒃ 

ᓄᓇᓕᖕᓂ ᐸᖅᑭᒃᖠᕕᖃᕈᓐᓇᕐᒪᖔᑦ ᓇᓕᐊᖕᓂᓗ 

ᑐᐊᕕᕐᓇᕐᓂᖅᐹᖑᖕᒪᖔᑦ ᒪᑐᐃᖅᓯᒍᑎᒃ ᑕᒪᑐᒧᖓ? 

ᑯᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒃᑯᐊ ᐃᓐᓇᕈᖅᐸᓪᓕᐊᑎᓪᓗᑕ 

ᓄᓇᖅᑲᑎᒋᔭᕗᑦ ᑕᒪᓐᓇ ᓯᕕᑐᔪᒧᑦ 

ᐅᐸᓗᖓᐃᔭᐅᑎᓪᓗᑎᒍ ᐸᖅᑭᑦᑎᓂᕐᒧᑦ 

ᕿᒥᕐᕈᓇᒃᑕᐅᖃᑦᑕᖅᑐᖅ. 

 

ᐃᓐᓇᑐᖃᒃᑯᕕᓕᐅᕐᓂᖅ ᐅᕝᕙᓘᓐᓃᑦ 

ᐸᖅᑭᒃᖠᕕᓕᐅᕐᓂᖅ ᐃᓐᓇᑐᖃᕐᓂᒃ ᑕᒪᓐᓇ  

ᐱᔭᕐᓂᖏᑦᑐᐊᓘᖕᒪᑦ ᑕᒪᒃᑯᐊ 

ᐸᖅᑭᒃᖠᕕᒋᖃᑦᑕᖅᑕᕗᑦ ᐅᖃᐅᓯᕆᕋᑖᖅᑕᖏᑦ 

ᐊᐅᓚᑕᐅᖕᒪᑕ ᑲᑐᔾᔨᖃᑎᒌᓐᓄᑦ ᑳᓐᑐᕌᖅᑕᐅᓪᓗᑎᒃ. 

ᐸᖅᑭᒃᖠᕕᐅᖃᑦᑕᕐᓂᐊᕐᒪᑕ ᖃᐅᔨᒪᒐᑦᑕ 

ᑕᒪᒃᑯᓂᖓ ᐱᓕᕆᐊᒃᓴᓂᒃ ᓴᖅᑭᑦᑎᓇᓱᒃᖢᓂ 

ᐊᑯᓂᐊᓗᒃ ᐱᓕᕆᑎᑦᑎᓇᓱᖕᓇᕐᒪᑦ ᑕᐃᒪᓐᓇ 

ᐱᓕᕆᕕᑦᑕᖃᐅᕐᓂᖓ ᑕᖅᑲᒃᑯᓇᓂ 

ᐱᖁᑎᕐᔪᐊᓕᐅᕈᓐᓇᕐᒪᖔᑕ ᓇᔪᒐᐅᓂᐊᖅᑐᓂᒃ 

ᓴᓇᓗᑎᒃ. 

ᑖᓐᓇᑦᑕᐅᖅ ᐱᓕᕆᕕᕗᑦ ᑕᐃᒪᓐᓇ  

ᐊᑐᕈᒪᑦᑎᐊᖅᑐᖅ ᑕᒪᒃᑯᓂᖓ 

ᐸᖅᑭᑦᑎᕕᓕᐅᕈᓐᓇᕐᒪᖔᑕ ᑕᐃᒃᑯᐊ 

ᓇᖕᒥᓂᕆᔭᐅᔪᑦ ᐊᑐᖅᑐᐊᖅᑕᐅᔪᓐᓇᕐᓗᑎᒃ.  

 

ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓᓄᑦ 

ᐃᓄᑐᖃᒃᑯᕕᓐᓂ ᑎᒍᔭᐅᕙᓪᓕᐊᑎᓪᓗᒋᓪᓗ 

ᐃᓐᓇᒃᑯᕖᓪᓗ ᐅᕝᕙᓘᓐᓃᑦ ᐸᖅᑭᒃᓯᕖᑦ ᑕᒪᒃᑯᐊᓗ 

ᑎᒍᔭᐅᕙᓪᓕᐊᑎᓪᓗᒋᑦ ᐃᖅᑲᓇᐃᔭᖅᑎᐅᔪᑦ 

ᐊᒃᓱᕉᓴᒃᖢᑎᒃ ᐃᖅᑲᓇᐃᔮᖃᖃᑦᑕᖅᑐᑦ ᑕᒪᑐᒧᖓ. 

ᑭᐅᑦᑎᐊᕋᓱᒃᑲᓗᐊᖅᐸᕋ ᑲᑎᒪᔨᐅᑉ ᐊᐱᖅᑯᑖ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐅᓐ 

ᒥᑭᓐᖑᐊᖅ.  

 

ᐊᐱᖅᑯᑦ 752 - 4(3): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔪᖅᑐᕈᑎᓄᑦ 

ᐸᕐᓇᐅᑎᖓ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᒃᑲ ᑲᒪᔪᒧᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᒥᓂᔅᑕᖃᐃ ᐃᖅᑲᐅᒪᔪᒃᓴᐅᖕᒪᑦ ᒪᓕᒐᓕᐅᖅᑏᑦ 

ᑲᑎᒪᔨᖏᑦ ᐊᖏᖅᓯᓚᐅᖅᓯᒪᖕᒪᑕ $4.9 ᒥᓕᐊᓂᒃ 

ᐊᑭᑐᔪᖅᑐᕈᑎᒃᓴᐅᓂᐊᖅᑐᓂᒃ ᐅᑭᐊᒃᓵᖓᓂᑦ 2016 

ᑲᑎᒪᕐᔪᐊᖅᑎᓪᓗᒋᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑐᖅᑕᐅᓂᐊᖅᑐᓂᒃ 

ᓇᑉᐸᖅᑎᕆᒋᐊᓕᕐᓗᑎᒃ ᓄᑖᓂᒃ 

ᑭᓐᖒᒪᔭᐅᓪᓚᕆᒃᑐᓂᒃ ᓯᕐᓗᐊᓕᐅᕈᑕᐅᓗᑎᒃ. 

ᑎᑎᕋᕐᕕᓕᐅᕈᑕᐅᓗᑎᓪᓗ ᖃᒪᓂᑦᑐᐊᕐᒥᑦ 

ᐃᒡᓗᓕᕆᔨᒃᑯᑦ ᑲᑎᒪᔨᖏᑕ ᑎᒥᖁᑎᖏᓐᓄᑦ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒥᑦ 

ᐱᔪᒪᓇᓱᒍᑎ ᑕᐃᓐᓇ ᓴᖅᑭᑕᐅᓚᐅᖅᑐᖅ 

ᒪᑐᓚᐅᕐᒪᑦ ᒫᑦᓯ 31, 2017−ᖑᑎᓪᓗᒍ ᑕᖅᑮᒃ 

ᒪᕐᕉᒃ ᐊᓂᒍᕋᑖᖅᑑᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓇᓕᐊ ᑲᒻᐸᓂᐅᔪᖅ 

ᑳᓐᑐᕌᒃᑕᐅᓐᓂᕐᒪᖔᑦ ᑕᒪᑐᒧᖓ ᐊᒻᒪᓗ ᖃᖓᒃᑯᑦ 

ᓇᑉᐸᖅᑎᕆᒋᐊᓕᕐᓂᐊᕐᒪᖔᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᓄᓇᕗᒻᒥ ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ.  

 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐅᓪᓗᒥ 

ᑕᓪᓕᕐᒥᐅᒫᖅᖢᓂ ᐊᒻᒪᓗ ᕼᐃᕗᓪᓕᖅᐹᕐᒥ, 

ᒪ’ᓈᖅᑳᕐᓗᒍ ᐊᐃᖅᑯᑎᒋᔭᖓ 

ᒪᓕᒐᓕᐅᖅᑎᐅᖃᑎᒻᒪ. ᑕᓪᓕᒫᖑᒻᒪᓂᓛᒃ, 

ᐱᓇᓱᐊᕈᓯᐅᑉ ᓄᓐᖑᒋᒥᒻᒫᖅᖢᓂ 

ᖁᖑᑐᕈᑎᒃᕼᐊᖓᓂᑦ ᐅᖃᐅᑎᓂᐊᖁᒃᑯ. 

 

ᐅᖃᖅᑎᑦᓯᔩ, ᖁᕕᐊᕼᐅᑦᑐᖓ ᐅᖃᐅᑎᔫᓪᓗᐊᕋᒃᑯ 

ᐅᓪᓗᒥ ᑕᐃᓐᓇ ᐊᐱᖅᑯᑎᒋᔭᖓ, ᑳᓐᑐᕌᑦᑎᒧᑦ 

ᑐᓂᔭᐅᕼᐃᒪᓕᕐᒪᑦ ᐊᒻᒪᓗ ᐊᐅᔭᖅ 

ᐱᕙᓪᓕᐊᒋᐊᕐᓂᐊᖅᑐᓂ ᕼᐊᓇᔭᐅᓂᖓ. 

ᑎᑎᕋᕐᕕᒋᓂᐊᖅᑕᖓ ᐃᓪᓗᓕᕆᔨᒃᑯᑦ ᐊᒻᒪᓗ 

ᕼᐊᓇᕝᕕᐅᓂᐊᖅᑐᓂ ᑕᐃᒪᐃᑦᑑᓂᐊᕐᒪᑦ, 

ᐅᖃᖅᑎᑦᓯᔩ, ᑕᐃᑲᓂᓗ 2019 ᐃᒻᒪᖃ 

ᐅᑭᐊᒃᓴᖓᓂ ᐱᐊᓂᒃᓯᒪᓂᐊᕐᓂᖓᓂᑦ ᓂᕆᐅᑦᑐᑕ.  

 

ᑕᐃᓐᓇ ᑲᒻᐸᓂ ᓇᓕᐊᓪᓚᕆᐅᒻᒪᖔᑦ ᐊᐱᖅᑯᑎᖓ 

ᐱᓯᒪᓐᖏᑐᐃᓐᓇᕋᒃᑯ ᑭᓯᐊᓂ ᑭᖑᓂᖓᒍᓪᓕ ᑖᓐᓇ 

ᓇᓗᓇᐃᕆᒃᑲᓂᖅᑑᓪᓗᐊᖅᐸᕋ. ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᒪ’ᓈᒻᒫᖅᖢᒍᓗ ᒥᓂᔅᑕ. (ᑐᓵᔨᑎᒍᑦ) ᒥᓂᔅᑕ 

ᐃᖅᑲᐅᒪᔪᒃᓴᐅᖕᒪᑦ ᒪᓕᒐᓕᐅᕐᕕᒃ 

ᐊᖏᖅᓯᓚᐅᖅᓯᒪᖕᒪᑦ ᐊᑭᑐᔪᖅᑐᕈᑎᒃᓴᓂᒃ ᐅᑭᐅᖅ  

ᓵᖓᓂᑦ 2016 ᑲᑎᒪᕐᔪᐊᖅᑎᓪᓗᒋᑦ 

ᐃᒡᓗᓕᕆᔨᕐᔪᐊᒃᑯᑦ ᓄᓇᕗᒻᒥ ᓴᓇᔾᔪᑎᒋᓂᐊᕐᒪᒍ 

ᓇᑉᐸᖅᑎᕆᓕᕐᓗᑎᒃ ᑕᓪᓕᒪᓂᒃ 

ᑭᓐᖒᒪᔭᐅᓪᓚᕆᑦᑐᓂᒃ ᓄᑖᓂᒃ ᐃᖅᑲᓇᐃᔭᖅᑏᑦ 

ᐃᒡᓗᒃᓴᕆᓂᐊᖅᑕᖏᓐᓂᑦ ᖃᒪᓂᑦᑐᐊᕐᒥ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᓇᓕᐊᒃ ᑳᓐᑐᕌᒥ 

ᑐᓂᔭᐅᓯᒪᓕᕐᒪᖔᑦ ᖃᖓᓗ ᑖᓐᓇ ᓇᑉᐸᖅᑎᕆᓂᖅ 

ᐱᒋᐊᕐᓂᐊᕐᒪᖔᑦ ᐃᒡᓗᓕᕆᓂᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᓄᓇᕗᒻᒧᑦ ᒥᓂᔅᑐ, ᒥᔅᑐ ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐄ ᑖᓐᓇ 

ᐊᐱᖅᑯᑎᒋᔭᖓᑕ ᐃᓚᖓᓃᑦᑐᖅ ᕼᐅᓕᕗᖅ 

ᑕᓪᓕᒪᓂᑦ ᑕᐃᑲᓂ ᐃᒡᓗᓂᒃ 

ᕼᐊᓇᕙᓪᓕᐊᓂᐊᖅᑎᓪᓗᑕᐃᓛᒃ ᑖᒃᑯᐊ 

ᐃᖅᑲᓇᐃᔭᖅᑎᓄᑦ ᐃᒡᓘᓂᕋᖅᑕᕗᑦ, 

ᐃᒡᓗᓕᕆᔨᕐᔪᐊᒃᑯᑦ ᐃᓪᓛᒃ ᐃᖅᑲᓇᐃᔭᖅᑎᖁᑎᑦᑕ, 

ᐱᓕᕆᐊᕆᔪᖁᑎᑦᑕ ᐊᑐᕐᓂᐊᕐᓂᐊᖅᑕᖏᑦ 

ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐃᒡᓗᐃᑦ 

2017-18 ᐃᓗᐊᓂ ᑖᒃᑯᐊ ᖃᒪᓂᖅᑐᐊᕐᒧᑦ 

ᑕᓪᓕᒪᓂᑦ ᐃᓕᕼᐃᓂᐊᕋᑦᑕ.  

 

ᐊᒻᒪᓗ ᕼᐅᓕ ᑖᓐᓇ ᐅᖃᖅᑎᑦᑎᔩ, ᑭᑐᓪᓚᕆᒃ 

ᓇᓕᐊ ᑲᒻᐸᓂᒧᑦ ᑐᓂᔭᐅᕙ ᑕᒪᓐᓇ? ᑖᓐᓇ 

ᓇᓕᐊᖑᒻᒪᖔᑦ ᐱᕼᐃᒪᓐᖏᑕᑐᐊᕆᒐᒃᑯ ᑭᕼᐃᐊᓂ 

ᑐᓂᔭᐅᕼᐃᒪᓕᖅᑐᖅ ᐊᒻᒪᓗ ᑲᔪᕼᐃᓂᐊᖅᑐᓂ 

ᑖᒃᑯᐊ ᐃᒡᓗᑦ ᑕᓪᓕᒪᐅᓂᐊᖅᑐᑦ ᓄᓇᕗᒻᒥ 

ᒐᕙᒪᒃᑯᑦ ᐅᕙᒍᑦ ᐱᓕᕆᔨᖁᑎᑦᑕ ᐃᒡᓗᖁᑎᒃᓴᖏᑦ. 

ᑕᐃᓐᓇ ᐃᓚᐃᓐᓇᖓ, ᐃᓚᖓ ᓇᓕᐊᓐᓅᒻᒪᖔᑦ 

ᑕᑯᒋᐊᓚᐅᕐᓗᒍ ᐱᓕᕆᕝᕕᒋᔭᓐᓂᒃ ᐱᓚᐅᕐᓗᒍ 

ᑐᓂᔪᓐᓇᕐᓂᐊᖅᐸᕋ ᑕᐃᓐᓇ ᐊᐱᖅᑯᑎᖓᑕ 

ᐃᓚᖓ. ᒪ̀ᓇᓪᓗᐊᕕᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᓂᕆᐅᒋᑦᑎᐊᕐᓂᐊᓕᖅᑲᒃᑲ. (ᑐᓵᔨᑎᒍᑦ) ᒥᓂᔅᑕ 

ᑕᐃᒪ ᖃᐅᔨᒪᖕᒪᑦ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ 

ᑭᒃᑯᑐᐃᓐᓇᕐᓄᑦ ᐃᒡᓗᑖᖅᑎᑦᑎᒍᓯᕆᕙᑦᑕᖓ  

ᓄᑖᓂᒃ ᐃᒡᓗᓕᐅᖅᑎᑦᑎᔮᓐᖏᑦᑎᐊᒻᒪᕆᖕᒪᑦ 

ᖃᒪᓂᑦᑐᐊᕐᒥ 2017−18 ᑮᓇᐅᔭᓕᕆᔾᔪᑏᑦ 

ᐊᕐᕌᒍᒋᔭᖓᓂᑦ.  

 

ᒥᓂᔅᑕ ᐅᖃᕈᓐᓇᖅᑳ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᕿᒥᕐᕈᓛᕋᓗᐊᕐᒪᖔᑕ ᖃᒪᓂᑦᑐᐊᖅ 

ᓇᓴᐅᑎᖁᑎᖏᓐᓂᒃ 

ᐋᖅᑭᒃᓱᒐᐅᑎᓚᐅᓐᖏᓐᓂᕐᒥᓂᒃ ᑭᒃᑯᑦ 

ᑭᒃᑯᑐᐃᓐᓇᕐᓄᑦ ᐃᓪᓗᒃᓴᓂᑦ ᓴᓇᕕᐅᓛᕐᒪᖔᑖ 

ᐋᖅᑮᒐᓱᓚᐅᓐᖏᓐᓂᕐᒥᓂᒃ 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

2018-19 ᐊᕐᕌᒍᖓᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᔪᖅ, ᒥᔅᑐ ᔪᐊᔾ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒪ’ᓈᑐᒍᓗ. 

ᐅᖃᖅᑎᑦᓯᔩ, ᑕᐃᒪᐃᓛᒃ ᐅᖃᐃᓐᓇᕋᒪ ᑕᒪᓐᓇ 

ᐃᒡᓗᓂᒃ, ᓇᓕᐊ ᐃᒡᓗᑖᕆᐊᖃᕐᓂᐊᕐᒪᖔᑕ 

ᐊᐱᖅᑯᑕᐅᔭᕌᖓᑦ, ᐊᒻᒪᓗ ᐱᓪᓚᕆᐅᖕᒪᑦ ᑕᒪᓐᓇ 

ᐃᒡᓗᐃᑦ, ᐃᒡᓗᑭᒃᓴᖅᑎᓪᓗᑕ ᓄᓇᕗᓕᒫᒦᓛᒃ 

ᓄᓇᓕᖁᑎᓗᒃᑖᕗᑦ ᐃᒡᓗᓂᒃ ᐊᒥᒐᖅᕼᐄᓐᓇᕐᒪᑕ 

ᑮᓇᐅᔭᖅᐳᑦ ᓈᒻᒪᖐᓐᓇᖃᑦᑕᖅᑎᓪᓗᒍ.  

 

ᑕᒪᓐᓇ ᐱᔾᔪᑎᒋᓪᓗᒍᒪ, ᐅᖃᖅᑎᑦᓯᔩ, 

ᐋᖅᑭᒃᕼᐃᕼᐃᒪᑦᑎᐊᕋᑦᑕ ᐱᓕᕆᕝᕕᐅᔪᒍᑦ 

ᐃᒡᓗᓕᕆᔨᕐᔪᐊᒃᑯᑦ, ᑖᒃᑯᐊ ᐃᒡᓗᓕᕆᔨᐊᓛᒃᑯᑦ 

ᐱᓕᕆᖃᑎᒋᕐᔪᐊᖅᕼᐃᒪᓪᓗᒋᑦ ᑕᒪᒃᓱᒥᖓ, ᑕᒪᓐᓇ 

ᓇᓕᐊ ᐃᒡᓗᑖᖅ ᕼᐃᕗᓪᓕᐅᑎᑕᓇᔭᕐᒪᖔᖅ 

ᐃᒡᓗᓂᒃ ᕼᐊᓇᔭᐅᓂᐊᖅᑐᓂᒃ ᓄᑖᓂᒃ 

ᓇᓗᓇᐃᖅᑐᐃᒋᐊᕌᖓᑉᑕ ᑕᐃᓐᓇ ᐊᑐᐃᓐᓇᖅᑕᕗᑦ 

ᐊᑐᑦᑎᐊᕐᒪᑦ. ᐃᒡᓗᐃᓕᐅᕐᓂᖅᐹᖑᔪᑦ 

ᐃᒡᓗᑭᒃᓴᓂᖅᐹᖑᔪᑦ ᓄᓇᓖᑦ ᐅᕝᕙᓘᓐᓃᑦ ᑖᒃᑯᐊ 

ᐃᒡᓗᒥᒃ ᐊᑕᐅᕼᐃᕐᒥ ᐊᒥᕼᐆᓗᐊᕐᓂᖏᑦ 

ᑕᒪᒃᑯᐊᓗᒃᑖᑦ ᑕᐅᑐᒃᑕᐅᓪᓗᑎᑦ ᐃᒡᓗᓂᒃ 

ᓇᓗᓇᐃᖅᕼᐃᒋᐊᔪᒐᑦᑕ-ᒋᐊᓚᐅᖅᑳᖅᑎᓐᓇᑕᐃᓛᒃ 

ᓇᓕᐊᒃ ᑕᐅᑐᒃᑕᐅᓇᔭᕐᒪᖔᑕ.  

 

ᐅᖃᖅᑎᑦᓯᔩ, ᐅᖃᒍᑎᒍᓐᓇᔭᕋ ᑕᒪᓐᓇ ᑲᔪᕼᐃᖕᒪᑦ, 

ᑎᐊ’ᓇᐃᓂᐊᖅᑐᓂᓗ ᐃᒡᓗᑖᕆᐊᖃᕐᓂᖅᐹᖑᔪᑦ 

ᓄᓇᓕᖕᓂ ᑕᐅᑐᑦᑕᐅᓪᓗᑎᒃ ᑕᒪᒃᑯᓂᖓ ᓄᑖᓂᒃ 

ᓇᒧᑦ ᐃᓕᕼᐃᓂᐊᕐᒪᖔᑕ ᐊᑐᔪᒐᑉᑎᒍ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎᐅᖃᑎᒃᑲ ᑖᓐᓇ ᐱᕕᖃᕈᓐᓃᕐᒪᑦ. 

ᑲᔪᓯᓗᑕ. 7. ᑎᑎᖅᑲᑎᒍᑦ ᐊᐱᖅᑯᑏᑦ. 8. 

ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 9. 

ᑭᐅᔾᔪᑏᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 

(ᑐᓵᔨᑎᒍᑦ) 10. ᐊᑎᓕᐅᖃᑎᒌᒃᓯᒪᔪᐃᑦ 

ᐋᖅᑮᖃᑎᒌᒐᓱᐊᖅᑐᑎᒃ. 11. ᑭᐅᔪᑏᑦ 

ᐊᑎᓕᐅᖃᑎᒌᑦᑐᒥᓂᕐᓄᑦ. 12. ᐅᓂᒃᑳᖏᑦ 

ᑲᑎᒪᔨᕋᓛᑦ ᐱᖁᔭᔅᓴᐃᑦ ᐱᓪᓗᒋᑦ ᐊᓯᖏᓪᓗ 

ᐱᓕᕆᐊᔅᓴᑦ. 13. ᐸᐃᑉᐹᓂᒃ ᓴᖅᑮᓂᒃ, ᑎᑎᖅᑲᓂᑦ 

ᓴᖅᑮᓂᖅ. 14. ᖃᐅᔨᒃᑲᐃᔪᑎ 

ᐱᖁᔨᕗᖔᕈᑎᑕᖃᕐᓂᐊᕐᖓᑦ. 15. ᖃᐅᔨᒃᑲᐃᔪᑎ 

ᐱᖁᔨᕗᖔᕈᑎᑕᖃᕐᓂᐊᕐᖓᑦ 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᑦ. 

16. ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 18. ᐊᐃᑉᐹᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. 

ᐃᓱᒪᔅᓴᖅᓯᐅᕈᑎᖃᖅᑐᑦ ᑲᑎᒪᑐᐃᓐᓇᓂᕐᒥᑦ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐱᓕᕆᐊᔅᓴᐅᔪᓂᒃ. 

ᒪᓕᒐᒃᓴᐃᑦ 27, 45 ᐊᒻᒪᓗ 46. ᒥᔅᑕ ᐃᓄᒃ, 

ᐃᒃᓯᕙᐅᑕᐅᓗᓂ.  

 

ᑲᔪᓯᒋᐊᓚᐅᓐᖏᓂᑦᑎᓐᓂ ᒪᓕᒐᓕᐅᖅᑏᑦ 

ᑲᑎᒪᑐᐃᓐᓇᕐᓂᖓᓂᑦ 10-ᒥᓂᔅᓯᒥᒃ 

ᑕᖃᐃᖅᓯᑲᐃᓐᓇᓐᖑᓱᒃᑐᒍᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ. 

 

>>ᓄᖅᑲᑲᐃᓐᓇᖅᑐᑦ 10:40ᒥ ᑲᑎᒪᑐᐃᓐᓇᓂᕐᒧᓪᓗ 

ᑲᔪᓯᓪᓗᑎᑦ 10:53ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓪᓛᒃᑯᑦ. ᒫᓐᓇ 

ᑲᑎᒪᒋᐊᕈᓐᓇᖅᓯᖕᒥᒐᑦᑕ ᑲᑎᒪᔨᑐᐃᓐᓇᐅᑎᓪᓗᑕ.  

 

ᑲᑎᒪᒋᐊᓐᖏᓐᓂᑦᑎᓐᓂ ᓄᓇᕗᒻᒥᐅᑦ ᑎᕖᒃᑯᑦ 

ᑕᐅᑐᒃᑐᑦ ᓈᓚᐅᑎᒃᑯᑦ ᑐᓵᔪᑦ ᑐᓐᖓᓱᒋᑦᑎ 

ᑐᓐᖓᓱᒋᑦ ᑲᑎᒪᕕᖁᑎᔅᓯ ᐃᓗᐊᓄᑦ.  

 

ᒫᓐᓇ ᑲᑎᒪᓂᑐᐃᓐᓇᖃᖅᑎᓪᓗᑕ 

ᐱᓕᕆᐊᒃᓴᖃᖅᑎᑕᐅᔪᒍᑦ ᑖᒃᑯᓂᖓ ᐱᖁᔭᒃᓴᓂᒃ 

ᓈᓴᐅᑎᓕᒃ 27, 45 ᐊᒻᒪᓗ 46. ᑲᑎᒪᔩᑦ ᒪᓐᓇ 

ᖃᓄᐃᑦᑐᒪᕕᓯ? ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑲᔪᓯᔪᒪᔪᒍᑦ ᕿᒥᕐᕈᓂᑦᑎᓐᓂᒃ 

ᐱᖁᔭᒃᓴᖅ 45, ᑭᖑᓂᐊᒍᑦ 46 

ᐱᓕᕆᐊᕆᓂᐊᕐᓗᒍ ᐱᖁᔭᒃᓴᖅ 46. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᑐᐊᕕᕋᑖᓐᖏᒃᑲᓗᐊᖅᐲᑦ?  

 

>>ᐃᓪᓚᖅᑐᑦ 

 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔩᑦ ᐊᖏᖃᑎᒌᒃᐱᑖ ᑖᓐᓇ ᓯᕗᓪᓕᕐᒥ 

ᐱᓕᕆᐊᕆᔪᒪᓪᓗᑎᒍ ᓈᓴᐅᑎᓕᒃ 45-ᒥᒃ 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 45 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 2, 2017-2018 - 

ᑮᓇᐅᔭᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᑉᐸᒃᓴᖅ ᑕᐃᒪ ᑖᓐᓇ 

ᐱᓕᕆᐊᕆᕙᒌᓚᐅᕋᑦᑎᒍ ᒪᒃᐱᖅᑐᒐᖓᓂᑦ 12-

ᖓᓃᓚᐅᕋᑦᑕ, ᑖᓐᓇ ᐅᑎᕐᕕᒋᓂᐊᖅᐸᕋ. ᑖᓐᓇ 

ᐊᐱᖅᑳᓚᐅᑲᓪᓚᒍ ᒥᓂᔅᑕ ᐲᑕᓴᓐ, ᑕᕝᕙᓂ 

ᐊᐱᖅᓱᖅᑕᐅᕕᖕᒥ ᐱᖃᑎᖃᕈᒪᖕᒪᖔᖅᐱᑦ 

ᐃᖅᑲᓇᐃᔭᖅᑎᖕᓂᒃ? ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓪᓛᒃᑯᑦ. ᒪᕐᕉᖕᓂᒃ 

ᓴᓂᓕᖃᕈᒪᓂᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᖕᒪᑦ 

ᐃᖅᑲᓇᐃᔭᖅᑎᒥᓂᒃ, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᒃ ᑲᑎᒪᕕᐅᑉ ᐃᓗᐊᓄᑦ 

ᐃᓯᖅᑎᑲᐃᓐᓇᒃᑮᒃ.  

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᐲᑕᓴᓐ ᑖᒃᑯᐊ 

ᑕᕝᕙᓂ ᐊᐱᖅᓱᖅᑕᐅᕕᖕᒦᖃᑎᒋᓕᖅᑖᒃᑭᒃ 

ᑭᒃᑰᖕᒪᖔᑎᒃ ᐅᖃᐅᑎᓚᐅᖅᑎᒍᑦ 

ᓇᓗᓇᐃᖅᓯᒪᓂᐊᕐᒪᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᕙᖓ ᑕᓕᖅᐱᐊᓂ, ᔨᐊᕝ ᓴᐅᓐ 

ᒥᓂᔅᑕᐅᑉ ᑐᖏᓕᖓ ᑮᓇᐅᔭᓕᕆᓂᕐᒧᑦ, ᐊᒻᒪ ᒥᔅᑕ 

ᑕᕗᕐᕈᓪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓴᐅᓐ, 

ᐊᒻᒪᓗ ᒥᔅᑕ ᑕᕗᕐᕈᓪ, ᑲᑎᒪᕕᐅᑉ ᐃᓗᐊᓄ 

ᑐᓐᖓᓱᒋᑦᑎᒃ.  

 

ᑲᔪᓯᑐᐃᓐᓇᕈᓐᓇᕋᑦᑕ ᐃᑉᐸᒃᓴᖅ 

ᐱᓕᕆᐊᕆᓚᐅᖅᑕᑎᓐᓂ ᑖᓐᓇ ᐱᖁᔭᒃᓴᖅ 

ᓈᓴᐅᑎᓕᒃ 45, ᐃᒪᐃᓕᖓᖕᒪᑦ, ᒪᒃᐱᖅᑐᒐᖓᓂᑦ 

12-ᒥ, ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 

ᐊᑭᑐᔫᑎᓄᑦ ᓯᕗᓂᖓᒍᑦ ᓂᕈᐊᖅᑕᐅᓂᑰᓐᖏᑦᑐᑦ, 

ᒪᒃᐱᕐᓗᒍ 13. ᒪᒃᐱᖅᑐᒐᖓ 13 ᓄᓇᓕᖕᓂ 

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᐊᑭᑐᔫᑎᓄᑦ 

ᓯᕗᓂᖓᒍᑦ ᓂᕈᐊᖅᑕᐅᓂᑰᓐᖏᑦᑐᑦ ᑲᑎᖦᖢᒋᑦ 

ᓄᓇᓕᖕᓂ ᒐᕙᒪᖏᑕ ᐱᔨᑦᓯᖅᑎᖏᑦ, 

$49,898,000. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ`ᓇᓪᓗᐊᕕᒃ, ᐃᒃᓯᕙᐅᑖᖅ. ᑕᕝᕙᓂ 

ᒪᑉᐱᖓᓂᑦ 13, ᐅᓇ ᑐᑭᕼᐃᒋᐊᕈᐊᕈᑎᒋᔭᕋ 

ᖃᒪᓂᑦᑐᐊᕐᒥ ᓇᑎᖓ ᓄᓇᒃᑰᕈᑕᐅᕼᐃᕐᕕᐅᑉ 

$500,000-ᒥᒃ ᓇᓗᓇᐃᔭᐃᕼᐃᒪᒻᒪᑦ. 

ᖃᖓᑭᐊᕐᖑᓇ ᕼᐊᓇᔭᐅᕙᓪᓕᐊᓂᐊᖅᐸ? ᐊᒻᒪᓗ 

ᐱᐊᓂᒃᕕᔅᓴᖓ ᓇᓗᓇᐃᔭᖅᑕᐅᔫᓪᓗᐊᖅᐸᑦ? ᒪ`ᓇ, 

ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑳᓐᑐᕌᒃ 

ᑐᓂᔭᐅᓯᒪᕙᓪᓚᐃᓕᖅᑐᖅ ᐱᒋᐊᕈᓐᓇᖅᓯᔪᖅ. 

ᐱᔭᕇᕐᕕᒃᓴᖃᖅᑐᓂ ᓄᕕᐱᕆ 2017. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ, ᓇᓗᓇᐃᕆᐊᒃᑲᓐᓂᕈᓐᓇᖅᑭᐅ ᓇᓕᐊᓐᓂ 

12-ᒦᑉᐱᑕ? ᐅᕝᕙᓘᓐᓃᑦ 13 ᒪᑉᐱᒐᖅ?  

 

ᐱᒋᐊᕈᑎᖃᕐᓗᖓ 

ᓇᓗᓇᐃᖅᑐᐃᒋᐊᒃᑲᓐᓂᖁᑐᐃᓐᓇᖁᔨᔪᖓ ᑖᓐᓇ 

1-ᒥᒃ ᓈᓴᐅᑎᓕᒃ $24,258,000 ᑭᕙᓪᓕᕐᒥ 

ᐆᒻᒪᖅᑯᑎᓕᕆᓂᕐᒥᑦ ᐊᐅᓚᑦᑎᒍᑎᔅᓴᖅ, 

ᑮᓇᐅᔭᓪᓚᕆᐅᕙᓪᓚᐃᖏᒻᒪᓄᓈ, 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᑦᑎᐊᕈᓐᓇᖅᑲᐅ ᒥᓂᔅᑕᐅᑉ, ᑖᓐᓇ  

ᑭᓲᒻᒪᖔᖅ? ᖃᓄᖅ ᐱᓕᕆᓂᐅᒻᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ ᒥᔅᑕ ᔪᐊᓇᓯ 

ᐊᐱᕆᒻᒪᑦ. ᑖᓐᓇ ᐃᓗᓕᖅᑐᓪᓗᐊᑲᓪᓚᒻᒪᓂᓛᒃ 

ᐊᐱᖅᑯᑎ ᓈᓴᐅᓯ ᑮᓇᐅᔭᓕᕆᓂᐅᓪᓗᓂᓗ 

ᐃᓚᖓᒍᑦ ᒥᔅᑕ ᓴᐅᓐ ᑭᐅᖁᖔᓐᖑᓱᒃᑲᒃᑯᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᐅᓐ. 

 

ᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ 

ᐱᓕᕆᓂᐅᔪᖅ ᐆᒻᒪᖅᑯᑎᓕᕆᓂᕐᒥᒃ 

ᐋᖅᑭᒋᐊᕆᒐᔭᖅᑐᖅ ᓄᓇᕗᑦ ᒐᕙᒪᒃᑯᖏᑦᑕ 

ᐱᓕᕆᕕᖏᓐᓂ ᐆᒻᒪᖅᑐᑎᓕᕆᔾᔪᑎᖏᓐᓂᒃ 

ᐋᖅᑭᒋᐊᕆᓂᖅ ᐃᒪᐃᒐᓱᑦᑐᑦ ᐆᒻᒪᖅᑯᑎᓂᒃ 

ᐊᑐᓐᖏᓂᖅᓴᐅᒐᐃᑉᐸᑕ ᑮᓇᐅᔭᐃᑦ 

ᐊᑐᖅᑕᐅᖃᑦᑕᕈᓐᓇᓐᖑᓯᒻᒪᑕ 

ᓄᑖᕈᕆᐊᖅᓯᔾᔪᑕᐅᓪᓗᑎᒃ.  

 

ᑖᒃᑯᐊᑕᕝᕙ ᑮᓇᐅᔭᑦ ᓵᑦᓯᓃᑦᑐᐃᑦ 

ᑮᓇᐅᔭᐅᓐᖏᑦᑐᓂᒃ ᓴᖅᑭᔮᖅᑎᑦᑎᔪᑦ ᑲᑦᑐᓛᒃᑯᑦ 

ᐃᒪᒃ ᐊᑭᑐᔪᕐᓄᖓᔪᓂᒃ 

ᐱᖁᑎᕐᔪᐊᖅᑖᖑᒐᔭᓐᖏᑦᑐᑦ ᐊᕐᕌᒍᒐᓚᑲᓪᓚᓐᓄᑦ 

ᑖᓐᓇ ᐋᖅᑭᓱᖅᓯᒪᒻᒪᑦ ᒪᓕᒐᓕᐅᕐᕕᐅᑉ 

ᓵᖓᓄᖅᑎᑕᕗᑦ ᐊᑭᒋᒐᔭᓐᖑᐊᖅᑕᖏᑦ. ᑖᒃᑯᐊ  

ᑳᓐᑐᓛᒃᑯᑦ ᐊᑭᓕᖅᓱᖅᑕᐅᒋᐊᖃᕋᔭᖅᑐᒋᔭᕗᑦ 

ᑕᐃᒪᒃ ᐱᓕᕆᓂᓕᒪᑦᑎᐊᖅ ᐊᖏᕈᓐᓇᕐᓂᐊᕋᑦᓯᐅᒃ 

ᑲᑦᑐᓛ ᐱᔭᕇᖅᑕᐅᓪᓚᕆᓚᐅᖏᓐᓂᖓᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᑦᑎᐊᕐᓂᐊᕐᖓᖅ ᑖᒃᑯᐊ ᐋᖅᑭᒋᐊᕆᓃᑦ 

ᓴᓇᒋᐊᖅᓯᓃᑦ ᓄᓇᕗᑦ ᒐᕙᒪᒃᑯᖏᑦᑕ 

ᐃᓪᓗᖁᑎᖏᓐᓄᓕᓛ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᓄᓇᕗᑦ ᒐᕙᒪᒃᑯᖏᑦᑕ 

ᐃᒡᓗᖁᑎᑐᐊᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᓄᒋᐊᕐᓗᖓ ᐱᓕᕆᓂᐅᔪᒧᑦᑕᐅᖅ. 

ᑭᓐᖓᕐᓂ ᑕᐃᒃᑯᐊ ᓴᕕᕋᔭᒥᓂᕐᓂᒃ ᓯᖁᓪᓗᐃᔾᔪᑎᑦ 

ᑖᒃᑯᐊ ᓴᓇᔭᐅᓂᐊᕐᓂᕐᖓᑕ 

ᓴᓗᒻᒪᖅᓴᐃᔾᔪᑕᐅᓪᓗᑎᒃ ᑭᓐᖓᕐᓂ ᐃᓕᓴᕕᒥᓂᕐᒥᒃ 

$79,000-ᐅᓪᓗᑎᒃ ᒥᓂᔅᑕ 

ᓇᓗᓇᐃᖅᑐᐃᑦᑎᐊᕈᓐᓇᖅᑲ ᓱᒻᒪᑦ ᐊᕐᕌᓂ ᑖᒃᑯᐊ 

ᐱᒋᐊᖅᑕᒥᓃᑦ ᑕᕝᕗᖓ ᐊᕐᕌᒍᑦᑎᓐᓄᑦ 

ᐊᐅᓪᓚᖅᑕᐅᒋᐊᖃᕐᓂᐊᕐᒪᖔᑕ ᓱᓇᒃᑯᑖᓂᓛᒃ 

ᑖᒃᑯᐊ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐸᕐᓇᑦᑐᒍᑦ ᐸᕐᓇᓯᒪᔪᒍᑦ ᐊᐅᔭᖅ 

ᕼᐋᒻᒪᓚᒃᑯᓐᓂ ᐱᓕᕆᖃᑎᖃᕐᓗᑕ ᑭᓐᖓᕐᓃᓛ 

ᐃᓕᓴᑎᑕᐅᓗᑎᒃ ᑭᓐᖓᕐᒥᐅᑕᐃᑦ ᐊᒻᒪ 

ᐊᐅᔭᐅᓂᐊᖅᑐᖅ  

ᐊᐅᔭᐅᓕᕋᐃᑉᐸᑦ ᓄᓇᓕᓐᓂᑦ ᐊᓯᖏᓐᓄᑦ ᑖᓐᓇ 

ᐊᐅᓪᓛᖅᑕᐅᖃᑦᑕᕐᓗᓂ ᓴᕕᕋᔭᓐᓂ ᓯᖁᓪᓗᐃᑎ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᒻᒪᖓ ᒥᓂᔅᑕ. ᐊᓯᐊᑦᑕᐅᖅ ᑖᓐᓇ 

ᑎᑎᕋᖅᓯᒪᒻᒥᔪᖅ ᑭᓐᖓᕐᓂ ᐅᐊᑦᑕᑯᓕᕆᕕᖓᑕ 

$625,000−ᓗᓂ ᑕᕝᕙᓂ ᓇᓗᓇᐃᖅᑐᕈᑎᖓ 

ᐅᖃᓕᒫᖅᑐᒍ ᖃᓄᑎᒋᐱᓕᕆᐊᖑᒐᔭᕐᓂᖓ ᑖᒃᑯᐊ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᓄᑖᒥᒃ 

ᐅᐊᑦᑕᑯᓕᕆᔾᔪᑎᒃᓴᒥᒃ ᕿᓂᕋᓱᒻᒪᑕ ᑭᒻᒥᕈᒻᒧᑦ 

ᓈᒻᒪᒃᑲᔭᖅᑐᒥᒃ. ᑖᓐᓇ ᓄᓇᕘᒥ ᓄᓇᕘᒥ 

ᐊᔾᔨᖓᓂᒃ ᐊᑐᖅᑕᐅᔪᖃᖅᐸᒌᖅᑲ ᑭᒻᒥᕈᒻᒧᑦ 

ᐃᓱᒪᒋᔭᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓄᓇᓕᓐᓂ ᐱᔨᑦᑎᕋᖅᑎᒃᑯᓐᓄᑦ 

ᒥᓂᔅᑕᖓᓐᓄᑦ ᒥᔅᑕ ᓴᕕᑲᑖᕐᒧᑦ 

ᑭᐅᔭᐅᖔᖁᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᐅᔪᒪᓐᓂᕈᕕᑦ ᑖᔅᓱᒥᖓ 

ᒥᓂᔅᑕ ᓴᕕᑲᑖᖅ ᒫᓐᓇ ᐱᕕᖃᖅᑎᑉᐸᒋᑦ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᓕᐅᖅᑎ ᐊᐱᖅᑯᑎᐅᑉ 

ᐃᓚᖓᓂᒃ ᐅᖃᒃᑲᓐᓂᐊᕐᔪᒍᓐᓇᖅᑲᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐱᖅᑯᑎᑦ 

ᐅᖃᐅᓯᕆᑦᑎᐊᒃᑲᓐᓂᕈᒃ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ 

ᑖᓐᓇ ᖃᓄᑎᒋ ᐱᓕᕆᐊᖑᓂᐊᕐᓂᖓ 

ᐊᐱᖅᑯᑎᒋᓪᓗᒍ. ᓄᓇᓕᓐᓂ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑎᒃᑯᒡᒎᖅ ᕿᒥᕐᕈᒻᒪᑕ ᐱᐅᔪᕐᔫᔮᖅᑐᓂᒃ 

ᐅᐊᑦᑕᑯᓕᕆᔾᔪᑎᔅᓴᓂᑦ ᑭᓈᓕᕆᔪᑎᔅᓴᓂᒃ ᑭᒻᒥᕈᕐᒧᑦ 

ᐱᐅᒐᔭᖅᑐᔫᔮᖅᑐᓂᒃ. ᑖᒃᑯᐊ ᓄᑖᑦ  

ᐊᑐᖅᑕᐅᕙᒌᖅᐸᑉᐸ ᐅᖃᐅᓯᐅᔪᐃᑦ ᓄᓇᕗᑦᒥ 

ᓇᒥᑭᐊᖅ ᐊᓯᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᓂᔅᑕ 

ᐲᑕᓴᓐ ᑖᓐᓇ ᑐᓂᖅᑲᐅᖕᒪᒍ ᒥᔅᑕ ᓴᕕᑲᑖᕐᒧᑦ 

ᑲᔪᓯᑐᐃᓐᓇᓕᕆᑦ. ᒥᔅᑕ ᓴᕕᑲᑖᖅ ᑐᑭᓯᓇᖅᓯᕚ? 

ᑭᐅᓕᕈᒃ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᕿᓃᓐᓇᖅᑐᒍᑦ ᓄᑖᓂᒃ 

ᐱᓕᕆᔾᔪᑎᔅᓴᓂᒃ ᐊᒻᒪ ᓄᑖᓂᓪᓘᓐᓃᑦ 

ᓴᓂᐅᔾᔭᐃᒍᑎᓂᒃ ᐋᖅᑭᑦᑎᕆᒍᓐᓇᖅᑐᒍᑦ, 

ᑎᓯᔪᓄᓪᓘᓐᓃᑦ, ᓱᕈᔪᓐᓄᓘᓐᓃᑦ 

ᐃᓗᐊᒎᕐᕕᐅᔪᓐᓇᖏᑦᑐᓂᒃ. ᑖᓐᓇ ᐊᓯᐊᓂᑦ 

ᐊᑐᖅᑕᐅᒻᒪᖔᖅ ᓄᓇᕗᑦᒥ 

ᖃᐅᔨᒪᓐᖏᒃᑲᓗᐊᖅᑐᖓ ᒫᓐᓇ.  

ᐊᑭᑭᓐᓂᖅᓴᓂᒃ ᐱᐅᓂᖅᓴᓂᒃ ᕿᓃᓐᓇᕋᑦᑕ 

ᑭᓈᓗᓕᕆᔾᔪᑎᔅᓴᓂᒃ, ᐅᐊᑦᑕᑯᓕᕆᔾᔪᑎᔅᓴᓂᒃ. 

ᑭᓯᐊᓂᓕ ᑖᓐᓇ ᐅᖃᕈᓐᓇᕋᓗᐊᖅᑐᖓ 

ᐊᔾᔨᒋᔭᐅᑦᑎᐊᖏᒻᒪᑦ, ᐃᒫᒃ ᐊᔾᔨᐅᓐᖏᑦᑐᓂᓪᓗ 

ᓴᓂᐅᔾᔭᐃᒃᑯᑎᓂᒃ ᐊᑐᓲᖑᓪᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᕕᑲᑖᖅ. ᒥᔅᑕ 

ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᔅᓱᒧᖓᔅᓴᐃᓐᓇᖅ ᐱᓕᕆᓂᐅᔪᒧᑦ, ᐅᖃᖅᓯᒪᒻᒥᒻᒪᑦ 

ᓇᓗᓇᐃᖅᑐᕈᑎᖏᓐᓂᒃ ᐊᕐᕌᓂᓴᐃᑦ, “ᐊᕐᕌᓂ 

ᐱᒋᐊᖅᑕᒥᓃᑦ ᑕᕝᕗᖓ ᐊᕐᕌᒍᒧᑦ ᓄᑖᒧᑦ 

ᑲᔪᓯᑎᑕᐅᒋᐊᖃᕐᓂᐊᕐᖓᑕ  

ᓴᓇᕙᓪᓕᐊᒍᓐᓇᓂᐊᕐᖓᑕᒎᖅ.” ᑐᑭᓯᓯᒪᔪᖓ 

ᑭᒻᒥᕈᕐᒥ ᐅᐊᑦᑕᑯᖃᕐᕕᖓ 

ᓴᓇᔭᐅᓚᐅᖅᓯᒪᒐᓗᐊᕐᖓᑦ, ᑭᓯᐊᓂ 

ᒪᑐᐃᖅᑕᐅᓚᐅᖅᓯᒪᒐᓂ. ᑕᐃᒪᓕ ᒫᓐᓇ 

ᑖᔅᓱᒥᖓᔅᓴᐃᓐᓇᖅ ᑭᓈᓗᖃᕐᕕᐅᔪᒥ 

ᐊᑐᕋᓱᓐᓂᐅᓴᔪᓂᓛᒃ, ᐊᒻᒪ ᓴᓇᒋᐊᖅᑕᐅᑐᓐᓇᕐᓗᓂ 

ᓈᒻᒪᓕᕐᓗᓂᓗ ᑭᒻᒥᕈᕐᒥᐅᑕᐃᑦ ᑭᓈᓗᒥᓂᖏᓐᓂᑦ 

ᑲᒪᔪᑕᐅᒍᓐᓇᕐᓗᓂ ᐊᕐᕌᒍᓄᑦ 30-ᓄᑦ 

ᐊᒡᒋᕐᓂᐊᖅᑐᓄᑦ? ᑕᐃᒫᓪᓗᐊᖑᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᓂᔅᑕ ᓴᕕᑲᑖᖅ ᑖᓐᓇ 

ᑭᐅᑦᑎᐊᒻᒪᕆᓕᕐᓕᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ 

ᑭᐅᔪᒪᒍᕕᐅᑉ ᐱᕕᖃᖅᑎᑉᐸᒋᑦ. ᒥᓂᔅᑕ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᖃᐅᔨᒪᓪᓚᑦᑖᖏᑦᑐᖓᐅᒐᓗᐊᖅ ᓄᑖᒥᒃ 

ᓴᓇᓂᐊᕐᒪᖔᑕ ᐅᕝᕙᓘᓐᓃᑦ 

ᐱᐅᓯᒋᐊᖅᑎᑐᐃᓐᓇᕐᓗᒍ ᑕᐃᓐᓇ 

ᐊᑐᓕᓚᐅᖅᓯᒪᓐᖏᑦᑐᑦ. ᓇᓖᕌᕋᔅᓴᓕᒫᓂᑦ ᒫᓐᓇ 

ᕿᒥᕐᕈᐊᖅᑐᒍᑦ. ᑕᐃᒪ ᓄᑖᖅ ᑕᐃᓐᓇ 

ᐱᑐᖃᐅᓕᖅᑐᖅ ᐊᑐᓕᖅᑎᑕᐅᓚᐅᖅᓯᒪᓐᖏᒻᒪᑦ 

ᐸᕐᓇᒃᑕᐅᓂᕐᓗᒃᑐᕕᓂᐅᒃ, ᑕᐃᒪ 

ᐸᕐᓇᑕᐅᓚᐅᓐᖏᓐᓂᖓᓂᑦ 

ᐱᓕᕆᕕᒋᖃᑦᑕᕐᓂᐊᓕᖅᑐᒍᑦ 

ᑕᐃᒪᐃᓕᐅᖃᑦᑕᕐᓂᖓᑕᑦᑕᐅᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᕕᑲᑖᖅ. ᒥᔅᑕ 

ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓕᓕᓕᕋᒪ ᖃᐅᔨᒪᓪᓚᑦᑖᖏᓐᓇᒪ ᖃᓄᖅ 

ᐃᒪᓐᓇ ᓇᓖᕌᕋᔅᓴᓂᒃ ᓇᓕᐊᓐᓂᒃ 

ᐊᑐᕐᓂᐊᓕᕐᒪᖔᑕ. ᑖᓐᓇ $625,000 ᑭᓱᒧᒃᑭᐊᖅ 

ᐊᑐᖅᑕᐅᓂᐊᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᑕᕗᕐᕉᓪ ᑭᐅᖁᓂᐊᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑎᕗᕉ.  

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᔅᓱᒧᖓᓕ ᑭᒻᒥᕈᑦ ᑭᓈᓗᒃᑯᕕᒻᒧᑦ ᑖᓐᓇ ᐊᕐᕌᒍᒧᑦ 

ᓄᑖᒧᑦ 2017-18. ᑖᓐᓇ 

ᑎᑎᕋᐅᔭᖅᑕᐅᕙᓪᓕᐊᓂᖅᑐᖅ. ᓇᓖᕌᕋᔅᓴᓂᒃ 

ᕿᒥᕐᕈᐊᖃᑦᑕᖅᓯᒪᒐᑦᑕ ᑖᔅᓱᒧᖓ ᐊᓯᖏᓐᓂᓪᓗ 

ᐃᓂᒃᓴᖏᓐᓂᑦ ᑭᓈᓗᒃ. 2017-18-ᖑᓕᖅᐸᑦ 

ᑎᑎᕋᐅᔭᖅᑕᐅᕙᓪᓕᐊᓕᕐᓂᐊᖅᑐᖅ 

ᑳᓐᑐᕌᒃᑖᕈᒪᔾᔪᑎᓂᒃ ᓴᖅᑭᑦᑎᔪᓐᓇᖅᓯᓂᐊᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 

ᓴᕕᑲᑖᖅ ᑭᐅᔾᔪᑎᒋᕋᑖᖅᑕᖓ ᑖᔅᓱᒧᖓ, ᑖᔅᓱᒥᖓ 

ᓄᑖᒥᒃ ᐱᑐᖃᐅᓕᖅᑐᒥᒃ ᑭᓈᓗᒃᑯᕕᒻᒥᑦ, ᒫᓐᓇ 

ᑕᐃᒪ ᐊᑐᖅᑕᐅᔪᖅᑕᖃᕐᒪᑦ 

ᓇᓗᓇᐃᖅᓯᕕᐅᔪᓐᓇᖅᑐᖓ $5−ᒥᓕᐊᓂᒃ 

ᓇᓕᐊᓐᓄᑦ ᓇᓖᕌᒐᒃᓴᓂᒃ. ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᖅᑏᑦ ᐱᓕᕆᕕᓪᓕᐊᒻᒪᖔᑕ 

ᑮᓇᐅᔭᖅᑐᒃᑲᓐᓂᕐᓗᑎᒃ ᑖᒃᓱᒧᖓ 

ᑭᓈᓗᒃᑯᕕᓪᓚᕆᐅᓂᐊᖅᑐᒧᑦ ᓄᓇᓕᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐲᑕᓴᓐ ᓇᓗᓇᐃᖅᓯᖅᑰᕐᒪᑦ  ᒥᔅᑕ ᑎᕗᕉ 

ᑭᐅᖁᓗᓂᐅᒃ ᐊᒻᒪᓗ ᑕᐃᒪᐃᒻᒪᑦ, ᒥᔅᑕ ᑎᕗᕉ. 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑕᕝᕙᓂ ᓇᓗᓇᐃᖅᓯᕗᖅ ᑕᐃᒫᒃ  

ᑳᓐᑐᕌᑖᕈᒪᔾᔪᑎᐅᓪᓗᑎᒃ ᑭᒻᒥᕈᕐᒥᑦ ᑭᓈᓗᒃᑯᕕᒻᒧᑦ 

ᑖᓐᓇ ᑎᑎᕋᐅᔭᖅᑕᐅᕙᓪᓕᐊᓇᓱᓕᖅᑐᖅ 

ᓇᓖᕌᕈᑎᒃᓴᓂᑦ ᐊᔾᔨᒌᓐᖏᑦᑐᓂᒃ ᕿᒥᕐᕈᐊᖅᑐᒍᑦ. 

ᑕᐃᒪᓕ ᐃᓱᓕᑉᐸᑦ ᑕᐃᓐᓇ ᑎᑎᕋᐅᔭᖅᑕᐅᓂᖓ, 

ᑕᐃᓐᓇ ᐱᔭᕇᖅᐸᑦ ᓇᓃᓪᓚᑦᑖᕋᔭᕐᒪᖔᑦ 

ᓯᕕᑐᔪᒃᑯᑦ ᑕᐃᒪᐃᑦᑕᒃᓴᕆᓂᐊᖅᑕᖓ ᑭᒻᒥᕈᕐᒥᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᒥᔅᑐ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᑖᖑᒐᔭᖅᑐᖃᐃ ᐃᓂᖓᓄᑦ ᑭᓈᓗᒃᑯᕕᒻᒧᑦ, 

ᑕᐃᒪᓐᓇ ᓱᓕᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, 

ᒥᔅᑕ ᔪᐊᓇᓯ.  

 

>>ᐃᓪᓚᖅᑐᑦ 

 

(ᑐᓵᔨᑎᒍᑦ) ᒥᓂᔅᑕ ᓇᓗᓇᐃᖅᓯᕋᑖᕐᒪᑦ ᒥᔅᑕ ᑕᕘ 

ᑭᐅᖁᓪᓗᓂᐅᒃ. ᑖᓐᓇᐅᑎᓪᓗᒍ, ᒥᔅᑐ ᑎᕗᕉ. 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ 

ᓇᓗᓇᐃᖅᓯᕗᖅ. ᑕᐃᒪᓕ ᑎᑎᕋᐅᔭᖅᑕᐅᓂᖓᓄᑦ 

ᓇᓖᕌᒐᒃᓴᒧᑦ ᑎᑭᐅᑎᒍᑦᑕ 

ᑎᑎᕋᐅᔭᖅᑕᐅᕙᓪᓕᐊᓕᖅᑎᓪᓗᒍ ᑕᐃᒪ 

ᓇᓗᓇᐃᑦᑎᐊᕋᔭᖅᑕᕗᑦ ᓇᓃᓐᓂᕆᒐᔭᖅᑕᖓ 

ᓇᓗᓇᐃᑕᐃᓐᓇᕋᔭᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᕗᕉ. ᐅᓪᓗᒥ 

ᐅᓪᓗᑐᐃᓐᓇᐅᖕᒪᑦ, ᐅᓪᓛᖑᓪᓗᓂᓗ. ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕆᐅᒋᑦᑎᐊᖅᐸᕋ ᐱᕙᓪᓕᐊᓂᐊᕐᓂᖓ ᑖᒃᓱᒪ 

ᐱᓕᕆᐊᑉ ᑲᔪᓯᒋᐊᕐᓂᖓ.  

 

ᒪᑉᐱᕐᓗᒍ 13−ᒥ ᑕᕝᕙᓂ ᑎᑎᕋᖅᓯᒪᒻᒪᑦ, ᑕᐃᒪ 

ᐅᑭᐅᑦ ᑎᓴᒪᑦ ᐱᒋᐊᓚᐅᖅᑐᓂ ᑭᓐᖓᕐᓂ  

ᓄᓇᓯᐅᑎᒃᑯᕕᒻᒥ 525 ᓄᑖᓐᖑᖅᑎᑦᑎᕆᓂᕐᒧᑦ 

ᑕᕝᕙᓃᒻᒪᑦ ᓱᓕ $500,000 ᓄᑦᑎᖅᑕᐅᓇᓱᑦᑐᖅ 

ᐊᕐᕌᒍᒧᑦ. ᑕᕝᕙᓂ ᑎᑎᖅᑲᖁᑎᖏᓐᓂᑦ ᓄᓇ 

ᓇᓃᓐᓂᕆᓂᐊᖅᑕᖓ ᐃᓱᒫᓗᓐᓂᖓ ᑖᓐᓇ 

ᐅᖃᐅᓯᕆᔭᐅᕙᓚᐅᕐᒪᑦ ᑖᓐᓇ ᐱᓕᕆᐊᒃᓴᐅᔪᖅ 

ᐱᓕᕆᐊᖑᓪᓚᑦᑖᕋᔭᖅᐳᖃᐃ ᑕᒫᓂ 

ᐊᕐᕌᒎᓂᐊᖅᑐᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᑭᖑᕙᕆᐊᕈᑎᒋᓯᒪᔭᖓᓕ ᑖᔅᓱᒪ ᒥᔅᑕ ᔪᐊᓇᓯ, 

ᐱᓕᕆᐊᖃᓚᐅᕋᑦᑕ ᑕᒪᓐᓇ ᐱᔭᐅᓯᒪᓕᖅᑐᓂ 

ᓂᕆᐅᒋᓪᓗᑎᒍ ᑖᓐᓇ ᐊᕐᕌᒍᒥ ᑕᒫᓂ 

ᑳᓐᑐᕌᑦᑖᕆᔾᔪᑕᐅᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᐄ, ᐅᕙᖓ ᑕᐃᒪ.  

 

ᖁᔭᓐᓇᒦᒃ, ᐃᒃᓯᔭᐅᑖᖅ. ᐄ, ᑖᓐᓇ 

ᖃᐅᔨᔪᒪᓕᕐᒥᒐᒃᑯ ᑕᕝᕙᓂ ᒪᕐᕉᓐᓂᒃ ᐊᕐᕌᒎᓐᓂᒃ 

ᒪᑉᐱᒐᖅ 13−ᒥ ᐅᖃᖅᓯᒪᒻᒪᑦ 

ᐊᖑᒻᒪᑎᓕᖅᑎᑦᑎᓂᖅ, ᒪᓕᓕᖅᑎᑦᑎᓂᖅ 

ᐸᓐᓂᖅᑑᒥ ᐊᖏᓪᓕᒋᐊᕐᓗᒍ, ᒪᓕᑦᓯᒪᓕᖅᑎᓪᓗᒍ 

ᓄᓇᓕᑦᑕᖃᒃᑲᓐᓂᕆᓪᓗᓂ, ᐊᒻᒪᓗ ᓄᓇᕗᒻᒥ 

ᐊᒃᓱᐊᓗᖃᐅᑎᓄᑦ ᒪᓕᒃᓯᒪᓕᖅᑐᒥᑦ. ᒥᓂᔅᑖ, 

ᐅᖃᐅᑎᔪᓐᓇᖅᐱᒌᑦ ᑖᒃᑯᐊ ᐊᑦᑐᐊᖃᑦᑕᐅᑎᕚᑦ? 

 

ᓄᓇᕗᒻᒥ ᐅᖅᓱᖃᐅᑎᐊᓗᓐᓄᑦ ᒪᓕᒃᓯᒪᓕᕐᓗᑎᒃ 

ᓄᓇᕘᓚᓕᕐᒪᑦ, ᐃᓱᒪᒋᓪᓗᒍ $3 

ᒥᓕᐊᖑᓗᐊᕌᕐᔪᒻᒪᑦ. ᐱᖃᓯᐅᔾᔨᒐᔭᖅᐳᖃᐃ 

ᓄᓇᓕᓕᒫᓂᑦ? ᑖᓐᓇ $3 ᒥᓕᐊᖑᓗᐊᖅᑐᖅ, 

ᑖᒃᑯᐊᖃᐃ ᑮᓇᐅᔭᐃᑦ ᓈᒻᒪᒃᑲᔭᕋᓗᐊᖅᐸᑦ ᑖᒃᑯᐊ  

ᓈᒻᒪᓐᖏᓐᓂᓕᒫᖏᑦ ᐋᖅᑭᒐᓱᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᓯᕗᓕᖅᑎ ᐅᖃᖅᑲᐅᖕᒪᑦ 

ᐅᓪᓛᖅ ᐱᑐᖃᓐᖑᖅᐸᓪᓕᐊᔪᒻᒪᕆᐅᖕᒪᑕ  

ᐱᖁᑎᕐᔪᐊᑦ ᓄᓇᕗᒻᒥ ᑖᒃᑯᐊ ᐅᖅᓱᐊᓗᖃᑕᐅᑎᑦ 

ᑕᐃᒪᓐᓇᑐᐃᓐᓇᐅᖕᒥᖕᒪᑕ. ᒐᕙᒪᑐᖃᒃᑯᑦ 

ᓇᓗᓇᐃᖅᓯᓯᒪᖕᒪᑕ ᑎᓴᒪᓂᒃ ᐅᖅᓱᖃᐅᑎᐊᓗᖕᓂᒃ 

ᒪᓕᓕᖅᑎᑕᐅᔭᕆᐊᓕ 

ᐊᖑᒻᒪᑎᓕᖅᑎᑕᐅᔭᕆᐊᓕᓐᓂᒃ.  

 

ᐄ, ᐊᕐᕌᒍᑕᒪᑦ ᐃᖅᑲᐅᒪᔭᐃᓐᓇᕆᓇᓱᒃᑲᓗᐊᕋᒃᑭᑦ 

ᐊᕐᕌᒍᑕᒪᑦ ᑮᓇᐅᔭᕐᓂᐊᕈᑎᒋᖃᑦᑕᖅᑕᖅ 

$3,250,000-ᓂᐊᖅᑐᑦ ᒪᓕᒐᕐᓄᑦ ᐊᖑᒻᒪᑎ ᓱᓕ 

ᓯᕗᒧᐊᒐᓱᒡᓗᑎᒃ ᓱᓕ ᐊᕐᕌᒍᕋᓴᐅᓂᐊᖅᑐᓂᒃ 

$9,757,000-ᑲᓐᓂᐅᓂᐊᖅᖢᑎᒃ ᐅᖃᓐᖏᑦᑐᖓ 

ᑖᒃᑯᐊ ᓇᒻᒪᒃᑲᔭᕆᐊᖏᑦ ᑭᓯᐊᓂ 

ᐱᓕᕆᖃᑎᖃᖅᑐᒍᑦ ᐊᕙᑎᒧᑦ ᓴᐳᒻᒥᔨᓄᑦ ᑲᓇᑕᒥ 

ᑖᓐᓇ ᐱᒻᒪᕆᐅᖕᒪᑦ ᑖᒃᑯᐊ ᐅᖅᓱᐊᓗᖃᐅᑎᖏᑦ 

ᐊᖑᒻᒪᑎᓕᒃᑎᓐᓇᓱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑏᓘ? ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᒃ. 

ᐃᓱᒪᒋᑐᐃᓐᓇᕋᒃᑯ ᖃᐅᔨᒪᒐᒪ ᑕᒪᓐᓇ ᒪᓕᒐᕐᓂᒃ 

ᐊᖑᒻᒪᑎᓕᖅᑎᑦᑎᓂᒃ ᓴᖅᑭᓚᐅᖅᓯᒪᒻᒥᒻᒪᑦ 

ᖃᖓᕋᑖᖅ ᐅᖅᓱᐊᓗᖃᐅᑎ 

ᐊᑭᑦᑐᖅᑐᒻᒪᕆᐅᓚᐅᕆᓪᓗᓂ ᑕᐃᓐᓇ. 

 

ᑕᐃᒪᓕ ᒪᓕᒐᕐᓄᑦ ᐊᖑᒻᒪᑎᓐᖏᑦᑕᕌᖓᑦ 

ᒪᓕᑦᓯᒪᓐᖏᑦᑐᕌᖓᑕ ᖃᓄᖅ 

ᐅᓗᕆᐊᓇᕐᓂᖃᖃᑦᑕᖅᐸᑦ ᓄᓇᕗᒻᒥᐅᓄᑦ ᑕᒪᒃᑯᐊ 

ᐅᖅᓱᐊᓗᖃᐅᑎᑦ ᒪᓕᖓᕐᓄᑦ 

ᐊᖑᒻᒪᑎᓯᒪᓐᖏᑦᑕᕌᖓᑕ ᐊᒻᒪᓗᒃᑲᓐᓂᖅ 

ᓇᓗᓇᐃᒃᑯᑕᖃᑦᑎᐊᖅᐱᓰ ᐃᒪᓐᓇ 

ᖃᐅᔨᒪᔭᖃᑦᑎᐊᖅᐱᓰ ᐊᑐᖏᖅᑐᒋᑦ ᓇᓕᐊᒃ  

ᓯᕗᓪᓕᐅᔾᔭᐅᔭᕆᐊᖃᕐᒪᖔᑦ ᓲᕐᓗ ᐃᒃᑯᖓᐊ 

ᐊᓯᖏᑦ ᑕᐃᒃᑯᐊ ᐱᔭᕆᐊᖃᓗᐊᓐᖏᑦᑐᑦ 

ᐃᓱᒪᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᖅᑲᐅᒪᒐᒪ 

ᐊᖓᔪᖅᑲᖑᑎᓪᓗᒍ ᒪᐃᔭᐅᓪᓗᖓᓗ ᕼᐋᒻᓚᒃᑯᑦ 

ᑲᑐᔾᔨᖃᑎᒌᖏᓐᓂ ᐃᓚᖏᑦ ᒪᐃᔭᐃᑦ  

ᑎᑎᖅᑲᐅᓯᐊᖅᓯᒪᓚᐅᕐᒪᑦ ᒐᕙᒪᑐᖃᒃᑯᓐᓂᒃ 

ᒪᓕᒐᓕᕆᔨᒃᑯᓐᓂᒃ ᑕᒪᒃᑯᐊ ᐊᑦᑕᕐᕖᑦ ᒪᑯᐊ 

ᐅᖅᓱᐊᓗᖃᐅᑎᑦ ᒪᓕᒃᓯᒪᓐᖏᒻᒪᑕ 

ᐊᑭᓖᑎᑕᐅᓗᑎᒃ ᑎᒍᔭᐅᓗᑎᒃ ᐃᓗᐊᓐᖏᓕᐅᕈᑎ.  

 

ᐄ, ᑎᓯᓇᑐᐃᓐᓇᓪᓗᒍ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ 

ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓂ 

ᖃᐅᔨᒪᒻᒪᑕ ᐅᖅᓱᐊᓗᖃᐅᑎᑦ ᐱᑐᖃᐅᓕᖅᑐᑦ 

ᐊᖑᒻᒪᑎᓕᖅᑎᑕᐅᔭᕆᐊᖃᖅᑐᑎᓪᓗ ᒪᓕᒐᕐᓄᑦ. 

ᑖᒃᑯᐊ ᑮᓇᐅᔭᐃᑦ ᐅᖃᐅᓯᕆᕋᑖᖅᑲᒃᑲ 18-

ᑲᓐᓂᕐᓂᖅ ᓇᓗᓇᐃᖅᓯᓯᒪᒻᒪᑕ ᒪᓕᒐᕐᓂᒃ 

ᒪᓕᒃᓯᒪᓐᖏᑦᑐᑦ ᒪᓕᓕᖅᑎᑕᐅ 

ᐊᖑᒻᒪᑎᓕᖅᑎᑕᐅᔪᑦ $18 ᒥᓕᐊᑲᓴᓐᓂᒃ 

ᐊᑭᑐᔪᖅᑐᕆᑎᓂᒃ ᑖᒃᑯᓄᖓ ᐋᖅᑭᒍᑎᑦᓴᑦ 2016 

ᐊᒻᒪ 2021 ᐊᑯᓐᓂᖓᓂ.  

 

ᐃᓚᖏᑦ ᐅᖅᓱᐊᓗᖃᐅᑎᑦ 

ᐃᓇᖏᖅᑕᐅᑦᑎᐊᒻᒪᕆᒋᐊᖃᕐᓂᐊᖅᑐᑎᒃ 

ᓯᕗᓂᒃᓴᒥᓕ ᐊᑭᑐᔪᖅᑐᕈᑎᒃᓴᓄᑦ ᓲᕐᓗ ᐅᖅᓱᖅᑑᒥ 

ᐅᖅᓱᐊᓗᖃᐅᑎᖓᑦ 46-ᒥ ᓴᖅᑭᕐᓂᐊᖅᑐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᖃᐃ ᐅᖃᐅᑎᔪᓐᓇᖅᐱᑎᒍᑦ ᖃᓄᖅ 

ᐱᑐᖃᐅᑎᒋᓕᖅᐸᑦ ᐅᖅᓱᐊᓗᖃᐅᑎᓕᒪᑦ ᖃᓄᕐᓗ 

ᐊᑯᓂᐅᑎᒋᔪᖅ ᐊᑐᕈᓐᓇᖅᐸᑦ ᖃᓄ ᐊᑯᓂᐅᑎᒋᔪᖅ 

ᐊᑐᕈᓐᓇᕆᐊᖃᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᐃᒪᓐᓇᑎᒋ 

ᑎᒍᒥᐊᓐᖏᓇᑦᑕ ᐱᔪᓐᓇᖅᑕᕋᓗᐊᕗᑦ ᑖᒃᑯᓄᖓ 

ᑲᑎᒪᔨᕋᓛᓄᑦ ᑐᓂᔪᓐᓇᕐᓂᐊᖅᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ ᓂᕆᐅᒋᑦᑎᐊᓂᐊᖅᐸᒃᑲ ᓄᓇᕗᒻᒥᐅᑦ 

ᖃᐅᔨᒪᔭᕆᐊᖃᕐᒪᑕ.  

 

ᐊᐱᖅᑯᑎᒃᑲᓐᓂᕋᓕ ᐅᓗᕆᐊᓇᖅᑐᒦᑦᑐᖃᖅᐸᖃᐃ 

ᒪᓐᓇ ᒪᓕᒐᕐᓄᑦ ᐊᖑᒻᒪᑎᓐᖏᑎᓪᓗᒋᑦ 

ᐅᓗᕆᐊᓇᖅᑐᖃᖅᐳᖃᐃ ᐃᓄᐃᑦ 

ᖃᐅᔨᒪᔭᕆᐊᖃᖅᑕᖏᓐᓂᒃ ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓗᕆᐊᓇᖅᑐᖃᖅᑰᓐᖏᑦᑐᕐᓕ ᑕᒫᓂ 

ᓄᓇᖃᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᒪᑉᐱᒐᕐᒥ ᐅᖅᓱᖅᑑᕐᒥ 

ᓯᕐᓗᐊᕐᒥ $1,300,000-ᖑᓪᓗᓂ ᑕᕝᕙᓂ  

ᑎᑎᖅᑲᖁᑎᔅᓯᓐᓂᒃ ᒪᑉᐱᒐᖅ 2-ᖓᒥ 4-ᖑᔪᓂ, 

ᐅᖃᖅᓯᒪᒐᔅᓯ ᑖᒃᑯᐊ ᐃᓪᓘᑉ ᐃᓚᖓ ᒪᓕᒐᕐᓂᒃ 

ᐃᓪᓗᒧᑦ ᓱᕋᐃᓯᒪᒻᒪᑦ, ᐊᒻᒪᓗ ᓴᐅᓂᖏᑦ 

ᐃᓗᐊᓐᖏᓕᐅᕈᑎᖃᖅᑐᑎᒃ. ᑕᕝᕙᓂᓗ ᑭᖑᓪᓕᕐᒥ 

ᐅᖃᖅᓯᒪᒻᒪᑦ ᓄᓇᓕᓐᓂ ᑐᑭᓯᐅᒪᔭᐅᒻᒪᑦ ᑖᓐᓇ 

ᐊᑐᖅᑕᐅᓕᕈᓐᓇᖁᓪᓗᒍ ᖃᑦᑎᕈᑎᒃᑯᕕᑐᖃᖅ 

ᓯᕐᓗᐊᖑᓕᕐᓗᓂ, ᓴᓇᕕᐅᓕᕐᓗᓂᓗ. ᑕᕝᕙᓂᓗ 

ᒪᑉᐱᒐᖅ 1-ᒥ 4-ᖑᔪᓂ ᒫᓐᓇ ᖃᓄᐃᓕᖓᓂ 

ᐅᖃᖅᓯᒪᒻᒪᑦ, ᒫᓐᓇ ᑳᓐᑐᕌᒃᑖᕈᒪᔾᔪᑎᓂᒃ 

ᐱᓇᓱᒃᑐᑦ. 

ᐊᒻᒪᓗ ᑎᑦᑕᒃᑲᓐᓂᖓ ᐅᖃᖅᓯᒪᒻᒪᑦ 2017-ᒎᖅ  

ᐅᐱᕐᖔᖓᓂᑦ ᑳᓐᑐᕌᒃᑖᕈᒪᔾᔪᑎᓂᒃ ᓴᖅᑭᑕᐅᓗᑎ, 

ᑖᓐᓇ ᐅᓂᒃᑳᕆᒍᓐᓇᖅᐱᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ ᑖᓐᓇ 

ᓈᓚᕋᑖᓐᖏᓐᓇᒃᑯ. ᐊᐱᖅᑯᑏᑦ ᑐᑭᓯᔭᕋᓗᐊᕋ 

ᐃᓱᒫᓘᑎᑕᖃᕐᒫᑦ? ᑕᕝᕙᓂ ᐅᑎᐱᕆ 2018-ᒥᑦ 

ᐱᔭᕇᕐᓂᐊᕐᓂᕋᖅᓯᒪᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᓱᑐᐃᓐᓇᖅᑐᖓ ᐅᖃᖅᓯᒪᒻᒪᑦ ᒫᓐᓇ 

ᓯᕐᓗᐊᕆᔭᐅᒻᒪᒎᖅ ᖃᑦᑎᕈᑎᒃᑯᕕᑐᖃᖅ, ᑖᓐᓇ 

ᐃᓪᓗ ᒫᓐᓇ ᐊᑐᖅᑕᐅᔪᖅ ᓄᓇᓯᐅᑎᒃᑯᕕᐅᒻᒪᑦ, 

ᐱᑐᖃᐅᒻᒪᑦ ᒪᓕᒐᕐᓂᓪᓗ ᓱᕋᐃᓯᒪᓪᓗᓂ. 

ᖃᐅᔨᓇᓱᑐᐃᓐᓇᖅᑐᑦ ᑖᓐᓇ 

ᓄᑖᓐᖑᖅᑎᑕᐅᓇᓱᒻᒪᖔᖅ ᒫᓐᓇ ᐃᓪᓗᑐᖃᖅ 

ᐊᑐᖅᑕᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ 

ᓇᓗᓇᐃᕆᐊᒃᑲᓐᓂᕈᕕᐅᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᕐᕉᓐᓂᖃᐃ ᐃᓪᓘᓐᓂᒃ ᐅᖃᖅᐱᑕ? 

ᐄ.  

 

ᕼᐋᒻᓚᒃᑯᑦ ᓇᓗᓇᐃᖅᓯᓯᒪᒻᒪᑕ 

ᐊᑐᖅᑕᐅᒃᑲᓐᓂᕈᑎᔅᓴᖏᓐᓂᒃ ᓄᑖᒥᒃ 

ᓴᓇᓐᖏᖔᕐᓗᑎᒃ. ᑖᒃᑯᐊ ᐱᓕᕆᐊᔅᓴᐅᓚᐅᖅᑐᑦ 

ᕿᒥᕐᕈᐊᖅᑕᐅᑲᓐᓂᕆᐊᖃᓚᐅᕐᒪᑕ. ᑕᐃᒪ 

ᑭᖑᕙᕆᐊᖅᐸᑦ ᓄᑖᒥᒃ ᓴᓇᓐᖏᖔᕐᓗᑎᒃ, ᑖᓐᓇ 

ᓄᑖᓐᖑᖅᑎᑕᐅᑐᐃᓐᓇᕈᒪᒻᒪᑦ ᐱᑐᖃᖅ. 

ᓇᓗᓇᓐᖏᑦᑐᖅ ᓄᑖᓐᖑᖅᑎᑦᑎᓇᓱᒃᑯᕕᑦ ᐃᓪᓗᒥᒃ 

ᓱᒃᑲᓂᖅᓴᒥᒃ ᐱᔭᕇᖅᑕᐅᒐᔭᖅᑐᖅ ᓄᓇᓕᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᑦᑐᒍᑦ 

ᒪᒃᐱᖅᑐᒐᖓᓂᑦ 12-ᒥ, ᑕᕝᕙᓂ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐊᑭᑐᔫᑎᓄᑦ 

ᓯᕗᓂᖓᒍᑦ ᓂᕈᐊᖅᑕᐅᓂᑰᓐᖏᑦᑐᑦ. ᒪᒃᐱᕐᓗᒍ 13, 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

ᐊᑭᑐᔫᑎᓄᑦ ᓯᕗᓂᖓᒍᑦ ᓂᕈᐊᖅᑕᐅᓂᑰᓐᖏᑦᑐᑦ, 

ᑲᑎᖦᖢᒋᑦ ᓄᓇᓖᑦ ᒐᕙᒪᖏᑕ ᐱᔨᑦᑎᕈᑎᖏᑦ, 

$49,898,000. ᒪᒃᐱᕐᓗᒍ, ᑲᔪᓯᓪᓗᓂ ᒪᒃᐱᖅᑐᒐᖓ 

14. ᐃᒪᐃᓕᖓᔪᖅ ᓄᓇᓕᖕᓂ ᒐᕙᒪᒃᑯᓂᓪ 

ᐱᔨᑦᑎᕋᖅᑎᒃᑯᑦ ᐊᑭᑐᔫᑎᓄᑦ ᓯᕗᓂᖓᒍᑦ 

ᓂᕈᐊᖅᑕᐅᓂᑰᓐᖏᑦᑐᑦ ᑲᑎᖦᖢᒋᑦ 

ᐅᖅᓱᐊᓗᓕᕆᔨᒃᑯᑦ ᐃᒻᒥᒎᖓᓂᖓ, $11,724,000. 

ᑲᑎᖦᖢᒋᑦ ᐱᓕᕆᕝᕕᖕᒥ. $61,622,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ 15 

ᐃᒪᐃᓕᖓᔪᖅ: ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐊᑭᑐᔫᑎᓄᑦ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᐊᐱᖅᑯᑎᒋᔪᒪᔭᕋ ᑭᓈᓗᖃᕐᕕᒃ ᑖᓐᓇ 

ᐅᖃᐅᓯᕆᔭᐅᓯᒪᒻᒪᑦ ᑖᒃᑯᓇᓂ ᐃᓚ ᑖᒃᑯᓇᓂ 

ᑕᑯᓐᖏᑕᕋᓗᐊᕋ ᒥᑦᑎᒪᓕᒃ ᒥᑦᑎᒪᑕᓕᓪᓗ 

ᑕᑯᓐᖏᒃᑭᓪᓗᒍ ᖃᑦᓯ ᐳᓴᓐᑎᒥᒃ 

ᓇᓗᓇᐃᖅᓯᒍᓐᓇᖅᑭᑦ ᑲᓇᑕᐅᑉ 

ᒐᕙᒃᒪᒃᑯᖏᓐᓃᓐᖔᖅᑐᖅ ᑮᓇᐅᔭᖅ ᖃᑦᓯᐅᒻᒪᖔᖅ 

ᐃᖃᓗᓐᓄᑦ ᐊᒻᒪᓗ ᒥᑦᑎᒪᑕᓕᒻᒧᑦ 2018−19 

ᐊᕐᕌᒍᖓᓂ ᐊᑐᖅᑐᑦᓴᐅᓂᐊᖅᑐᑦ. ᒪᒥᐊᓇᖅ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 

ᐊᐱᖅᑯᑎᒃᓴᑦᓯᐊᕚᓗᒃ ᑖᓐᓇ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᖃᑦᓯᑖᓚᑐᕐᓂᖏᓐᓂᒃ ᐱᓯᒪᓐᖏᑦᑐᖓᐅᒐᓗᐊᖅ 

ᑭᓯᐊᓂ ᑲᓇᑕᐅᑉ ᒐᕙᒪᒃᑯᖏᑦ 75 

ᐳᓴᖏᓐᓂᖏᒃᑯᐊ ᑮᓇᐅᔭᓂᒃ ᓴᒡᕙᐃᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ (ᑐᓵᔨᑎᒍᑦ) ᑖᓐᓇ 

ᐅᓄᖅᓯᑎᒃᑲᓐᓂᐊᕐᔪᒃᑲᖕᓂ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐊᐱᖅᑯᑎᖃᕈᒪᒻᒥᔪᖓ ᓈᓴᐅᑎᓕᒃ 2 

ᒪᑉᐱᖅᑐᒐᖅ 15-ᒥ ᐸᓐᓂᖅᑑᖅ ᒥᕝᕕᖓ ᐊᓯᐊᓄᑦ 

ᓄᑦᑎᖅᑕᐅᓂᐊᕐᓂᖓ $529,000-ᐅᓪᓗᓂ 

ᐊᕐᕌᓂᓂᓴᐃᑦ ᑖᒃᑯᐊ ᑕᕝᕗᖓ 

ᓄᑦᑎᖅᑕᐅᓯᒪᔪᕕᓃᑦ ᑖᓐᓇ ᐊᑯᓂᐊᓗᒃ 

ᓈᓴᐅᑎᖏᓐᓃᖃᑕᐅᒻᒪᑦ ᖃᓄᐃᓕᖓᓕᖅᐸᐅᓇ 

ᐅᓪᓗᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐱᕕᖃᖅᑎᑕᐅᒍᒪ ᐊᓯᐊᓂᒃ 

ᒪᐅᓐᖓᖅᓯᒍᒪᒐᓗᐊᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑲᑎᒪᔩᑦ, ᒥᓂᔅᑕ ᐲᑕᓴᓐ 

ᑕᕝᕙᓃᖃᑎᒥᓂᒃ ᐊᓯᔾᔩᔪᒪᖕᒪᑦ ᓱᖁᑎᒃᓴᖏᓪᓚᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑎ ᑖᓐᓇ 

ᑕᕝᕙᓃᖃᑕᐅᔪᖅ ᑲᑎᒪᕕᐅᑉ ᓯᓚᑖᓄᐊᖅᑎᖔᕐᓗᒍ 

ᐊᓯᐊᓂᒃ ᐃᓯᖅᑎᑦᓯᑲᐃᓐᓇᓚᐅᕆᑦ. ᖁᔭᓐᓇᒦᒃ.  

 

ᖁᔭᓐᓇᒦᒃ, ᐃᖅᓱᒃᑎ. ᒥᓂᔅᑐ ᐲᑐᓴᓐ, ᑖᓐᓇ 

ᑕᕝᕗᖓᖅᑐᖅ ᐊᐱᖅᓱᖅᑕᐅᕕᒻᒧᑦ ᑭᓇᐅᒻᒪᖔᑦ 

ᐅᖃᐅᑎᓚᐅᖅᑎᒍ ᓇᓗᓇᐃᖅᓯᒪᓂᐊᕐᒪᑦ. ᒥᓂᔅᑐ 

ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕗᖓᓵᖅᑐᖅ ᓯᐊᕆ ᐅᕉ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᒥᓂᔅᑕᐅᑉ ᑐᖏᓕᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐲᑐᓴᓐ. ᒥᔅ ᐅᕉ, 

ᑐᓐᖓᓱᒋᑦ ᑲᑎᒪᕕᐅᑉ ᐃᓗᐊᓄᑦ. ᒥᔅ ᐊᕐᓇᒃᑲᖅ 

ᖃᐅᔨᒪᑦᑎᐊᕐᓂᐊᕐᒪᑦ ᐊᐱᖅᑯᑎᒋᔭᕐᓂᒃ 

ᑭᐅᓂᐊᖅᑰᕐᒪᑦ ᒥᔅ ᕉᓪ. ᐊᐱᖅᑯᑎᒋᖅᑲᐅᔭᐃᑦ 

ᐊᐱᖅᑯᑎᒋᒃᑲᓐᓂᑲᐃᓐᓇᓚᐅᕉᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦ ᒥᔅ ᐅᕉ ᒪᓕᒐᓕᐅᕐᕕᒻᒧᑦ.  

 

ᒪᑉᐱᖅᑐᒐᖅ 15-ᒦᑦᑐᖓ ᑖᒃᑯᐊ ᒪᓐᓇ 

ᐅᖃᓕᒪᖅᑕᒃᑲ 2-ᒦᑦᑐᖅ ᐸᓐᓂᖅᑑᕐᒥ ᒥᕝᕕᒃ 

ᓄᑦᑎᖅᑕᐅᖁᓪᓗᒍ $529,000-ᒧᑦ ᐋᖅᑭᑦᓯᒪᓪᓗᓂ 

ᐃᖅᑲᐅᒪᒍᒪ ᐅᓇ ᐊᑯᓂᐊᓗᒃ ᑕᕝᕙᓃᓯᒪᓕᖅᑐᖅ 

ᐅᓂᒃᑲᐅᓯᖅ ᐅᓂᒃᑲᕈᓐᓇᖅᐲᑦ ᐅᕙᑦᑐᓐᓄᑦ ᑖᓐᓇ 

ᒥᕝᕕᒃ ᓄᑦᑎᖅᑕᐅᒍᒪᓂᖓ ᐊᒻᒪᓗ ᖃᓄᖅᑕᐃᒪ 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑐ 

ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᐅᕉ ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐅᕉ.  

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ 

ᐃᒪᐃᓕᔪᓐᓇᖅᑐᖓ ᑕᒪᓐᓇ ᓄᓇᓐᖑᐊᖓ 

ᐱᔭᕇᖅᑕᐅᓯᒪᓕᖅᑐᖅ ᓄᓇᓐᖑᐅᖓᑕ 

ᖃᐅᔨᓴᖅᑕᐅᓂᖓ ᐊᒻᒪᓗ ᐊᖅᑯᑎ  

ᖃᐅᔨᓴᖅᑕᐅᓂᖓ ᐊᒻᒪᓗ ᖃᐅᒻᒪᖅᑯᑎᖃᕐᓂᖓ. 

ᑕᐃᒪ ᓯᓚᓯᐅᑎᓂᒃ ᓄᑖᓂᒃ 

ᐱᒃᑲᓐᓂᕆᐊᖃᕐᓂᐊᖅᑐᒍᑦ ᑕᒪᓐᓇ 

ᐱᔭᕇᖅᑕᐅᓚᐅᓐᖏᓐᓂᖓᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ 

ᑐᑭᓯᓇᖅᓯᑎᒋᐊᒃᑲᓂᕐᓗᒍ ᑖᓐᓇ 

ᐱᓕᕆᐊᕆᔭᐅᓇᓱᒃᓯᒪᑎᓪᓗᒍ ᑕᒫᓂᖃᐃ ᐊᕐᕌᒍᓄᑦ 

ᐱᖓᓱᓄᑦ, ᑎᓴᒪᓄᓪᓗ ᓯᓚᓯᐅᑎᕈᔪᐃᑦ ᓯᓚ 

ᖃᓄᐃᓐᓂᖓ ᑕᒪᒃᑯᓄᖓ ᑎᑎᖃᕈᓘᔭᐃᑦ 

ᓄᐊᑕᐅᓯᒪᒻᒪᑕ, ᖃᓄᖅᑑᕈᑎᒋᔭᐅᓪᓗᑎᒃ. 

ᓱᑯᑦᑎᐊᓃᓐᓂᐊᕐᒪᖔᖅ ᑕᐃᓐᓇ ᓄᑖᖅ ᒥᕝᕕᒃ? 

ᖃᓄᖅ ᑕᐃᒪ ᐊᕐᕌᒍᓂᑦ ᖃᑦᑎᑲᓐᓂᕐᓂᑦ 

ᐱᓕᕆᐊᖑᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᕉ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐅᕉ.  

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᓂᕋ ᒪᓕᑦᑐᒍ ᓯᓚ ᓱᓕ 

ᖃᐅᔨᓴᖅᑕᐅᖏᓐᓇᕆᐊᓕᒃ-ᑲᓐᓂᕆᐊᓕᒃ. 

ᐱᑐᐃᓐᓇᐅᓐᖏᑦᑐᓅᖓᔪᑦ ᑕᒪᒃᑯᐊ ᑐᓴᐅᒪᔾᔪᑏᑦ 

ᑲᑎᖅᓱᓚᐅᕐᓗᒋᑦ ᑐᓴᖅᑎᓐᓂᐊᖅᐸᔅᓯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᓇᒧᑦ 

ᓄᑦᑎᖅᑕᐅᓂᐊᕐᒪᖔᖅ ᓇᓗᓇᕈᓐᓃᖅᐸ? 

ᓇᓖᕌᕈᑏᓂᒃᑯᐊ ᐊᔾᔨᒌᓐᖏᑦᑐᑦ ᐱᑕᖃᓚᐅᖅᑰᕐᒪᑕ, 

ᐱᓕᕆᕝᕕᓯ ᐊᒻᒪᓗ ᑕᐃᒃᑯᐊ ᖃᐅᔨᒪᔨᑕᕆᔭᓯ  

ᓇᓗᓇᐃᖅᓯᒐᓚᒃᓯᒪᓕᖅᐹ ᑖᓐᓇ ᒥᕝᕕᒃ ᓇᒧᑦ 

ᓄᑦᑎᖅᑕᐅᓂᐊᕐᒪᖔᖅ? ᓲᕐᓗ ᐸᓐᓂᖅᑑᒥ 

ᑕᓚᕖᓴᖅᑐᖃᕐᒪᑦ ᖃᐅᔨᔪᒪᔪᔅᓴᐅᔪᑦ ᓱᑯᑦᑎᐊᓄᑦ 

ᐃᓕᔭᐅᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᔅ ᕉ ᐅᖃᖅᑲᐅᔪᖅ 

ᓇᓗᓇᐃᖅᓯᓯᒪᓐᖏᑦᑐᖅ ᓱᓕᒎᖅ ᓱᑯᑦᑎᐊᓄᑦ 

ᐃᓕᔭᐅᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅ ᕉ ᓇᓗᓇᐃᖅᓯᔪᓐᓇᖅᐹ ᖃᑦᑎᑦ 

ᐃᓂᔅᓴᒃᑯᒥᓇᐅᓂᕋᖅᑕᐅᒻᒪᖔᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᑕᐅᓯᐅᓐᖏᑦᑐᓂᒃ 

ᕿᒥᕐᕈᓇᒃᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᐅᔭᐅᕖᑦ? ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): 

ᑐᑭᓯᒃᑲᓐᓂᓚᐅᕐᓗᓂᐅᖑᔪᔅᓴᐅᒻᒪᑦ.  

 

ᑖᓐᓇ ᐊᐱᖅᑯᑎᒋᒃᑲᓐᓂᕈᒪᖅᑲᐅᒐᒃᑯ ᑕᐃᓐᓇ 

ᖁᕐᓗᖅᑐᐊᕐᔪᒥ ᐊᖅᑯᑦ ᑐᓚᒃᑕᕐᕕᐅᓯᓐᓈᑦ, 

ᓇᓗᓇᐃᖅᓯᔪᓐᓇᖅᐸ $2 ᒥᓕᐊᕌᑲᓴᑦᑎᐊᖑᒻᒪᑕ 

ᐅᑯᐊ ᓄᑖᑦ, ᐅᕝᕙᓘᓐᓃᑦ 

ᓄᑕᐅᓐᖏᑦᑐᓃᓐᖔᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᑖᑦ ᑮᓇᐅᔭᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᑦᑎᓂᒃ ᑮᓇᐅᔭᓂᒃ ᓄᓇᕗᑦ ᒐᕙᒪᒃᑯᑦ ᑮᓇᐅᔭᓂᒃ  

ᑕᕝᕗᖓ ᐃᓕᓯᓯᒪᓕᕐᒪᖔᑕ? ᐊᑭᑐᔪᖅᑐᕈᑎᓄᑦ 

ᑐᓐᓂᖅᑯᑦᑏᑦ ᖃᑦᑎᐅᓯᒪᓕᖅᐸᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᑐᓂᔭᐅᓯᒪᓕᖅᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᐅᕉ ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐅᕉ.  

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕐᓗᖅᑐᐊᕐᔪᒃ $175,000 ᐊᑭᑐᔪᖅᑐᕈᑎᔅᓴᓄᑦ 

ᐊᒻᒪᓗ ᐊᕐᕌᓂᐅᓚᐅᖅᑐᖅ ᐃᓚᖏᑦ ᑮᓇᐅᔭᑦ 

ᑐᒃᓯᕌᕆᔭᐅᓯᒪᔪᖅ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᖁᕐᓗᖅᑐᐊᕐᔪᒥ ᐊᑐᖅᑐᔅᓴᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐅᑯᐊ $2 ᒥᓕᐊᕌᑲᓴᑦ ᓄᑖᑦ ᑮᓇᐅᔭᑦ 

ᑕᑯᓪᓗᒋᑦ, ᓄᓇᕗᑦ ᒐᕙᒪᒃᑯᑦ ᐱᖁᑎᕐᔪᐊᓂᒃ 

ᓴᓇᔭᐅᔪᓂᒃ ᓇᒻᒥᓂᖃᕐᓂᐊᖅᐹ? ᑖᓐᓇ 

ᖁᕐᓗᖅᑐᐊᕐᔪᒥ ᐊᖅᑯᑦ ᑐᓚᒃᑕᕐᕕᓪᓗ ᐱᔾᔪᑎᒋᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᓂᒃ 

ᐊᑎᓕᐅᓚᐅᖅᑐᒍᑦ ᐊᐅᔭᖅ, ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ, ᑖᓐᓇ 

ᕿᒥᕐᕈᓇᒃᑕᐅᓂᐊᕐᒪᑦ ᐊᒻᒪᓗ ᑕᐃᒃᑯᐊ 

ᓇᓗᓇᐃᖅᑕᐅᓯᒪᔪᑦ ᑕᐃᒃᑯᐊ ᑎᓴᒪᓂᒃ 

ᓇᐸᔪᓕᕆᔪᒥ ᑎᑎᖅᑲᒥ 2014−ᒥ. 

ᐅᖃᓪᓚᖃᑎᒌᓐᓇᖅᑐᑎᒃᑯ ᑕᐃᒃᑯᐊ ᑲᓇᑕᐅᑉ 

ᒐᕙᒪᒃᑯᖏᑦ ᐊᒻᒪᓗ ᓄᓇᑦᑎᐊᖅ ᒐᕙᒪᒃᑯᖏᑦ. 

ᑮᓇᐅᔭᓂᒃ ᐅᓄᖅᑐᓂᒃ ᐊᑐᕆᐊᖃᕐᓂᐊᖅᑐᒍᑦ 

ᐊᖅᑯᓯᐅᕐᓂᐊᕈᑦᑕ, ᑐᓚᑦᑕᕐᕕᓕᐅᕈᑦᑕᓗ ᑕᐃᑲᓂ. 

ᓄᓇᑦᑎᐊᕐᒥ ᖃᓄᐃᓕᕋᓗᐊᕐᒪᖔᑦ 

ᑐᑭᓯᐅᒪᓐᖏᑦᑐᖓ. 

 

ᑭᓯᐊᓂ ᑮᓇᐅᔭᑦ ᑕᐃᒃᑯᐊ 

ᐃᓱᒪᒃᓴᖅᓯᐅᕈᑎᒋᓂᐊᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᑦ 

ᓇᓗᓇᐃᖅᓯᑉᐸᑕ ᖃᔅᓯᓂᒃ ᑮᓇᐅᔭᓂᒃ 

ᐃᓕᓯᐊᕐᒪᖔᖅ ᑮᓇᐅᔭᖅᑕᖃᓕᕐᒪᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᑕᐃᒪᐃᑦᑐᓄᑦ ᐊᑐᖅᑐᒃᓴᓂᒃ. 

ᑕᒪᓐᓇ ᑲᑦᑑᒪᔭᐅᓐᖏᑦᑐᓂ 

ᖃᐅᔨᓴᖅᑕᐅᖏᓐᓇᕆᐊᓕᒃ. 

 

$2 ᒥᓕᐊᖑᒻᒪᑕᐅᑯᐊ ᖃᐅᔨᓴᐅᑎᒃᓴᓄᑦ 

ᐊᑐᖅᑐᒃᓴᒫᑦ. ᓄᓇᕗᒻᒥ ᐊᑦᑐᐃᓂᐊᕐᓂᕐᒧᑦ 

ᕿᒥᕐᕈᔩᑦ ᑕᒪᒃᑯᐊᕈᓘᔭᐃᑦ ᐊᖅᑯᓵᖅᑕᐅᓗᑎᒃ 

ᑭᓯᐊᓂᐅᔭᕆᐊᖃᕐᓂᐊᕐᒪᑕ, ᖃᑦᓯ ᒥᓂᐊᓂᒃ 

ᓄᓇᑦᓯᐊᕐᒥᐅᑦ ᐃᓕᓯᓯᒪᒻᒥᔪᑦ ᖃᐅᔨᓴᐅᑎᓄᑦ 

ᐊᑐᖅᑕᐅᔪᒃᓴᐅᑕᐅᔪᓂᑦ.  

 

ᑖᓐᓇ ᐱᒋᐊᓕᓵᑦᑎᐊᕐᒪᑦ, ᑭᓯᐊᓂ ᓄᓇᕗᑦ 

ᒐᕙᒪᒃᑯᑦ ᑕᐃᑲᓂ ᑕᖏᓕᓐᓂᑦ ᐱᖁᔭᑕᖃᖅᐸᑦ 

ᓇᒻᒥᓂᕆᓇᔭᖅᑕᖏᑦ, ᑭᓯᐊᓂᓗ ᑕᒪᓐᓇ  

ᐋᔩᕈᑎᒋᔭᐅᕙᓪᓕᐊᔪᖅ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ, ᐅᑯᐊ ᕿᒥᕐᕕᓇᒃᓯᒪᒐᒃᑭᑦ ᐱᐅᒋᔮᓗᒐ ᑖᓐᓇ, 

ᐱᐅᒋᔭᕋᓗᐊᕋ, ᐱᐅᓐᖏᑦᑑᓂᕋᕐᓗᒎᓚᓐᖏᑦᑐᖓ. 

ᑮᓇᐅᔭᓕᐅᕋᓱᐊᕐᓂᖅ ᑕᒪᓐᓇ ᐱᐅᖏᓐᓇᐅᔭᕐᒪᑦ  

ᐊᒻᒪᓗ ᐃᖅᑲᓇᐃᔮᓂᒃ 

ᓄᓇᕗᒻᒦᑎᑦᑏᓐᓇᖃᑦᑕᕈᒪᓪᓗᑕ ᐊᒻᒪᓗ 

ᓄᓇᕗᒻᒥᐅᑦ ᐃᑲᔫᓯᐊᖃᑦᑕᖁᓪᓗᑎᒃᑯ.  

 

ᑕᐃᒪᐃᒃᑲᓗᐊᖅᑎᓪᓗᒍ ᐊᓯᖏᓐᓂᑦ ᐃᓱᒪᖃᕐᒥᔪᒍᑦ 

ᓄᓇᕗᒻᒥ, ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᓂᒃ 

ᑕᐃᒪᐃᑦᑐᓄᑦ ᐊᑐᖅᑐᒃᓴᓂᒃ ᓴᕐᕙᐃᓯᒪᓚᐅᖅᐹᑦ 

ᐊᒡᓃᒍ−ᐄᒍᒃᑯᓐᓄᑦ ᐅᕝᕙᓘᓐᓃᑦ ᓄᓘᔮᓄᑦ? 

ᖃᓄᑭᐊᖅ? ᑐᑭᓯᒃᑲᓐᓂᕈᒪᑐᐃᓐᓇᖅᑐᖓ. 

ᖁᔭᓐᓇᒦᕌᓗᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᐅᕉ ᐅᖃᖅᑲᐅᔪᖅ 

ᑐᒃᓯᕋᖅᑐᖃᓚᐅᓐᖏᑦᑐᕉᖅ ᑕᐃᒃᑯᓄᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᒃᓯᕋᕐᓂᐊᖅᑐᒃᓴᐅᓕᖅᐳᖅ. ᖁᔭᓐᓇᒦᒻᒪᕆᐊᓗᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᕙᓪᓕᐊᓗᑕ, ᒥᔅᑐ 

ᑎ. ᓴᒻᒧᖅᑐᖅ. 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑕᐅᓯᕐᒥᑦ ᒪᕐᕉᓐᓂᓪᓘᓐᓃᑦ  

ᐊᐱᖅᑯᑎᒃᓴᖃᕐᓂᐊᖅᑐᖓ. ᑭᐅᒡᒍᑏᑦ ᑖᒃᑯᐊ 

ᒪᓕᑐᐃᓐᓇᕐᓗᒋᐅᓂᐊᕋᒪ.  

 

ᐅᑎᕐᕕᒋᓗᒍ ᑖᓐᓇ $2 ᒥᓕᐊᓐ ᓴᓂᕐᕙᖅᑕᐅᓯᒪᔪᖅ, 

ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᓂᒃ ᐃᒪᓐᓇᑎᒋ 

ᐅᓄᖅᑎᒋᔪᓂᒃ ᐃᓕᓯᓂᐊᖅᑐᖔᓚᓯᒪᓕᖅᐹᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᒃ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒃᑲ. ᖃᐅᔨᒪᔭᒃᑯᓪᓕ 

ᐃᓚᒋᔭᐅᖃᑕᐅᔪᖅ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᕈᑎᓂᒃ ᑮᓇᐅᔭᓂᒃ ᑳᓐ−ᓄᐊᑦᑯᓐᓂᒃ 

ᑐᒃᓯᕋᖅᓯᒪᓕᖅᑐᑦ. ᑐᓂᔭᐅᓂᐊᕐᒪᖔᑦ, 

ᐋᒃᑳᖅᑕᐅᓂᐊᕐᒪᖔᓪᓗ ᒪᓕᓪᓗᒍ ᑐᑭᓯᓇᕐᓂᖅᓴᓂᒃ 

ᑭᐅᔪᓐᓇᖅᓯᓂᐊᖅᑐᒍᑦ ᐱᔭᕇᖅᑕᐅᑉᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᓱᑲᑦᑐᐊᓗᒃᑯᑦ 

ᐱᓕᕆᐊᕆᔭᐅᕙᓪᓕᐊᒻᒪᑦ ᐊᓯᖏᑦ 

ᐊᑭᑐᔪᖅᑐᕈᑎᒃᓴᓃᑦᑐᑐᖃᐃᑦ ᑕᑯᒍᑦᑎᒃᑯᑦ 

ᑐᒃᓯᕌᕆᔭᐅᖃᑦᑕᖅᓯᒪᔪᑦ ᐊᑭᑐᔪᖅᑐᕈᑎᓄᑦ 

ᑭᓐᖒᒪᔭᓪᓚᕆᐊᓗᒃ, ᓱᓕ ᓱᑲᑦᑐᐊᓗᒻᒥᑦ 

ᐱᓕᕆᐊᕆᔭᐅᕙᓪᓕᐊᔪᖅ.  

 

ᑐᑭᓯᐅᒪᔪᖓ ᑖᓐᓇ ᐊᖅᑯᑦ ᑕᕝᕙᓐᖓᑦ 

ᑐᓚᑦᑕᕐᕕᒻᒥᑦ ᔭᓗᓇᐃᒧᑦ ᐋᖅᑭᒃᓯᒪᓂᐊᕐᒪᑦ, ᐃᓛᒃ 

ᐱᑐᒃᓯᒃᓰᓂᐊᕐᒪᑦ. ᓄᓇᑦᑎᐊᕐᒥᐅᖅᑲᐃ 

ᐊᐱᕆᔭᐅᓯᒪᕙᑦ ᑕᕝᕗᖓ ᑮᓇᐅᔭᓂᒃ 

ᓴᓂᕐᕙᐃᖃᑕᐅᔪᓐᓇᕐᒪᖔᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᖅᑯᐃᖅᓯᒪᔭᒃᑲ  

ᒪᓕᒃᑐᒋᑦ, ᐅᖃᖅᑲᐅᒐᒪ ᑖᒃᑯᐊ ᐃᖅᑲᓇᐃᔭᖅᑏᑦ 

ᐊᖓᔪᖅᑲᐅᑏᑦ ᐅᖃᖃᑎᒌᑦᑐᒻᒪᕆᐅᓕᕐᒪᑕ 

ᓄᓇᑦᑎᐊᕐᒥᐅᓂᒃ ᐊᖓᔪᖅᑲᐅᑎᓂᒃ 

ᐅᖃᖃᑎᖃᖅᑐᑎᒃ ᒐᕙᒪᑐᖃᒃᑲᓐᓃᓐᖔᖅᑐᓂᓪᓗ 

ᒥᓂᔅᑕᐅᔪᓂᑦ. ᓄᓇᑦᑎᐊᕐᒥᐅᑦ ᑖᒃᑯᐊ 

ᓄᓇᓐᖑᐊᓕᕆᔨᒃᑯᑦ ᑕᒪᒃᑯᓂᖓ ᐱᓕᕆᒐᔭᕐᒥᔪᑦ, 

ᑕᐃᑲᓂᑦᑕᐅᖅ ᐊᓕᒎᔭᕐᓂᒃ ᑎᓯᔪᓂᒃ 

ᐅᔭᕋᓐᓂᐊᕐᕕᖃᕐᒥᒻᒪᑦ, ᑕᐃᑲᓂ ᐱᑕᖅᑕᐃᓕᕕᐅᑉ 

ᑰᖓᑕ ᐃᓗᐊᓂ, ᑕᑉᐸᐅᖓ 

ᐃᑦᑐᐊᖅᑐᕐᕕᒻᒧᑦ ᑎᑭᑉᐸᓪᓕᐊᒻᒪᑕ. ᑖᒃᑯᐊ 

ᐊᖏᖃᑎᒌᒍᑎᐅᔪᑦ ᑐᑭᓯᐅᒪᖃᑎᒌᓐᓂᕐᒧᑦ 

ᐱᖃᓯᐅᔾᔨᓯᒪᔪᖅ ᓄᓇᕗᑦᒥᐅᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᑎ. ᓴᒻᒧᖅᑐᖅ, 

ᐊᑏᓗ?  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᕿᒥᕐᕈᓇᒃᑐᒋᑦ ᑖᓐᓇᒎᖅ 

ᐊᖅᑯᓯᐅᕈᑦᑕ ᑎᑭᓐᓂᐊᕐᒪᑕ. ᒫᓐᓇᐅᔪᖅ 

ᓄᓇᑦᑎᐊᕐᒥᐅᑦ ᑕᐅᕙᓂ 

ᐅᔭᕋᓐᓂᐊᕐᕕᖃᓐᖏᑦᑎᐊᕐᒪᑕ ᑕᐅᕙᓂ, 

ᐱᔪᒪᔫᒐᓗᐊᑦ. ᓇᓗᓇᐃᖅᑕᐅᑲᓐᓂᕆᐊᓕᐅᒐᓗᐊᖅ 

ᑕᒪᓐᓇ.  

 

ᑖᓐᓇ ᐊᖏᖃᑎᒋᓐᖏᑦᑎᐊᕋᓗᐊᖅᑐᒍ ᑖᓐᓇ 

ᐱᓕᕆᐊᔅᓴᖅ, ᐱᔾᔪᑎᒋᓪᓗᒍ ᑖᓐᓇ $2 ᒥᓕᐊᓐ 

ᓄᑖᖑᓂᖓᓄᑦ. ᑖᔅᓱᒧᖓ ᓯᕗᒧᐊᒍᑕᐅᓂᐊᖅᑐᖅ 

ᖃᓄᖅ ᐃᓱᒪᓇᖅᑐᖅ ᖃᓄᐃᒻᒪᑦ ᑖᓐᓇ $2 ᒥᓕᐊᓐ 

ᐅᑕᖅᑭᔪᓐᓇᖏᒻᒪᖔᖅ ᑭᖑᓪᓕᕐᒧᑦ 

ᐊᑭᑐᔪᖅᑐᕈᑎᔅᓴᓂᑦ ᐱᓕᕆᐊᖃᓕᕈᑦᑕ? 

ᓂᕈᐊᕐᒧᐊᕇᖅᐸᑕ ᑲᒪᒋᔭᐅᔪᓐᓇᓛᕐᒪᑦ, ᑕᐃᒪᓐᓇ 

ᐱᓕᕆᔭᐅᔪᓐᓇᕋᔭᖅᑑᒐᓗᐊᖅ. ᑖᓐᓇ 

ᓂᓪᓕᐅᑎᔅᓴᑐᐃᓐᓇᖅ. ᑭᐅᔭᐅᔪᒪᒐᓗᐊᖅᐳᖓ 

ᑖᔅᓱᒧᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᓐᖏᑦᑐᕈᓗᒃ ᑖᔅᓱᒧᖓ  

ᑭᒡᒍᓯᐅᓂᐊᖅᑐᖅ, ᐅᖃᖅᑲᐅᒐᒪ ᒐᕙᒪᑐᖃᒃᑯᑦ 

ᑐᓴᖅᑎᑦᑎᓚᐅᕐᒪᑕ ᑮᓇᐅᔭᖅᑐᕈᑎᔅᓴᖏᑕ ᐃᓗᐊᓂ 

ᐊᑐᕈᒫᖅᑐᓂ, ᒐᕙᒪᑐᖃᒃᑯᒡᒎᖅ ᐱᓕᕆᐊᔅᓴᖏᑎᒍᑦ 

ᑲᓇᑕᒥ ᐊᒡᒍᖅᑐᖅᓯᒪᓂᕐᒥᑦ ᒐᕙᒪᐅᔪᑦ 

ᐱᖁᑎᕐᔪᐊᔅᓴᓕᕆᔾᔪᑎᔅᓴᓄᑦ 

ᑮᓇᐅᔭᖅᑖᖅᑎᑕᐅᔪᒫᕐᒪᑕ.  

 

ᒐᕙᒪᑐᖃᒃᑯᑦ ᑕᐃᒪᓐᓇᐃᑦᑐᓂᒃ ᑐᓴᖅᑎᑦᑎᔭᕌᖓᑕ 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓗᑯᓘᔭᖏᓐᓂᒃ ᓴᖅᑭᑦᑎᖃᑦᑕᖏᒻᒪᑕ 

ᐱᑕᖃᓐᖏᒻᒪᑕ, ᑕᐃᒃᑯᐊ ᓴᓇᔭᐅᔭᕆᐊᖃᕐᓂᖏᑦ 

ᐱᔾᔪᑎᒋᓪᓗᒋᑦ ᐃᓗᑯᓘᔭᕆᔭᖏᑦ ᑕᐃᒃᑯᐊ ᑲᓇᑕᒥ 

ᑮᓇᐅᔭᓕᕆᔨᕐᔪᐊᒃᑯᑦ ᑲᑎᒪᔨᖏᑕ 

ᐋᖅᑭᒃᓱᖃᑦᑕᕐᒪᒋᑦ. ᑐᓴᖅᑎᑦᑎᑲᓐᓂᓛᕐᒥᔪᑦ 

ᑐᓴᖅᑎᑦᑎᔪᑎᒋᓚᐅᖅᑕᖏᑕ ᒥᔅᓵᓄᑦ. ᑕᐃᒪᓕ 

ᑕᐃᒪᐃᓕᓚᐅᖅᑎᓪᓗᒍ ᖃᐅᔨᒪᔪᐃᓐᓈᓘᓕᕋᑦᑕ 

ᐊᐅᓚᓂᕆᕙᑦᑕᖓᓂᑦ ᑕᐃᒃᑯᐊ ᓲᕐᓗ 

ᐊᑐᐃᓐᓇᐅᓕᑦᑎᐊᖅᑐᓂᒃ 

ᐱᓕᕆᔭᐅᑐᐃᓐᓇᕆᐊᖃᓕᖅᑐᒥᒃ ᐱᔪᒪᓂᐊᕐᒪᑕ 

ᒐᕙᒪᑐᖃᒃᑯᑦ, ᑕᐃᒪᓐᓇ ᐸᕐᓇᐸᒌᕋᓱᑉᐳᒍᑦ.  

 

ᐊᐅᔭᓐᖑᕐᓂᐊᓕᕐᒥᒻᒪᑦ ᓄᓇᕗᒻᒥ ᒫᓐᓇ 

ᐃᖅᑲᓇᐃᔭᖅᑕᐅᓯᒪᓕᕐᒥᔪᑦ ᐱᓪᓗᐊᑕᐅᓂᖏᑦ, 

ᐊᕙᑎᓕᕆᓂᕐᒧᓪᓗ ᖃᐅᔨᓴᕈᑏᑦ ᑕᒪᒃᑯᐊ 

ᐱᓕᕆᔭᐅᓯᒪᓕᖅᑐᑎᒃ ᐆᒪᔪᐃᑦ ᒥᔅᓵᓄᑦ, ᐃᓛᒃ 

ᐱᓕᕆᔭᐅᓂᐊᖅᑐᑎᒃ ᐊᐅᔭᐅᓂᖓᓂᑦ. ᑕᒪᒃᑯᐊ 

ᓄᑖᕈᕆᐊᖅᑕᐅᔭᕆᐊᖃᕐᒪᑕ ᑐᓴᒐᒃᓴᐃᑦ 

ᓄᐊᑕᐅᓯᒪᔪᑦ. ᑐᓂᓯᔪᓐᓇᕐᓂᐊᕐᒪᑕ 

ᑐᒃᓯᕋᐅᑎᖏᓐᓂᒃ ᒪᓕᒐᕐᓂᒃ ᐊᑐᖅᑐᑎᒃ ᑕᐃᒃᑯᐊ 

ᑎᒥᖁᑎᒋᔭᐅᔪᓂᒃ ᐃᒥᓕᕆᔨᒃᑯᑦ, ᐊᒻᒪ 

ᐃᒥᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗᑦᑕᐅᖅ 

ᐆᒪᔪᓕᕆᔨᕐᔪᐊᒃᑯᑦ ᓄᓇᕗᑦᒥ ᑲᑎᒪᔨᖏᑦ. ᑕᒪᒃᑯᐊ 

ᐸᕐᓇᒃᐸᒌᖅᓯᒪᔪᑕᐅᔭᕆᐊᖃᕐᒪᑕ. 

 

ᑖᓐᓇ ᐊᐅᓚᐃᓐᓇᕆᐊᖃᕐᒪᑦ ᓴᖅᑯᐃᖅᓯᒪᔭᒃᑲ 

ᒪᓕᓪᓗᒋᑦ ᐊᒻᒪᓗᑦᑕᐅᖅ ᐊᑐᐃᓐᓇᐅᔭᕆᐊᖃᕐᒥᒐᑦᑕ 

ᒐᕙᒪᑐᖃᒃᑯᑦ ᑭᐅᑲᐅᑎᒋᔪᓐᓇᕐᓂᐊᕐᓗᑕ 

ᐊᑐᐃᓐᓇᐅᑎᑲᐅᑎᒋᓗᒋᑦ ᑕᒪᒃᑯᐊ ᓲᕐᓗ 

ᐱᑐᐃᓐᓇᕆᐊᖃᓕᖅᓯᒪᔭᕆᐊᖃᕐᒪᑕ ᑮᓇᐅᔭᓂᒃ  

ᑐᓂᔭᐅᓂᐊᖅᑎᓪᓗᑕ, ᑕᐃᒪᓐᓇ 

ᑐᒃᓯᕋᐅᑎᓕᐅᕆᐊᖃᕋᑦᑕ ᐊᑐᐃᓐᓇᐅᓕᖅᑎᓪᓗᒋᑦ.  

 

ᑕᐃᒪᓕ ᐊᐅᔭᓕᒫᕐᒥᑦ ᑭᖑᕙᕆᐊᕈᑦᑎᒍ, 

ᐊᐅᔭᓕᒫᑦᑎᐊᖅ ᑖᓐᓇ ᐊᕐᕌᒍᒧᑦ 

ᑭᖑᕙᕆᐊᒃᑲᓐᓂᓕᕋᔭᖅᑐᓂ. ᑖᓐᓇ ᐱᔾᔪᑎᒋᓪᓗᒍ 

ᑕᐃᒪᓐᓇ ᓄᖅᑲᖅᑎᓐᖏᓪᓗᒍ ᑲᔪᓯᑐᐃᓐᓇᕋᓱᑦᑕᕗᑦ 

ᐱᒻᒪᕆᐊᓘᒻᒪᑕ ᑕᒪᒃᑯᐊ ᖃᐅᔨᓴᖅᑕᐅᔭᕆᐊᓖᑦ 

ᐊᐅᔭᖅ ᐃᓚᒋᐊᕈᑎᒋᔭᐅᓗᐊᓐᖑᐊᕐᒪᑕ ᑕᒪᒃᑯᓄᖓ 

ᓴᓇᔭᐅᔭᕇᖅᓯᒪᔪᓄᑦ, ᑕᐃᒃᑯᓄᖓ ᐊᕐᕌᒍᓄᑦ 

ᑎᓴᒪᓄᑦ ᐱᖓᓲᔪᖅᑐᓄᓪᓘᓐᓃᑦ 

ᖃᐅᔨᓴᖅᑕᐅᖃᑦᑕᖅᓯᒪᔪᓂᑦ ᐃᓚᒋᔭᐅᓂᐊᕐᒪᑕ.  

ᒐᕙᒪᑐᖃᒃᑯᓐᓄᓪᓗ ᐊᑐᐃᓐᓇᐅᓗᑎᒃ 

ᐸᕐᓇᒃᓯᒪᕙᒌᔭᕆᐊᖃᕐᓂᐊᕐᒥᒐᑦᑕ ᑕᐃᒃᑯᐊ 

ᐱᓕᕆᐊᒃᓴᕆᔭᐅᔪᑦ ᑮᓇᐅᔭᖃᖅᑎᑕᐅᓂᐊᕐᓂᖏᑦ 

ᒪᓕᑦᑐᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᑎ. ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᑉᐱᒐᖅ 15, ᐱᖓᔪᐊ ᑖᓐᓇ ᒍᕋᐃᔅ 

ᕙᐃᒥ ᑲᖏᖅᑐᐊᓂ ᐊᖅᑯᓯᐅᕈᒪᔪᑦ 

$26,000−ᓚᐅᕐᒪᑕ ᑕᕝᕙᓂ ᓇᐃᓴᐅᑎᑕᖃᕐᒪᑦ. 

ᓇᓗᓇᐃᖅᓯᔪᓐᓇᖅᐲᑦ ᑭᓲᒻᒪᖔᑦ ᐃᓗᓕᕆᔭᖏᑦ 

ᑖᒃᓱᒪᑉ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᒃ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑐᓐᖏᓐᓂᑯᐃᑦ ᐊᕐᕌᓂᓴᐃᑦ 

$175,000−ᖏᓐᓃᓚᐅᖅᑐᑦ. 

ᐊᑐᕈᒫᖅᑐᓕᐊᕆᔭᐅᓚᐅᖅᑐᑦ ᐊᕐᕌᓂ 

ᐊᑐᓐᖏᓐᓂᑯᐃᑦ ᐊᕐᕌᓂᓴᐃᑦ $26,000 ᑕᕝᕙᓃᑦᑐᑦ 

ᐃᖅᑲᓇᐃᖅᑕᐅᓇᓱᓐᓂᐊᕐᒪᑕ ᐱᓕᕆᔭᐅᓗᑎᒃ, 

ᐱᓕᕆᐊᕆᔭᐅᓕᕇᓚᐅᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᑎ. ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. $175,000 ᑕᐃᓐᓇ ᒥᓂᔅᑕᐅᑉ 

ᑕᐃᕋᑖᖅᑕᖓ ᖄᒃᑲᓐᓂᐊᒍᑦ ᐃᓚᒋᕙᐅᒃ ᑖᒃᓱᒪ, 

ᐱᔭᐅᓚᐅᖅᓯᒪᔪᖅ ᑭᕙᓪᓕᕐᒥᐅᑦ 

ᐳᓚᕋᖅᑐᓕᕆᓂᕐᒧᖔᖅ  

ᑐᕌᖓᓚᐅᖅᑐᖅ ᑖᓐᓇ ᑕᕝᕗᓐᖓᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᒃ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ $175,000 

ᓄᑦᑎᖅᑕᐅᓚᐅᕐᒪᑦ ᑭᕙᓪᓕᕐᒥᑦ 

ᐱᓚᕋᖅᑐᓕᕆᔾᔪᑎᒋᓂᐊᓚᐅᖅᑕᕋᓗᐊᖓᑦ 

ᓄᑦᑎᖅᑕᓚᐅᕐᒪᑦ ᕿᒥᕐᕈᓇᓐᓂᕐᒧᑦ, 

ᐳᓚᕋᖅᑐᓕᕆᓂᕐᒧᑦ ᐱᓕᕆᐊᕆᔭᖅ  

ᐊᑐᕈᒫᖅᑕᖃᓚᐅᖅᑐᖅ ᑮᓇᐅᔭᓂᒃ 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑳᓐᑐᕌᓂᒃ ᐱᒍᒪᒍᑏᑦ ᓴᖅᑭᑕᐅᓚᐅᖅᑐᑎᒃ. 

ᑕᐃᒪᓐᓇ ᑮᓇᐅᔭᖅᑐᕈᑎᒃᓴᒧᑦ ᑕᒪᒃᑯᐊ 

ᐊᒥᐊᒃᑯᖃᓚᐅᕐᒪᑕ ᑖᓐᓇ 

ᐊᑐᖅᑕᐅᔪᓐᓇᖅᓯᓚᕿᓚᐅᖅᑐᑦ ᐱᖓᓱᓂᑦ 

ᐊᔾᔨᒌᓐᖏᑦᑐᓂᒃ ᓄᓇᕗᒻᒥ ᐱᓕᕆᔾᔪᑕᐅᓗᑎᒃ. 

ᐊᑦᑐᐃᓂᖃᓐᖏᑦᑎᐊᖅᑐᑎᒃ 

ᐱᔨᑦᓯᖅᑕᐅᓂᕆᓚᐅᖅᑕᖓᓄ ᓯᕗᓪᓕᕐᒥᑦ ᑕᐃᓐᓇ 

ᐱᓕᕆᐊᒃᓴᒫᖑᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᑎ. ᓴᒻᒧᖅᑐᖅ. 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᐃᒃᓴᓐᖏᒃᑯᕕᑦ 

ᐅᑎᒃᑲᓐᓂᐊᕐᔪᒍᒪᓪᓗᖓ, ᒪᑐᐃᖅᓯᒍᑎᒋᖅᑲᐅᔭᖓ 

ᒥᓂᔅᑕᐅᑉ ᒪᑉᐱᒐᖅ ᐱᖓᔪᖓᓐᓂᑦ ᐃᓗᐊᓃᑦᑐᖅ, 

$29,824,000, 14−ᖑᔪᓄᑦ ᐱᓕᕆᐊᒃᓴᓄᑦ. 

ᐅᓄᑲᓪᓚᑦᑐᓂᒃ ᑕᐃᒃᑯᐊ ᐱᓕᕆᐊᖃᕐᒪᑕ ᑭᕙᓪᓕᕐᒥ 

ᐳᓚᕋᖅᑐᓕᕆᓂᕐᒧᑦ ᑖᒃᑯᓂᖓ ᐱᓕᕆᐊᖃᕐᒪᑕ 

ᐊᒥᐊᒃᑯᖃᖅᑐᑎᓪᓗ. ᑖᒃᑯᐊ ᑕᑯᓐᓇᖅᑐᒋᑦ 

ᑎᑎᕋᖅᓯᒪᔪᑦ, ᑐᒃᓯᕋᖅᑐᑎᒃ ᐅᓄᒃᑲᓐᓂᖅᑐᓂᒃ 

ᑮᓇᐅᔭᓂᒃ ᑖᒃᓱᒧᖓ ᐱᓕᕆᔾᔪᑎᒋᔭᐅᓂᐊᕐᓗᑎᒃ. 

ᓇᓗᓇᐃᖅᓯᒃᑲᓐᓂᕈᓐᓇᖅᐲᑦ ᑖᒃᓱᒪ ᒥᒃᓵᓄᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᒃ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ $29 ᒥᓕᐊᓐ 14−ᖑᔪᑦ 

ᐱᓕᕆᐊᒃᓴᓄᑦ ᑐᕌᖓᔪᖅ ᑭᕙᓪᓕᕐᒥᑦ  

ᐳᓚᕋᖅᑐᓕᕆᕝᕕᒃ ᐅᐸᑦᑕᐅᖃᑦᑕᖅᑐᖅ. $906,000 

ᑮᓇᐅᔭᐃᑦ ᐊᑐᖅᑕᐅᒪᓐᖏᑦᑐᑦ ᐊᕐᕌᒍᒧᑦ ᓄᑖᒧᑦ 

ᓄᑦᑎᖅᑕᐅᑕᐃᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᑎ. ᓴᒻᒧᖅᑐᖅ. 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᖅᑯᓯᒃᑲ 

ᑭᐅᖃᑦᑕᕋᕕᒋᑦ, ᐃᓛᒃ ᐊᐱᖅᑯᑎᒃᑲ ᑭᐅᖃᑦᑕᕋᕕᒋᑦ.  

 

ᒐᕙᒪᒃᑯᑦ ᑎᓕᐅᖅᐸᒃᑲ ᑕᐃᒪᓐᓇ ᐱᐅᓯᕐᓂᒃ 

ᐱᖁᓪᓗᒍ, ᐱᐅᓯᖃᖁᓪᓗᒍ ᒫᓂᑑᕙᒥ−ᓄᓇᕗᒻᒥ 

ᐊᖅᑯᓯᐅᖅᑕᐅᓇᓱᑦᑐᖅ ᑭᕙᓪᓕᕐᒧᑦ. 2019 

ᑎᑭᓪᓗᒍ ᒪᕐᕉᓐᓂᒃ ᐅᔭᕋᕐᓂᐊᕐᕕᖃᓕᕐᓂᐊᕋᑦᑕ 

ᓄᓇᕗᒥ. ᑖᒃᑯᐊᓪᓗ ᒪᕐᕉᒃ ᐅᔭᕋᕐᓂᐊᕐᕖᒃ ᐊᖏᔪᒥᒃ 

ᐊᑦᑐᐃᓂᖃᕐᓂᐊᖅᑑᒃ ᓄᓇᕘᑉ 

ᑮᓇᐅᔭᓕᐅᕐᓂᕆᔭᖏᓐᓂᒃ. ᑕᐃᒪᓐᓇᐃᒻᒪᑦ 

ᐊᔭᐅᖅᑐᒻᒪᕆᑉᐸᒃ ᑖᒃᑯᐊ ᒐᕙᒪᒃᑯᑦ 

ᑕᐃᒪᓐᓇᓴᐃᓐᓇᖅ ᐱᓕᕆᖁᓪᓗᒋᑦ ᕿᑎᕐᒥᐅᓂ 

ᑭᕙᓪᓕᕐᒥᑦᑕᐅᖅ. ᐅᖃᐅᔅᓴᑐᐃᓐᓇᖅ, ᐃᒃᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓴᒻᒧᖅᑐᖅ. 

(ᑐᓵᔨᑎᒍᑦ) ᐅᖃᐅᓯᑐᐃᓐᓇᖅ, ᑭᓯᐊᓂ ᑭᐅᔪᒪᕖᑦ 

ᑖᔅᓱᒧᖓ, ᒥᓂᔅᑐ ᐲᑐᓴᓐ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᓄᓇᕗᑦ ᒐᕙᒪᒃᑯᖓᑦ 

ᐃᓕᓴᖅᓯᕗᑦ ᐱᓪᓗᐊᑕᐅᓪᓗᓂ 

ᐱᖁᑎᕐᔪᐊᓕᕆᓂᐅᒻᒪᑦ. ᐃᓚᒋᔭᐅᖅᑰᖅᑐᖅ 

ᑎᓴᒪᓄᑦ ᐱᓕᕆᐊᖑᔪᓂᒃ ᓇᓗᓴᐃᖅᓯᒪᔭᑦᑎᓐᓂ 

2014−ᖑᑎᓪᓗᒍ. ᒪᕐᕉᖅᑰᓚᐅᖅᒪᔫᒃ ᑐᓚᑦᑕᕐᕕᔅᓵᒃ, 

Grays Bay−ᒥ ᐊᒻᒪᓗ ᑭᕙᓪᓕᕐᒥᒃ ᒫᓂᑑᐸᒧᑦ 

ᐊᖅᑯᑎᔅᓴᖅ. ᓯᕗᓕᖅᑎ ᑎᒃᑯᐊᖅᓯᓚᐅᖅᐳᖅ ᒥᓂᔅᑕ 

ᓴᕕᑲᑖᕐᒥᒃ ᐃᒃᓯᕙᐅᑕᐅᖃᑕᐅᖁᓪᓗᒍ 

ᑕᓯᐅᔭᕐᔪᐊᒥᐅᖃᑎᒌᑦ ᑲᑎᒪᓂᖏᓐᓄᑦ, 

ᑕᒫᖅᑕᖅᑐᒥᒃ ᑲᑎᒪᕙᑦᑐᑎᓪᓗ 

 

ᐊᒃᓱᕉᑕᐅᔪᒻᒪᕆᐅᕗᖅ ᑕᒪᓐᓇ ᓯᕗᒧᐊᖅᑕᐅᖁᓪᓗᒍ 

ᑲᑎᒪᓂᑦᑎᒍᑦ ᐊᒻᒪ ᖃᐃᖁᔭᐅᕙᑦᑐᑦ  

ᒐᕙᒪᑐᖃᒃᑯᓐᓄᑦ ᒥᓂᔅᑕᐅᔪᐃᑦ 

ᐅᓂᒃᑲᐅᑎᑦᑎᐊᖅᐸᑦᑐᒋᓪᓗ. ᓱᓕ 

ᖁᑦᑎᓂᖅᐹᖑᑎᑕᐅᓂᕐᒧᑦ ᐱᓕᕆᐊᔅᓴᕆᔭᐅᕗᖅ. 

ᑕᒪᒃᑯᐊ ᐃᓚᖏᑦ ᐊᔾᔨᒌᓐᖏᑦᑐᓂᒃ 

ᓯᕗᒧᐊᕐᓂᖃᖅᐸᓪᓕᐊᕗᑦ 

ᐊᑕᐅᓯᒃᑰᖅᑐᐃᓐᓇᐅᒐᑎᓪᓗ. ᐃᒪᖏᑦ 

ᓱᒃᑲᓕᓂᖅᓴᐅᓪᓗᑎᒃ ᑕᒪᒃᑯᓂᖓᓗ 

ᐱᓕᕆᐊᖑᒍᓐᓇᖅᑐᑦ ᐱᑕᖃᐅᕐᓂᖅᓴᐅᓪᓗᑎᒃ ᐊᓯᐊ 

ᑕᑯᓐᓇᖅᑐᒍ ᐱᓕᕆᐊᔅᓴᖅ. ᓱᓕ 

ᖁᑦᑎᓛᖑᖃᑕᐅᔪᒥᒃ ᐱᓕᕆᐊᔅᓴᓕᐊᕆᔭᐅᕗᖅ 

ᓄᓇᕗᑦ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐲᑐᓴᓐ. ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᖅ ᐅᖃᖅᑎᒧᑦ ᐅᓂᒃᑳᖁᔨᓕᕋᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᖁᔨᕗᖔᖅᑐᖃᕐᒪᑦ 

ᐅᓂᒃᑳᖁᔭᐅᓕᖅᖢᑕ, ᑖᓐᓇᓗ ᐱᖁᔨᕗᖔᕈᑦ 

ᓂᓪᓕᕐᕕᒋᔪᓐᓇᕋᓯᐅᒃ. ᐱᖁᔨᕗᖔᕈᑎᒧᑦ 

ᓈᒻᒪᒃᓴᖅᑐᑦ ᐃᓵᒡᓕᑦ. ᓈᒻᒪᒃᓴᓐᖏᑦᑐᑦ. ᖁᔭᓐᓇᒦᒃ. 

ᒫᓐᓇ ᓂᑯᕕᓐᓂᐊᖅᐳᖓ ᐅᖃᖅᑎᒧᓪᓗ 

ᐅᓂᒃᑳᕐᓂᐊᖅᖢᖓ. ᖁᔭᓐᓇᒦᒃ. 

 

ᐃᖅᓱᒃᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᕝᕙᓐᖓᑦ 

ᑲᑎᒪᕕᖕᒥᒃ ᓯᓚᑖᓄᐊᖅᑎᑲᐃᓐᓇᒃᑭᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): 20. ᐅᓂᒃᑳᑦ 

ᑲᑎᒪᑐᐃᓐᓇᖅᑐᓂᒃ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎᑦ 

ᐱᓕᕆᐊᖃᕋᑖᕐᒪᑕ ᐱᖁᔭᒃᓴᒥᒃ ᓈᓴᐅᑎᓕᖕᒥᒃ 45-

ᒥᒃ ᐊᒻᒪᓗ ᐅᓂᒃᑳᕈᒪᓪᓗᑕ. ᐊᒻᒪ, ᐅᖃᖅᑏ, 

ᐱᖁᔨᕗᖓ ᑖᓐᓇ ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒥᒃ 

ᓇᑎᕐᒦᑦᑐᖃᕐᒪᑦ. ᐊᐃᑉᐱᖅᑕᐅᕙ? ᒥᔅᑐ ᒥᑭᓐᖑᐊᖅ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

(ᑐᓵᔨᑎᒍᑦ) 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ. 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᔪᒪᓪᓗᖓ ᑲᑎᒪᓂᐅᓂᐊᖅᑐᓂᒃ. 

ᓯᕗᓪᓕᐅᓂᐊᖅᑐᑦ ᑲᑎᒪᔨᕋᓛᑦ ᒐᕙᒪᒃᑯᑦ 

ᑮᓇᐅᔭᖏᓐᓄᑦ, ᐃᓛᒃᑰᖅᑐᑦ ᐱᓕᕆᔨᓂᒃ 

ᐊᓯᖏᓐᓂᓪᓗ ᑎᒥᐅᔪᓂᒃ 1:30−ᒧᐊᖅᐸᑦ ᐅᓐᓄᓴᒥ 

ᓇᓄᖅ ᑲᑎᒪᕕᐊᓂ ᐊᒻᒪᓗ 4:00−ᒧᐊᖅᐸᑦ 

ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᑲᑎᒪᓂᔅᓴᖓᑦ 

ᖁᔭᓈᖅᑕᐅᔪᖅ. ᓯᕙᑖᕐᕕᒻᒥ ᑲᑎᒪᓛᖅᑐᐃᑦ 

ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔩᑦ 

9:00−ᒧᐊᖅᐸᑦ ᑐᒃᑐ ᑲᑎᒪᕕᐊᓂ ᐊᒻᒪᓗ 

1:30−ᒧᐊᖅᐸᑦ ᐅᓐᓄᓴᒃᑯᑦ ᓯᕙᑖᕐᕕᒻᒥ 

ᑲᑎᒪᓛᕐᒥᔪᐃᑦ ᒪᓕᒐᓕᐅᖅᑎᓕᒫᑦ. 

ᒪᓕᒐᓕᐅᖅᑎᓕᒫᑦ ᑲᑎᒪᓛᕐᒥᔪᐃᑦ ᓇᒃᑲᔾᔭᐅᒥ 

9:00−ᒧᐊᖅᐸᑦ ᓇᓄᖅ ᑲᑎᒪᕕᐊᓂ. 

 

ᑲᑎᒪᔾᔪᑎᒃᓴᐃᑦ ᔫᓂ 5-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 



ᐅᓪᓗᑐᐃᓐᓇᖅ, ᔫᓂ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 27 

 ᒪᓕᒐᒃᓴᖅ 45 

 ᒪᓕᒐᒃᓴᖅ 46 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᓂᐊᓕᕐᒥᔪᒍᑦ ᓇᒃᑲᔾᔭᐅᓐᖑᕋᓱᖕᓂᖓᓂ, 

ᔫᓂ 5, 2017-ᒥ 1:30-ᒧᐊᖅᐸᑦ ᐅᓐᓄᓴᒥ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 11:57ᒧᐊᖅᑎᓪᓗᒍ



 

 

 


